
Монгол Улсын Их Хурлын 2020 оны намрын ээлжит чуулганы
 Байгаль орчин, хүнс, хөдөө аж ахуйн байнгын хорооны 

10 дугаар сарын 27-ны өдөр /Мягмар гараг/-ийн 
хуралдааны товч тэмдэглэл

Байгаль орчин, хүнс, хөдөө аж ахуйн байнгын хорооны дарга Х.Болорчулуун ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 12 гишүүн ирж, 63.2 хувийн ирцтэйгээр хуралдаан 12 цаг 11 минутад Төрийн ордны “Жанжин Д.Сүхбаатар” танхимд эхлэв. 

 
Чөлөөтэй: Т.Аубакир, Т.Энхтүвшин;
Тасалсан: Н.Ганибал. 

Нэг.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүд /Засгийн газар 2020.09.30-ны өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/


Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Улсын Их Хурлын гишүүн Байгаль орчин, аялал жуулчлалын сайд Д.Сарангэрэл, Хүнс, хөдөө аж ахуй, хөнгөн үйлдвэрийн сайд З.Мэндсайхан, Монгол Улсын Ерөнхий аудиторын орлогч бөгөөд Тэргүүлэх аудитор С.Бүрэнбат, Үндэсний аудитын газрын Гүйцэтгэлийн аудитын газрын захирал бөгөөд Тэргүүлэх аудитор С.Оюунгэрэл, мөн газрын аудитын менежер Б.Саруул, Нийцлийн аудитын газрын захирал бөгөөд Тэргүүлэх аудитор С.Энхбаатар, Санхүүгийн газрын захирал бөгөөд Тэргүүлэх аудитор Ц.Наранчимэг, мөн газрын аудитын менежер Г.Гүнжидмаа, Байгаль орчин, аялал жуулчлалын яамны Төрийн нарийн бичгийн дарга Д.Ганболд, мөн яамны Ногоон хөгжлийн бодлого, төлөвлөлтийн газрын даргын албан үүргийг түр орлон гүйцэтгэгч Л.Эрдэнэбулган, Тусгай хамгаалалттай бүс нутгийн удирдлагын газрын даргын албан үүргийг түр орлон гүйцэтгэгч Э.Түвшинбаяр, Аялал жуулчлалын бодлого, зохицуулалтын газрын даргын албан үүргийг түр орлон гүйцэтгэгч С.Баясгалан, Санхүү, хөрөнгө оруулалт, үйлдвэрлэлийн хэлтсийн даргын албан үүргийг орлон гүйцэтгэгч Х.Отгонзул, мөн хэлтсийн ахлах мэргэжилтэн Д.Дэчин, Амьтан, ургамал, байгалийн нөөцийн хэлтсийн дарга П.Цогтсайхан, Ойн бодлого, зохицуулалтын газрын ахлах мэргэжилтэн Ц.Чулуунбаатар, Хүнс, хөдөө аж ахуй, хөнгөн үйлдвэрийн яамны Нэгдсэн бодлого, төлөвлөлтийн газрын дарга Ц.Болорчулуун, мөн яамны Санхүүгийн хэлтсийн дарга Э.Батбаяр, Сангийн яамны Санхүүгийн бодлогын газрын дарга Ц.Зоригтбат, Эдийн засгийн бодлогын газрын дарга Г.Батхүрэл, Төсвийн хөрөнгө оруулалтын газрын дарга Г.Түвдэндорж, Хөгжлийн санхүүжилтийн газрын дарга И.Батхүү, мөн газрын ахлах мэргэжилтэн Н.Сансармаа, Төсвийн нэгтгэлийн хэлтсийн дарга Г.Золбоо, мөн хэлтсийн ахлах мэргэжилтэн Э.Батмөнх, Макро эдийн засгийн бодлогын хэлтсийн шинжээч Ж.Ганбаяр, Төсвийн орлогын хэлтсийн шинжээч С.Тулга, Төсвийн зарлагын хэлтсийн ахлах мэргэжилтэн Н.Оюун-Эрдэнэ, Цаг уур, орчны шинжилгээний газрын дарга С.Энхтүвшин, Усны газрын дарга Ш.Мягмар, Орчны бохирдлыг бууруулах үндэсний хорооны Ажлын албаны дарга Б.Алтанзул, Байгаль орчин, уур амьсгалын сангийн захирал Л.Баатарчулуун, Улсын Их Хурлын Тамгын газрын Хяналт шалгалт, үнэлгээний газрын Төсвийн хяналт, шинжилгээний хэлтсийн зөвлөх Б.Солонго, мөн газрын Хяналт шалгалтын хэлтсийн зөвлөх С.Эрдэнэчимэг нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа нар байлцав. 
Төсвийн төслийн талаар илтгэлийг Сангийн сайд Ч.Хүрэлбаатар, Төсвийн гүйцэтгэлийн талаарх аудитын дүгнэлтийг Монгол Улсын Ерөнхий аудиторын орлогч бөгөөд Тэргүүлэх аудитор С.Бүрэнбат нар танилцуулав.

Төсвийн төсөлтэй холбогдуулан Улсын Их Хурлын гишүүн Г.Дамдинням, Ж.Бат-Эрдэнэ, Н.Наранбаатар, Б.Бат-Эрдэнэ, Ж.Батжаргал, Г.Ганболд, Г.Мөнхцэцэг, Г.Тэмүүлэн, Ц.Анандбазар, Ц.Цэрэнпунцаг, Д.Өнөрболор, Х.Болорчулуун нарын тавьсан асуултад Сангийн сайд Ч.Хүрэлбаатар, Байгаль орчин, аялал жуулчлалын сайд Д.Сарангэрэл, Хүнс, хөдөө аж ахуй, хөнгөн үйлдвэрийн сайд З.Мэндсайхан, Үндэсний аудитын газрын Гүйцэтгэлийн аудитын газрын захирал бөгөөд Тэргүүлэх аудитор С.Оюунгэрэл, Байгаль орчин, аялал жуулчлалын яамны Төрийн нарийн бичгийн дарга Д.Ганболд, мөн яамны Аялал жуулчлалын бодлого, зохицуулалтын газрын даргын албан үүргийг түр орлон гүйцэтгэгч С.Баясгалан, Амьтан, ургамал, байгалийн нөөцийн хэлтсийн дарга П.Цогтсайхан, Цаг уур, орчны шинжилгээний газрын дарга С.Энхтүвшин, Усны газрын дарга Ш.Мягмар нар хариулж, тайлбар хийв.

Төсвийн төсөлтэй холбогдуулан Улсын Их Хурлын гишүүдээс зарчмын зөрүүтэй санал гараагүй болно. 


Байнгын хорооноос гарах санал, дүгнэлтийг Улсын Их Хурлын гишүүн Г.Тэмүүлэн Төсвийн байнгын хорооны хуралдаанд танилцуулахаар тогтов.

Уг асуудлыг 14 цаг 34 минут хэлэлцэж дуусав.

Хоёр.Хөдөө аж ахуйн салбарт хамаарах эрдэм шинжилгээний хүрээлэнгүүдийн талаарх Хүнс, хөдөө аж ахуй, хөнгөн үйлдвэрийн сайдын мэдээлэл сонсох

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд З.Мэндсайхан, мөн яамны Нэгдсэн бодлого, төлөвлөлтийн газрын дарга Ц.Болорчулуун, Санхүүгийн хэлтсийн дарга Э.Батбаяр нар оролцов. 

Хүнс, хөдөө аж ахуй, хөнгөн үйлдвэрийн сайд З.Мэндсайхан Хөдөө аж ахуйн салбарт хамаарах эрдэм шинжилгээний хүрээлэнгүүдийн талаар мэдээлэл хийв.


Мэдээлэлтэй холбогдуулан Улсын Их Хурлын гишүүн Г.Дамдинням, Ж.Батжаргал, Ц.Цэрэнпунцаг, Т.Мөнхцэцэг, Б.Бат-Эрдэнэ, Х.Болорчулуун нарын тавьсан асуултад Хүнс, хөдөө аж ахуй, хөнгөн үйлдвэрийн сайд З.Мэндсайхан хариулж, тайлбар хийв.
Х.Болорчулуун: Хөдөө аж ахуйн салбарт хамаарах эрдэм шинжилгээний хүрээлэнгүүдийн талаарх Хүнс, хөдөө аж ахуй, хөнгөн үйлдвэрийн сайдын мэдээлэл сонссонтой холбогдуулан “Чиглэл өгөх тухай” Байнгын хорооны тогтоолын төслийг баталъя гэсэн санал хураалт явуулъя.

42.9 хувийн саналаар Байнгын хорооны тогтоол батлагдсангүй. 
Хуралдаан 3 цаг 12 минут үргэлжилж, 19 гишүүнээс 16 гишүүн ирж, 84.2 хувийн ирцтэйгээр 15 цаг 23 минутад өндөрлөв.

Тэмдэглэлтэй танилцсан:


БАЙГАЛЬ ОРЧИН, ХҮНС, 

ХӨДӨӨ АЖ АХУЙН БАЙНГЫН


ХОРООНЫ ДАРГА                                                                 Х.БОЛОРЧУЛУУН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ




Д.УЯНГА

МОНГОЛ УЛСЫН ИХ ХУРЛЫН 2020 ОНЫ НАМРЫН ЭЭЛЖИТ ЧУУЛГАНЫ
БАЙГАЛЬ ОРЧИН, ХҮНС, ХӨДӨӨ АЖ АХУЙН

 БАЙНГЫН ХОРООНЫ 10 ДУГААР САРЫН 27-НЫ ӨДӨР

 /МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Х.Болорчулуун: Эрхэм гишүүдийн энэ өдрийн амгаланг айлтгая. Байнгын хорооны гишүүдийн ирц 57,9 хувьтай бүрдсэн тул Байгал орчин, хүнс хөдөө аж ахуйн байнгын хорооны 2020 оны 10 дугаар сарын 27-ны өдрийн хуралдаан нээснийг мэдэгдье. 
Танилцуулах асуудал. 1 дүгээрт Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай төвийн хоёр дахь хэлэлцүүлэг. Санал, дүгнэлтээ Төсвийн байнгын хороонд хүргүүлнэ. Засгийн газар 20 оны 9 сарын 23-ны өдөр өргөн мэдүүлсэн. 2 дугаарт Хөдөө аж ахуйн салбарт хамаарах эрдэм шинжилгээний хүрээлэнгүүдийн талаарх Хүнс, хөдөө аж ахуй, хөнгөн үйлдвэрийн сайдын мэдээлэл сонсох. Хэлэлцэх асуудлын талаар саналтай гишүүн байна уу? Саналтай гишүүн байхгүй бол асуудлаа баталлаа. 
Нэг.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслийн хоёр дахь хэлэлцүүлгийг хийж эхэлье. 
Хэлэлцэж байгаа асуудалтай холбогдуулан хуралдаанд оролцож байгаа ажлын хэсгийг танилцуулъя. Үндэсний аудитын газар Оросоогийн Тэнгис Монгол Улсын ерөнхий аудиторын орлогч байна уу, ирсэн байна. Цэвэгсүрэнгийн Наранчимэг Санхүү, аудитын газрын захирал бөгөөд тэргүүлэх аудитор. Сэрдамбын Оюунгэрэл Гүйцэтгэлийн аудитын газрын захирал бөгөөд тэргүүлэх аудитор. Сэр-Одын Энхбаатар Нийцлийн аудитын газрын захирал бөгөөд тэргүүлэх аудитор, Галбадрахын Гүнжидмаа Санхүүгийн аудитын газрын аудитын менежер. Нэр дуудсан албан тушаалтнууд босоод байгаарай. Цэрэннадмидын Хосжаргал Санхүүгийн аудитын газрын аудитын менежер. Доржсүрэнгийн Энхдалай Санхүүгийн аудитын газрын аудитын менежер. Банзарын Саруул Гүйцэтгэлийн аудитын газрын аудитын менежер. Батдэлгэр Гүйцэтгэлийн аудитын газрын ахлах аудитор. Ийм хүний бүрэлдэхүүнтэй байна аудитын газар. 
Сангийн яамнаас Санжаагийн Мөнгөнчимэг Сангийн дэд сайд, Санжаагийн Наранцогт Сангийн яамны Төрийн нарийн бичгийн дарга, Жигжидийн Ганбат мөн яамны Төсвийн бодлого, төлөвлөлтийн газрын дарга, Цэвээнжавын Зоригтбат мөн яамны Санхүүгийн бодлогын газрын дарга, Галсандоржийн Батхүрэл мөн яамны Эдийн засгийн бодлогын газрын дарга, Гантөмөрийн Түвдэндорж мөн яамны Төсвийн хөрөнгө оруулалтын газрын дарга, Идэшийн Батхүү мөн яамны Хөгжлийн санхүүжилтийн газрын дарга, Ганболдын Золбоо мөн яамны Төсвийн нэгтгэлийн хэлтсийн дарга, Мижиддоржийн Санжаадорж мөн яамны Төсвийн зарлагын хэлтсийн дарга. Бямбарагчаагийн Тэмүүлэн мөн яамны Төсвийн орлогын хэлтсийн дарга. Жавхлангийн Ганбаяр Сангийн яамны Макро эдийн засгийн бодлогын хэлтсийн шинжээч, Булганхүүгийн Ганзориг мөн яамны Төсвийн хөрөнгө оруулалтын газрын ахлах мэргэжилтэн. Нямдаваагийн Сансармаа Сангийн яамны Хөгжлийн санхүүжилтийн газрын ахлах мэргэжилтэн. Намдагийн Оюун-Эрдэнэ мөн яамны Төсвийн зарлагын хэлтсийн ахлах мэргэжилтэн. Энхтөрийн Батмөнх мөн яамны Төсвийн нэгтгэлийн хэлтсийн ахлах мэргэжилтэн. Солонгын Тулга Сангийн яамны Төсвийн орлогын хэлтсийн шинжээч. 
Байгаль орчин, аялал жуулчлалын яам. Даваажанцангийн Сарангэрэл яамны сайд. Дашдаваагийн Ганболд Байгаль орчин, аялал жуулчлалын яамны Төрийн нарийн бичгийн дарга, Лувсандоржийн Эрдэнэбулган мөн яамны Ногоон хөгжлийн бодлого төлөвлөлтийн газрын даргын албан үүргийг түр орлон гүйцэтгэгч, Энх-Амгалангийн Түвшинбаяр мөн яамны Тусгай хамгаалалттай бүс нутгийн удирдлагын газрын даргын албан үүргийг түр гүйцэтгэгч, Саранжавын Баясгалан мөн яамны Ааялал жуулчлалын бодлого зохицуулалтын газрын даргын албан үүргийг түр гүйцэтгэгч, Хүрэлбаатарын Отгонзул мөн яамны Санхүү, хөрөнгө оруулалтын үйлдвэрийн хэлтсийн даргын албан үүргийг түр гүйцэтгэгч, Пүрэвийн Цогтсайхан мөн яамны Амьтан, ургамал байгалийн нөөцийн хэлтсийн дарга, Ц.Чулуунбаатар мөн яамны Ойн бодлого, зохицуулалтын газрын ахлах мэргэжилтэн, Даваацэрэнгийн Дэчин мөн яамны Санхүү, хөрөнгө оруулалтын үйлдвэрийн хэлтсийн ахлах мэргэжилтэн, Батхүүгийн Батбаатар мөн яамны Ногоон хөгжлийн бодлого, төлөвлөлтийн газрын мэргэжилтэн. 
Шарын Мягмар Усны газрын дарга, Баасанжавын Алтанзул Орчны бохирдлыг бууруулах үндэсний хорооны ажлын албаны дарга, Лхагвын Баатарчулуун Байгаль орчин, уур амьсгалын сангийн захирал. 
Хүнс, хөдөө аж ахуй, хөнгөн үйлдвэрийн яам Загджавын Мэндсайхан Хүнс, хөдөө аж ахуй, хөнгөн үйлдвэрийн сайд, Цэдэнгомбын Болорчулуун мөн яамны Бодлого, төлөвлөлтийн газрын даргын үүргийг түр орлон гүйцэтгэгч, Энхтайваны Батбаяр мөн яамны Санхүү, хөрөнгө оруулалтын газрын дарга. С.Энхтүвшин Цаг уур, орчны шинжилгээний газрын дарга ирсэн байна. Мөнхцэнгэлийн Солонго Улсын Их Хурлын Тамгын газрын Хяналт шалгалт, үнэлгээний хэлтсийн зөвлөх ирсэн байна. Ийм бүрэлдэхүүнтэй байна ажлын хэсгийн гишүүд. 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслийн хоёр дахь хэлэлцүүлгийг хийж эхэлье. Хэлэлцэж байгаа асуудалтай холбогдуулан хуралдаанд оролцож, Монгол Улсын 2021 оны төсвийн тухай хуулийн төслийн талаарх танилцуулгыг Сангийн яамны сайд Чимэдийн Хүрэлбаатар танилцуулна. 
Ч.Хүрэлбаатар: Байнгын хорооны дарга, Улсын Их Хурлын эрхэм гишүүд ээ,
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн хуулийн төслүүдийг 2020 оны 9 дүгээр сарын 30-ны өдөр Улсын Их Хуралд өргөн мэдүүлсэн.
Монгол Улсын Засгийн газраас коронавируст халдварт цар тахлаас урьдчилан сэргийлэх багц арга хэмжээний үр дүнд нэмэгдсэн төсвийн алдагдлыг бууруулах, төсвийн орлогын бааз суурийг нэмэгдүүлэх, цахим ил тод үр ашигтай төсвийн бодлогыг хэрэгжүүлэх, өрийн оновчтой удирдах, эдийн засгийн өсөлтийг дэмжих бодлогыг баримтлахаар төсвийн төсөлд тусгасан. Ирэх оны төсвийн төсөлд татварын хувь хэмжээг тогтвортой хадгалах, гааль татварын хялбаршуулах, технологийн дэвшил ашиглан бүртгэл хамрагдалтыг нэмэгдүүлэх, гааль, татварын үйлчилгээг чирэгдэлгүй түргэн шуурхай үзүүлэх, татвараас зайлсхийх явдлыг бууруулан татварын тэгш шударга орчин бүрдүүлэх бодлогыг баримталж байна. 
2021 онд Засгийн газраас эрүүл мэнд боловсролын салбарын шинэчлэлийг эхлүүлснээр тус салбаруудын хүнд суртал чирэгдэл дараалал чанаргүй үйлчилгээ хувь хүнд учирдаг төлбөрийн дарамтыг бууруулж харин үр дүн гүйцэтгэлд суурилсан санхүүжилтийн тогтолцоог бүрдүүлснээс үр шимийг нь Монгол хүн бүрт хүртээх чиглэлд чухалчлан авч үзсэн болно. Төрийн үйлчилгээг саадгүй шуурхай хүргэх бага зардлаар өндөр хүртээмж үр ашигтай ажиллах бүхий л боломжийг ашиглах зорилгоор мэдээллийн технологийн хөгжилд суурилсан цахим төрийн үйлчилгээг нэвтрүүлэх ажлыг ирэх онд улам эрчимжүүлж цахим төрийн үйлчилгээний нэр төрлийг нэмэгдүүлнэ.
Коронавирусын цар тахлын аюул үргэлжилсээр байгааг харгалзан эмзэг бүлгийн иргэдийн орлогыг хамгаалах аж ахуй эрхлэгчдийг дэмжих зорилгоор 2020 онд хэрэгжүүлсэн зарим арга хэмжээг ирэх оны хагас жилд үргэлжлүүлэхээр төлөвлөсөн. Тухайлбал, 18 хүртэлх насны хүүхэд бүрт олгох мөнгөн тэтгэмжийг 100 мянган төгрөг болгон нэмэгдүүлсэн, нийгмийн халамжийн тэтгэвэр болон байнгын асаргаа шаардлагатай 16 хүртэл насны хүүхдийн амьжиргааг дэмжихэд сар бүр олгох мөнгөн тэтгэмжийг 100 мянган төгрөгөөр нэмэгдүүлж 288 мянган төгрөг болгож нэмэгдүүлсэн шийдвэрийг 2021 оны эхний хагас жилийг дуустал үргэлжлүүлэн хэрэгжүүлнэ. 
Түүнчлэн хувийн хэвшлийн аж ахуйн нэгжийн ажилтандаа олгодог цалин хөлснөөс ердийн үед 22-25 хувиар тооцож ноогдуулдаг байсан нийгмийн даатгалын шимтгэлийг хөнгөлсөн арга хэмжээг хэсэгчлэн үргэлжлүүлж 2021 оны эхний хагас жилд 3-5 функтээр хөнгөлж нийт 17 хувиар тооцохоор төлөвлөөд байна. Эдийн засгийн өсөлтийг нэмэгдүүлэх эдийн засгийг тэлэх бодлогын хүрээнд улсын төсвийн хөрөнгө оруулалтын ажлыг нэмэгдүүлж хүн амын хэрэгцээг хангах, хотын инженерийн шугам сүлжээ, гэр хорооллын дэд бүтэц хот доторх авто зам барих болон тусгай хэрэгцээт хүүхдүүдэд зориулсан цогцолбор нэн шаардлагатай сургууль цэцэрлэг эмнэлэг барих ажлыг төлөвлөөд байна. 
Дээрх бодлогын арга хэмжээний үр дүнд Монгол Улсын 2021 оны төсвийн төсөлд нэгдсэн төсвийн тэнцвэржүүлсэн орлогыг 2020 оны тодотголын түвшнээс 2,1 их наяд төгрөгөөр нэмэгдүүлж 11,8 их наяд төгрөгт нийт зарлагыг 2020 оны тодотголоос 625,9 тэрбум төгрөгөөр бууруулж 13,9 их найд төгрөгт хүргэх ба тэнцвэржүүлсэн тэнцэл 2,2 их наяд төгрөг буюу ДНБ-ний 5,1 хувьд хүргэж төсвийн үзүүлэлтүүдийг сайжруулсан болно. 
Байнгын хорооны дарга, Байнгын хорооны гишүүд ээ, 

Монгол Улсын Засгийн газрын өргөн мэдүүлсэн Монгол Улсын 2021 оны төсвийн тухай хуулийн төсөл Нийгмийн даатгалын сангийн 2021 оны хуулийн төсөл, Эрүүл мэндийн даатгалын сангийн 2021 оны хуулийн төслүүдийн хоёр дахь хэлэлцүүлгийг хийж өгөхийг хүсье.
Х.Болорчулуун: Танилцуулгыг хийсэн Хүрэлбаатар сайдад баярлалаа. Монгол Улсын 2021 оны төсвийн төслийн талаарх аудитын дүгнэлтийг Монгол Улсын Ерөнхий аудиторын орлогч С.Бүрэнбат танилцуулна. 2 номерт микрофон нээе. 

С.Бүрэнбат: Байнгын хорооны дарга, Улсын Их Хурлын эрхэм гишүүд ээ, 
Засгийн газраас Улсын Их Хуралд өргөн мэдүүлсэн Монгол Улсын 2021 оны нэгдсэн төсвийн төсөлд Төрийн аудитын тухай хуулийн 6 дугаар зүйлд заасны дагуу бүрэн эрхийнхээ хүрээнд дүгнэлт гаргалаа. 
Байнгын хороонд харьяалагддаг төсвийн ерөнхийлөн захирагчдын 2021 оны төсвийн талаар товч танилцуулъя. Байгаль орчин, аялал жуулчлалын сайдын эрхлэх хүрээний асуудлын байгууллагуудын 2021 оны нийт зарлага ба цэвэр зээлийн дүн 164,3 тэрбум төгрөг төсөвлөгдсөн байна. Төсвийн төсөлд улсын төсвийн хөрөнгө оруулалтаар 33,7 тэрбум төгрөгийн төсөвт өртөгтэй 19 төсөл арга хэмжээний санхүүжилтэд нийтдээ 18,6 тэрбум төгрөгийн санхүүжилт олгохоор төлөвлөжээ. 
Өмнөх оноос шилжих хэрэгжиж буй 29,4 тэрбум төгрөгийн төсөвтэй 10 гаруй төсөл арга хэмжээг 16,4 тэрбум, шинээр 4,3 тэрбум төгрөгийн төсөвт өртөгтэй 6 төсөл арга хэмжээг нийтдээ 2,2 тэрбум төгрөгөөр санхүүжүүлэхээр тус тус төсөвлөсөн байна. 
Хүнс, хөдөө аж ахуй, хөнгөн үйлдвэрийн сайдын эрхлэх асуудлын хүрээний байгууллагуудын 2021 оны нийт зарлага ба цэвэр зээлийн дүн 189,6 тэрбум төгрөгөөр дэмжсэнийг 2020 оны тодотгосон төсөвтэй нь харьцуулбал 171 тэрбум төгрөгөөр буюу 48,5 хувиар бууруулан тооцсон байна. Төсвийн төсөлд урсгал зардлыг 170 тэрбум төгрөг, хөрөнгийн зардлыг 6,4 тэрбум төгрөгөөр тус тус бууруулах эргэн төлөгдөх төлбөрийг хассан цэвэр зээлийг 1,3 тэрбум төгрөгөөр нэмэгдүүлэхээр төлөвлөсөн байна. 
Төсвийн төсөлд улсын төсвийн хөрөнгө оруулалтаар 41,5 тэрбум төгрөгийн төсөвт өртөгтэй 36 төсөл арга хэмжээний санхүүжилтэд 20 тэрбум төгрөгийн санхүүжилт олгохоор төлөвлөсөн байна. Нэгдсэн төсвийн төсөлд дараах дүгнэлтийг өгч байна. Монгол Улсын 2021 оны төсвийн тухай хуулийн төслийг боловсруулахдаа Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн хүрээний төсөөллийн тухай хуульд заасан нийгмийн халамжийн бодлого болон хөрөнгө оруулалтын зардлын дүнг өөрчилсөн боловч орлого зарлага алдагдал Засгийн газрын өрийн хэмжээг нэмэгдүүлэхгүйгээр тооцсон байна. 
Цаашид жилийн төсвийн төслийг боловсруулахдаа дунд хугацааны төсвийн хүрээний мэдэгдэлд бүрэн нийцүүлж байх нь зүйтэй гэдгийг дурдаж байна. 
Төрийн байгууллагуудын бараа ажил үйлчилгээний худалдан авалтыг татварын цахим төлбөрийн баримтын системд бүрэн холбож цахимжуулсанаар татварын орлогыг нэмэгдүүлэх боломж байгаа гэж бодож байна. Мөн төсвийн байгууллагын сургалт семинар хурал зөвлөгөөн гадаад дотоод албан томилолтыг цахимаар зохион байгуулж төрөөс иргэд аж ахуйн нэгжүүдэд үзүүлдэг бүх төрлийн үйлчилгээг тусгай зөвшөөрөл олголт халамжийн цахим системийг бий болгосноор зардлыг бууруулах боломж байна. 
Төсвийн төсөлд хөрөнгө оруулалтаар шинээр хэрэгжүүлэх зарим барилга байгууламжийн зураг төсвийг батлуулаагүй. Төсөвлөлтийн шаардлагыг хангаагүй тусгасан төсөл арга хэмжээний гүйцэтгэл удаашрах төсөвт өртөг нэмэгдэх үр ашиг буурах хуулийн хэрэгжилт хангагдахгүй байгааг анхаарч төсвийн төсөлд төсөвлөлтийн хариуцлагын талаар эрх зүйн зохицуулалтыг бий болгох шаардлага байна. 
Дэлхий нийтийг хамарсан цар тахлын эрсдэл бүхий нөхцөлд хэрэгжих 2020 оны төсвийн төсөлд хөрөнгө оруулалтын төсөл арга хэмжээг ач холбогдол зориулалт хэрэгцээ шаардлагаар нь эрэмбэлэн санхүүжүүлэх асуудлыг журамлан зохицуулах нь зүйтэй байна. Улсын Их Хурал 2021 оны төсвийн төслийг Монгол Улсын урт хугацааны хөгжлийн бодлого, 5 жилийн үндсэн чиглэл, Засгийн газрын үйл ажиллагааны хөтөлбөрийг хэрэгжүүлэх чиглэл төрийн аудитын байгууллагаас өгсөн дүгнэлтийг анхааралтай авч хэлэлцэн батлахыг Улсын Их Хурлын эрхэм гишүүд та бүхнээс хүсье. Баярлалаа. 
Х.Болорчулуун: Аудитын орлогч Бүрэнбат даргад баярлалаа. Асуулт үг хэлэхтэй холбогдуулан дэг танилцуулъя. Монгол Улсын Их Хурлын чуулганы хуралдааны дэгийн тухай хуулийн 70 дугаар зүйлийн 70.3-т Байнгын болон дэд хорооны хуралдаанд гишүүд хууль санаачлагч болон Байнгын хорооны өөрийн эрхлэх асуудлын хүрээнд хамаарах төсвийн ерөнхийлөн захирагч нараас асуулт асууж, гаргасан саналынхаа үндэслэлийг тайлбарлаж үг хэлж болно гэж заасан байдаг. Дэг танилцуулж дууслаа. Одоо хууль санаачлагч болон Байнгын хорооны эрхлэх асуудлын хүрээнд хамаарах төсвийн ерөнхийлөн захирагч нараас асуулт асуух гишүүд нэрсээ өгнө үү. 
Асуулт асуух гишүүдийг Тэмүүлэн гишүүнээр тасаллаа. Дамдинням гишүүн асуулт асууя. 
Г.Дамдинням: Та бүхэнд энэ өдрийн мэнд хүргэе. Төсвийн төсөлд аудитын дүгнэлттэй бас богинохон ч гэсэн хугацаанд танилцлаа. Тэгээд энэ жилийн төсвийн хувьд бол өнгөрсөн оныхоос алдагдлын хувьд 2 дахин багаар орж ирж байгаа сайн тал байна. Гэхдээ энд бас асуухгүй өнгөрөхгүй бол болохгүй хэдэн зүйлс байна. Яг манай Байнгын хорооны эрхлэх асуудлын хүрээнд. 
Монгол Улсын 2021 оны төсвийн төсөлд магадлалаар баталгаажуулсан зураг төсөвтэй байх шаардлагатай, төсвийн хөрөнгө оруулалт энэ шинээр хэрэгжүүлэх ажлууд үндсэндээ 196 барилга байгууламжийн төсөвлөсөн байдаг юм байна. Эндээс бол төсвийн тухай хуулийн 29 дүгээр зүйлийн 29.4-т заасныг зөрчиж зураг төсвийг нь батлуулаагүй төсөвлөлтийн шаардлага хангаагүй 55 барилга байгууламжийг бол тусгасан байна гэж аудитын дүгнэлт гарсан байна. 
Эндээс манай харьяалагдах энэ Байгаль орчин, хүнс, хөдөө аж ахуйн байнгын хороонд харьяалагдаж байгаа 2 яам, Байгаль орчин, аялал жуулчлалын яамны сайдын багцад 1, Хүнс, хөдөө аж ахуй, хөнгөн үйлдвэрийн сайдын багцад 8 ажил төлөвлөгдсөнөөс 6 зураг төсөвгүй тусгагдсан энэ барилга байгууламжийн ажил явж байна гэж энэ аудитын дүгнэлт дээр гарсан байна. 
Төсвийн төсөлд байгаа зураг төсөвгүй төсөвлөлтийн шаардлага хангаагүй төсөл арга хэмжээг бол тусгахгүй гээд ингээд яриад байдаг Их Хурлын гишүүд бид нар бас саналаа өгөөд байдаг. Тэгэхэд бол ийм байдалтай байсаар байгаад л эцэст нь тэгээд төсвийн төсөл дээр ийм барилга байгууламжууд ороод ирж л дээ. Энэний учрыг энэ харьяалагдах сайдууд хэлж өгнө үү. Хоёрдугаарт энэ аудитын байгууллага энэ дээр ямар арга хэмжээ авч байгаа юм бэ? 
Дараагийн асуудал Байгаль орчин, аялал жуулчлалын яам болон Хүнс, хөдөө аж ахуй, хөнгөн үйлдвэрийн яам ингээд энэ хоёр яам бол гаднын төсөл хөтөлбөрүүд бол хамгийн их хэрэгждэг яам. Улсын төсвийн төсөл дээр харахад гадаадын зээл тусламжаар хэрэгжиж байгаа төсөл хөтөлбөрүүд гэсэн багцын доор Монгол талаас оруулж байгаа хөрөнгө оруулалт гээд нэг том тоо тавьсан байж байна. Задаргаа юм алга. Сураг дуулахад бол энэ тус яамны газрын дарга нар бүгдээрээ 1-2 төсөл аваад удирдаад тэгээд нэг их өндөр цалин аваад явж байдаг тийм сураг байдаг. Энэний талаар дэлгэрэнгүй мэдээлэл өгвөл сайн байна. Аль газрын дарга хэдэн төсөлтэй ямар цалин авч байна вэ? 2 яам хоёулаа танилцуулна шүү. 
3 дугаарт Мэндсайхан сайдаас асуух асуулт байна. Засгийн газрын үйл ажиллагааны хөтөлбөр энэ Дархан, Сэлэнгийн бүс нутагт агротехникийн парк байгуулна гээд орсон. Энэтэй холбоотой ямар төсөв орсон байна вэ? Цаашдаа ямар арга хэмжээ авах хэрэгтэй байгаа талаар та хэлж өгвөл их сайн байна. Энэ 3 асуултад хариулж өгөхийг хүсье. Баярлалаа та бүхэнд. 
Х.Болорчулуун: Ажлын хэсгийнхэн болон сайд нар гишүүдийн асуултыг сайн тэмдэглэж хариулаарай. Сая Дамдинням гишүүн төсөвтэй холбоотой зураг төсөвгүй 55 асуудал барилга тавигдаж орж ирсэн байна. Аудитын газрын дүгнэлт гарсан байна. Энэ тал дээр Сангийн сайд Хүрэлбаатар хариулъя. 
Ч.Хүрэлбаатар: Дамдинням гишүүний асуултад хариулъя. Аудитын дүгнэлт дээр бол 55 объект зураг төсөвгүй байгаа гэж байгаа. Энэ дээр би 2 тайлбар хэлмээр байна. 1 дүгээрт нь хэдийгээр нэлээд олон сургууль ч бай, цэцэрлэг ч бай объектууд бол жишиг төсөвтэй байдаг. Тэгэхээр бүх баригдаж байгаа объект болгон дээр зураг төсөв хийгээд байх шаардлагагүй. Жишиг төсвөөрөө бас нэлээдгүй хэсэг нь бол явагддаг. Тэгэхээр тэр тоо бол энэ дотор бол давхцаад явж байгаа. 

2 дугаар хэлэх гэсэн зүйл бол энэ 2020 оны сонгууль болоод өнгөрсөн. Үүний дараагаар сая энэ 21 оны төсөв хийгдсэн учраас зарим объектуудын зураг төсөв бол хийгдэх цаг хугацаа бол байгаагүй. Тэгээд тухайн орон нутгаас нь гишүүдээс нь давхар хүсэлтүүд орж ирээд объектууд тавигдсан байгаа. Тэдгээр объектуудын зураг төсөв байхгүй байгаа. 
Х.Болорчулуун: Аудитын газрынхан нэмж хариулъя. Тэр жишиг зургаар хийгдэх тэр барилга объектыг зураг төсөвгүй гэж дүгнэлт гаргасан юм уу? 1 номер өөрийгөө танилцуулаад хариулъя. 
С.Оюунгэрэл: Үндэсний аудитын газрын Гүйцэтгэлийн аудитын газрын захирал бөгөөд тэргүүлэх аудитор Оюунгэрэл. Саяын гишүүний асуултад хариулъя. Саяын яригдсан энэ зураг төсөвгүй 55 төсөл арга хэмжээнд бол уг нь жишиг зураг төсвөөр хийгдэх барилга байгууламж бол байхгүй байгаа. Жишиг зураг төсвөөр хийгдэх барилга байгууламжуудыг бид нар бол анх энэ тоо нэлээд өндөр тоо байсан боловч жишиг зураг төсвөөр хийгдэхийг Сангийн яамны холбогдох хөрөнгө оруулалтын газрын мэргэжилтнүүдтэй тулгаад ингээд жишиг зураг төсвөөр хийгдэхийг нь бол хасаж тооцоод яг зураг төсөв нь тусгайлан боловсруулагдах ёстой энэ төсөл арга хэмжээг бол үлдээгээд ингэж үзсэн байгаа. 
Энэ дээр бол энэ тухайн Байнгын хороонд харьяалагдаж байгаа Байгаль очин, аялал жуулчлалын сайдын төсвийн багцад 1 Соёмбо цэцэрлэгт хүрээлэн гээд 5.1.14 гэсэн хуулийн дугаартай энэ 200 сая төгрөгөөр санхүүжих 2 тэрбум төгрөгийн төсөвт өртөгтэй 2021 онд 200 сая төгрөгөөр санхүүжих юу бол төсөл арга хэмжээ бол зураг төсөвгүй байна. Мөн Хүнс, хөдөө аж ахуй, хөнгөн үйлдвэрийн сайдын багцад бол нийтдээ 5,4 тэрбум төгрөгийн санхүүжих дүнтэй 6 төсөл арга хэмжээ бол зураг төсөв хийгдээгүй байна. Энэ нь бол бас нэрээрээ байгаа. 
Ахуйн үйлчилгээний төвийн барилга, бизнес хөгжлийн төвийн барилга гэх мэт ингээд лабораторийн барилга мөн кластер байгуулах, хүнс ногооны агуулахын барилга, мөн Хүнс, хөдөө аж ахуйн газрын барилга худалдан авах гээд энэ 6 төсөл арга хэмжээ бол юугүй байна. Зураг төсөв нь байхгүйгээр төсвийн төсөлд тусгагдсан байна гэдгийг бол дүгнэсэн байгаа.
Мөн нэмээд хэлэхэд бол эдгээр төсөл нэгэнт зураг төсөв нь баталгаажаагүйгээр зураг төсөвгүйгээр төсөвт туссан энэ төсөл арга хэмжээг бол бас хасах боломж бол байгаа. Гишүүн хэлэлцүүлгийн явцад бол болно. Баярлалаа. 
Х.Болорчулуун: Зураг төсөвгүй хөрөнгө оруулалт барилга объект оруулах ёсгүй. Тэр 55 хөрөнгө оруулалт барилга объектуудад огтоос зураг төсөвгүй юм байна шүү дээ энэ чинь жишиг зургаар хийгдсэн зүйлүүдийг нь хассан юм байна. Тэгэхээр энийг бол төсөвт хасах боломжтой гэдгийг гишүүд анхаарна биз дээ. 
Байгаль орчин, аялал жуулчлалын яам, Хүнс, хөдөө аж ахуйн яам нэмж гишүүний асуултад хариулъя. Хүнс, хөдөө аж ахуйн яамны сайд Мэндсайхан 5 номерт микрофон өгье. 

З.Мэндсайхан: Дамдинням гишүүний асуултад хариулъя. Энэ манай дээр нийтдээ 7, 8. 7 төсөл хэрэгжиж байгаа. Энэ төслийн газрын дарга нар захирлуудыг нь хийгээд явдаг энэ ямар нэгэн цалин авдаггүй. Төслийн удирдагч нар авдаг. Тухайн төслийг бол яамны газрын дарга нар ахлаад яам төслийн уялдаа холбоог бодлогоор хангаад явдаг ийм л үүрэгтэй. Түүнээс биш тэрэн дээр тэр захирлын үүрэг хийсэн дээр ямар нэгэн цалин авдаггүй. 
Төслийн зохицуулагч авдаг. Тухайн төслийн. Газрын дарга нар захирал нар төслийн хорооны захирал хийгээд явдаг юм. Гэхдээ цалин авдаггүй. Төслийн зохицуулагч гэдэг ажил байдаг албан тушаал байгаа. Тэр хүн цалингаа аваад төслөө удирдаад явдаг. Дархан, Сэлэнгийн агротехникийн бүс байгуулах дээр энэ жилийн төсөв дээр ямар нэгэн мөнгө тавигдаагүй. Хөтөл дээр байгаа Хөдөө, аж ахуйн яамны харьяа МСҮТ байгаа. Энэний барилга байгууламжийг ашиглаад бид нар тэр агротехникийн дундын техник энийг түшиглээд дундын техник үйлчилгээний төвийг байгуулна гэдэг энэ зорилтыг тавиад энэ дээр харин бид нар ямар хэлбэрээр ажиллах вэ, гаднын зээл тусламж дээр хамрагдах боломж нь юу байна вэ гэдгээ уламжлаад явж байгаа. 
Х.Болорчулуун: Сарангэрэл сайд асуултад хариулъя. Дараа нь Дамдинням тодруулъя. 
Д.Сарангэрэл: Дамдинням гишүүний асуултад хариулъя. Байгаль орчин, аялал жуулчлалын яамны хувьд бол бас тийм аж ахуйн үйлчилгээ өргөн эрхэлдэггүй учраас тэр хөрөнгө оруулалтын чиглэлийн санхүүжилт нь бас бусад яамтай харьцуулахад бага. Тэгээд 20, 21 онд бол нийтдээ 19 төсөл хөтөлбөр хэрэгжүүлэх үүнд 18 тэрбум төгрөг л суусан байгаа. Тийм учраас бид энэ зургийн асуудал төдийлөн яригддаггүй. Яах вэ төсөвт өртөг нь нэмэгдсэн 5 объект байгаа. Үүнээс бол 2 нь бол магадлантай. Ер нь 5-лаа магадлантай. 2 дээр нь Сангийн яам шийдээд өгсөн. 3 дээр нь бол төсөвт өртөг нэлээн өндөр хувиар нэмэгдсэн учраас эргэж харж ярих асуудлыг бол 2 яам ярилцаж байгаа. 
Байгаль орчин, аялал жуулчлалын яам дээр 16 төсөл хөтөлбөр хэрэгжиж байгаа. Би Мэндсайхан сайдтай ижилхэн хариулт өгнө. Өнөөдөр Байгаль орчин, аялал жуулчлалын яамны аль ч газар хэлтсийн дарга нар төсөл удирдаад цалин авч байгаа зүйл байхгүй. Төсөл хэрэгжүүлж байгаа гаднын байгууллага өөрсдөө уралдаан зарладаг. Төслийн зохицуулагч нар төслийн нэгжид ажиллаж байгаа хүмүүс цалин авдаг. Үүнээс Байгаль орчин, аялал жуулчлалын яамны газар хэлтсийн дарга нар өөрсдийн чиг үүргийн дагуу мэргэжлийн арга зүйгээр удирдана уу гэхээс биш төслөөс нэг ч төгрөгийн цалин авдаг хүн байхгүй байгаа гишүүнээ. 
Х.Болорчулуун: Баярлалаа. Дамдинням гишүүн тодруулж асуулт асууя. 
Г.Дамдинням: Ойлголоо. Мэндсайхан сайдаа тэр Дархан, Сэлэнгийн бүс нутгийн тэр агротехникийн парк дээр Дархан дээр тэгээд хийгдэх ажил ер нь юу ч байхгүй юм уу тийм ээ. Тэгээд цаашдаа би цаашдаа ер нь юу хийх гэж байна вэ? Ямар төлөвлөгөөтэй байна вэ гэж асуусан л даа. 
Х.Болорчулуун: 5 номер микрофон олгоё.
З.Мэндсайхан: Дархан дээр бид нар боловсруулах үйлдвэр бариад Дарханы арьс ширний цогцолборыг байгуулахаар ажлыг нь эхлээд явж байгаа. Энэний дэд бүтцийн ажил бол 30 хувьтай явж байгаа. Тэрэн дээр нэмээд энэ Дархан, Сэлэнгийн агротехникийн бүс байгуулна гэдэг энэ асуудал бол газар тариалангийн аж ахуйн нэгжүүдийн дундын техникийн үйлчилгээний төв л байгуулах гээд байгаа юм. Арьс ширний боловсруулах үйлдвэрээ л Дарханд бид нар хийе гэж байгаа юм. 

Х.Болорчулуун: 21 оны төсөвт агропарк хөдөө аж ахуйн талаар бол газар тариалангийн талаар бол нэмэлт хөрөнгө тавигдаагүй юм байна гэж ойлголоо. Ж.Бат-Эрдэнэ гишүүн асуулт асууя. 
Ж.Бат-Эрдэнэ: Сарангэрэл сайдаас асуулт асууя. Та сая манайхан аж ахуйн яам биш гэж байх шиг байна. Би бодохдоо бол бүх яам аж ахуйн яам байх ёстой гэж бодож байгаа юм. Тэгэхгүй бид нар зүгээр нэг цаасан дээр ажилладаг аж ахуйн биш аргаар өнөөдөр ажилссаар байгаад энэ Монгол Улс чинь хөгжихгүй байна. Тэгсэн мөртөө бид нар ажлын байр бий болгоно, ажлын байр бий болгоно гээд байдаг. Ажлын байр бүх яамнууд өөрсдийнхөө байр дээр өөрсдийнхөө үйл ажиллагаа дээр ажлын байрыг бий болгодог ийм л байх хэрэгтэй болчхоод байна. 

Жишээ нь танай дээр хаягдал мод ашиглах энэнээс бүтээгдэхүүн бий болгодог үйлдвэрлэлийг би болгох энэ бодлогыг бол танайхан гаргаад Хөдөө аж ахуйн яамтайгаа бол хиймээр санагдах юм. Энэ дээр яг жишээ нь бодож байгаа зүйлүүд байна уу? 1 дүгээрт энийг асууя. 2 дугаарт яг энэтэй уялдуулаад ажлын байр бий болгох асуудал дээр ямар бодлого байна вэ? Хархорин Элсэн тасархай байна. Хөвсгөл байна энэ том аялал жуулчлалын бүсүүд байж байгаа. Энэ аялал жуулчлалын бүсүүдийг хооронд нь холбоод яг дунд нь залгаас болоод Булган аймаг байж байгаа. 

Би урд нь хэлж байсан. Зун болохоор л бүгдээрээ л Булган руу Хөвсгөл рүү явдаг тэнд амардаг. Тэгсэн мөртөө бодлогын хүрээнд аялал жуулчлалын бодлого дотроо Булган нь хаягдаад байдаг. Тэгэхээр энийг цаашдаа авч явах энэ рүү хөрөнгө оруулалт оруулах ийм зүйл юу байна вэ гэж. Хөдөө аж ахуйн сайдаас дахиад л нөгөө нэг ажлын байраа л асуумаар байх юм. Маш их зүйл тантай ярих ёстой болохоор би энэ Байнгын хороо болгон дээр таслаад яриад байна. 1 зүйл дээр тодорхой хэлээд өгөөч. Ажлын байр бий болгоход ямар хэмжээний хөрөнгө оруулалт оруулж байгаа вэ? Импортыг орлох хэмжээн дээр ямар үйлдвэрлэлийг дэмжихээр бодлого гарч байгаа вэ, ямар хөрөнгө оруулалт орж байгаа вэ? 

2 дугаар сүү сүүн бүтээгдэхүүн бид нар яг дотооддоо хэдэн хувийг нь хангаж байна вэ? Энийг цааш нь бүтэн хангахын тулд ямар дэмжлэг байх ёстой вэ? Жимс дээр бас адилхан, жимс, жимсэн бүтээгдэхүүн дээр. Би бол энэ аж ахуйн нэгжүүд дээр төрийн зохицуулалт байхгүйгээр бид нар цаашаа явж чадахгүй л гэж үзээд байгаа шүү. Жишээ нь бид нар үржлийн нэгж бий болгох ёстой. Малын генетик нөөцийн тухай хууль ч батлагдсан. Үржлийн нэгж зайлшгүй байна тэнд. Гэтэл үржлийн нэгж нь хувийн хэвшил одоо төвлөрөөд явах ёстой. Тэгвэл байшин байхгүй, байр байхгүй, хашаа хороо байхгүй ийм хүмүүс чинь үржлийн нэгж байгуулах вэ. Зүгээр нэг хуц ухна аваад тэр уулын мухарт байж байдаг цаг үе чинь одоо өнгөрөөд байна. 

Хэн ажилгүй байгаа хүндээ ажилтай болгох гэж малжуулах гэж үржлийн нэгж тух хуц ухнаа өгдөг үе өнгөрөөд байна. Жинхэнэ эцэг малыг жинхэнэ шинжлэх ухааны үндэслэлтэй үржүүлдэг ийм үржлийн нэгж хэрэгтэй болчхоод байна. Энэ дээр ядаж л хашаа байшин дээр нь дэмжлэг үзүүлэх хэрэгтэй байхгүй юу даа. Бүх багууд дээр бүх сумууд дээр энэ үржлийн нэгж байх ёстой. Тэгж байж энэ өөрөө цаашаа явах ёстой. Энэ дээр нь дэмжлэг үзүүлэхгүй бол зүгээр нэг хашаа хороо уулын мухарт бид нар энийг ингээд хаясаар байгаад хэдэн жил цаашаа явах вэ гэдэг асуудал болчхоод байна. 

Төрийн дэмжлэгийн үзүүлэх ийм зүйлүүд дээр хэдэн төгрөг төсөвлөж байгаа гэдэг дээр нэг хариулт өгөөч. 
Х.Болорчулуун: Асуулт хариулъя. Сарангэрэл сайдын микрофоныг. 
Д.Сарангэрэл: Бат-Эрдэнэ гишүүний асуултад хариулъя. Бат-Эрдэнэ гишүүн миний хариултыг та жаахан дутуу ойлгосон бололтой юм. Би Эрүүл мэндийн яам, Боловсролын яамтай харьцуулахад аж ахуйн нэг чиглэл нь арай бага юм. 2020-2021 онд бид нар ерөөсөө 19 төсөл хөтөлбөрт 18 тэрбум төгрөгийн асуудал байгаа. Тийм учраас зураг төсөлтэй асуудал бусад салбартай харьцуулахад харьцангуй гайгүй гэдэг л ийм хариулт өгсөн. 
Аж ахуйн чиглэл эрхэлдэггүй яам гэж үгүй шүү дээ. Тухайлбал, бид нар 2020, 2021 онд Булган аймагтаа айргийн өргөө барих гэж байна. Энэ нь бол бүтээн байгуулалт аж ахуйн нэгжийн ажил мөн. Энэ мэт бол ажлууд хийгдэнэ. Гэхдээ бусад томоохон яамтай харьцуулахад бол бага гэдэг ийм зүйлийг хэлэх гэсэн. Ажлын байрны тухай та ярьж байна. Маш зөв. Аялал жуулчлалын салбар бол хамгийн их ажлын байрыг бий болгодог. Ер нь 100 мянган ажлын байрыг бол бий болгосон. Харамсалтай нь ковид-19-той холбоотойгоор ажлын байр харьцангуй 30 хувиар буурч байгаа. 
Гэхдээ өнөөдөр манай аялал жуулчлалын салбарынхан Байгаль орчин, жуулчлалын яам энэ чиглэлийн ажлыг орхигдуулаагүй. 16 мянган хүний дунд 10 чиглэлийн мэргэжлээр сургалт зохион байгууллаа. Энэ нь өөрөө ажлын байрыг бий болгох ялангуяа орон нутгийн иргэдэд орлого олох боломжийг нь бүрдүүлж байгаа. Таны хэлээд байгаа асуулт маш зөв. Ойгоо цэвэрлэх хүрээнд унанги мод ашиглана хангайн бүсийн орон нутагт ард иргэд рүүгээ орлого олоход чиглэсэн байгаль орчиндоо ээлтэй ийм үйлдвэрлэл явуулах чиглэлд манай яам маш санаачилгатай ажиллаж байгаа. 
Тухайлбал НҮБ-ын Хүнс, хөдөө аж ахуйн байгууллагатайгаар хамтраад энэ төслийг олон аймагт хэрэгжүүлж байгаагийн нэгэнд нь Булган аймаг, Хэнтий аймаг гээд бусад аймгууд маань ингээд оролцоод явж байгаа. Тийм учраас бол энэ хаягдал модыг ашиглах, унанги модыг ашиглах тэгэнгээ ойгоо цэвэрлэх мөн бүтээгдэхүүн жижиг дунд үйлдвэрлэл эрхлэх энэ боломжийг бүрдүүлэх чиглэлд бол бид санаачилгатай ажиллаж байгаа. Ялангуяа хангайн бүсдээ ой модтой Булган аймагт бол энэ чиглэлээр бид нар дэмжлэг үзүүлж ажиллана. Ажиллаж байгаа гэдэг хариулт өгье. Баярлалаа. 
Х.Болорчулуун: Бат-Эрдэнэ гишүүн тодруулъя. 
Ж.Бат-Эрдэнэ: Би тодорхой зүйлийг л сонсох гээд байна л даа Сарангэрэл сайдаа. Одоо яг тэр унангитай холбоотой жишээ нь Хялганат сум байна. Модны үйлдвэрлэл байж байгаад ингээд зогссон. Тэнд бол зүгээр байгалийн баялгаар амьдарч байгаа хүмүүс байгаад байгаа байхгүй юу. Ямар үйлдвэрлэл бий болгох боломж байгаа вэ? Хөрөнгө оруулалт хэдийг орох вэ? Ямар үйлдвэр байгуулах юм бэ хэдэн хүн ажиллах вэ ийм яг бодлого байна уу? Түүнээс биш онолын юмыг бол бид нар чинь таны өмнөх сайдуудаас ч сонссон. Танаас ч сонсож байна. Олон сайдаас сонсоод байна. 
Тэгэхээр одоо ерөөсөө энэ унангийг ашигладаг үйлдвэр. Тэр хавтан байх юм уу юу байх юм. Яг бодит ийм үйлдвэрлэл хийсэн тэзү байна уу? Яаманд яг ингээд хийх гэж байгаа зүйл байна уу? Бүр ийм бодит юм надад хэлж өгөөч л гээд байгаа байхгүй юу даа. Би түрүүнээс хойш хэлээд байгаа сайд нараас. Ерөөсөө бодит юм байхгүй ингээд тойруулаад хэдүүлээ яриад байна. Ажлын байр бол мэдээж аж ахуйн нэгжүүдтэй холбогдож байж ажлын .../минут дуусав/
Х.Болорчулуун: Байгаль орчин, аялал жуулчлалын яамны Төрийн нарийн бичгийн дарга нэмж хариулъя. 7 номер. 
Д.Ганболд: Гишүүний асуултад хариулъя. Яг тусгайлаад унанги дээр зориулаад төсөв дээр энийг ашиглана гэдэг ч юм уу үйлдвэр барихаар тусгасан юм байхгүй. Ойн дагалдах баялгийг ашиглах тусгай зөвшөөрлийг манай яамнаас өгөөд явж байгаа. Тэр компаниуд дээр болохоор унанги ашиглаад бүр тусгайлаад Булган дээр гэхэд зиг заг гээд модны үйлдвэрлэл байгуулах боломж бололцоо байна гэдэг нь ингээд судлаад явж байгаа. 
Гэхдээ энийгээ нэлээн нарийвчилж судлаад явахгүй бол унанги ашиглах гэдгийнхээ хажуугаар эрүүл модоо хяргаад байна гэдэг асуудал нэлээн яригдаад яваад байгаа болохоор. Энэ дээр бүр тусгайлаад би танд танилцуулга хүргүүлье. 
Х.Болорчулуун: Бат-Эрдэнэ гишүүн дахиад тодруулъя 1 удаа. 
Ж.Бат-Эрдэнэ: Яг наад асуудлаа та нар анхааралдаа аваач. Энэ олон би хэлж байна. Олон Байгаль орчны сайд дамжиж ярьж байгаа асуудал. Яг ийм хариултыг л өгч байгаа юм. Яг ийм л хариулт. Бид нар ажлын байрыг гаргана би болгоно энэ тэр гээд яриад л байгаа. Унангийг ашиглана тэр хаягдал модоо ашиглана гэсэн мөртөө энийг ашиглах гэж байгаад энийг хяргачих гээд байна гээд хааж хаячхаад байна. 
Энийг ашиглахын тулд ийм, ийм хийгээд унанги юу эрүүл мод ашиглах гээд байна гээд бүгдийг нь хааж хаячхаад байгаа байхгүй юу. Энэ бол та нарын өөрсдийн хяналын асуудал байхгүй юу. Хяналтаа зөв хийгээд тэрийгээ хий л дээ, тавь л даа жаахан нээж өг л дөө. Энэ ажлын байр бий болгох. Ажлын байрнаас гадна цаана чинь бүтээгдэхүүн баялаг бүтээгчид гэж бүтээх боломж бололцоо чинь харагдаад байна. Бүр тусгайлан энэ дээр ажиллаач. Би дараа нь дахиж асууя та нараас. 
Х.Болорчулуун: Баярлалаа Бат-Эрдэнэ гишүүн. Наранбаатар гишүүн асуулт асууя. 
Н.Наранбаатар: Байгаль орчин, аялал жуулчлалын яамнаас асууна. Энэ сайдын багц хөрөнгө оруулалт... /үг тасрав/
Х.Болорчулуун: Гишүүн асуултаа асууя. Дараа нь хариулъя. Хамтатгаад. 
Н.Наранбаатар: Байгаль орчин, аялал жуулчлалын сайдын төсвийн товч танилцуулга харж байгаа юм. Энэ дээр ирэх жил хийгдэх энэ төсөв дээр говийн бүс нутагтай холбоотой байгаль орчин, аялал жуулчлалын чиглэлийн зүйлүүд бол ер нь бараг байхгүй л харагдаад байгаа юм. Ялангуяа Өмнөговь аймаг бол энэ аялал жуулчлалын томоохон бүс нутаг. Тэгээд энэ Монгол Улсын Засгийн газрын хөтөлбөрт үндсэн чиглэлд энэ аялал жуулчлалыг чиглэлээр говийн бүс нутаг руу тодорхой зүйлүүд суусан байх ёстой. Түр жуулчдын түр амрах отоглох цэг. Дэд бүтцийн чиглэлийн зүйлүүд суусан. Эндээс эхлүүлэх ажил энэ 21 онд байхгүй юм уу? 

2 дугаарт энэ говийн бүс нутгийн нөгөө томоохон хөрөнгө оруулалтууд бүтээн байгуулалт мега төслүүдийг эхлүүлнэ. Тэндээсээ энэ чинь Монгол Улс ирээдүйдээ одоо ч өнөөдөр ч тэндээсээ хөрөнгө санхүү төсөв босгож ажиллаж амьдарч байгаа. Үүний усны асуудал гээд би ямар ч төсөв янз бүрийн юм байхгүй байх юм. Орхон гол төсөл гээд үндсэн чиглэлд бас Засгийн газрын хөтөлбөрт суусан. Үүнийг хэзээ эхлүүлэх юм бэ, ер нь эхэлсэн бол ямар шатандаа явж байгаа юм бэ? 21 онд энэ чиглэлээр ямар ажил хийх юм бэ, тэзү нь боловсрогдож дууссан юм уу? Яаж цаашаа энэ Орхон гол төслийг хэрэгжүүлэх юм бэ? Энэ томоохон бүтээн байгуулалтууд чинь явахгүй шүү дээ энэ усгүй бол. 
Энэ гүний усыг ашиглаад эхний ээлжид явж байгаа. Цаашдаа бол хүрэлцэх ямар боломжгүй болж байгаа. Тийм учраас энэ дээр тодорхой хариулт авмаар байна. Өмнөговь өөрийнхөө төсвөөр хийх боломжтой гэж хэлэх гэж байгаа бол бас хэцүү болсон. Сангийн яамны хүмүүс байж байгаа учраас асуухад Өмнөговийн улсын төсөвт төвлөрүүлэх орлогыг 78,9 тэрбум болгоод тавьсан байгаа учраас энэ ирэх оны хөрөнгө оруулалтуудад хийгдэх ажил бол бас хүндрээд явж байгаа. 
Өнгөрсөн энэ оны төсөвтэй харьцуулах юм бол ирэх оны төсвийн орлогыг 30 тэрбумаар нэмэгдүүлсэн гэсэн ийм санхүүгийнхнээс ийм тооцоо хэлж байгаа. Тэгээд Өмнөговийн төсвийн орлогыг яагаад 30 тэрбум төгрөгөөр нэмэгдүүлсэн юм, энэ чинь одоо Тавантолгойн ноогдол ашиг л гол нь байдаг. Тэр нь энэ жил олигтой ажиллаж өгөөгүй. Эхний хагас жилийн байдлаар 3,9 тэрбум төгрөгийн ашигтай ажилласан. Жилийн эцсээр 6, 7 тэрбум төгрөгийн ашигтай ингээд ноогдол ашиг чинь орж ирэх боломж муутай болчхож байгаа. 
Тийм учраас энэ орлого төлөвлөлт дээр нэг яагаад нэмэгдүүлсэн, яагаад улсын төсөв рүү өгөх орлогоо нэмэгдүүлсэн юм бэ гэдэг дээр бас нэг тайлбар хариулт авмаар байна. Тэгээд Байгал орчин, аялал жуулчлалын яамнаас говийн бүс нутгийн аялал жуулчлал усны асуудал дээр яагаад төсвийн хөрөнгө тавиагүй ямар шалтгаантай байгаа юм бэ гэсэн ийм асуултууд байна. Мөн энэ цөлжилттэй холбоотой энэ агаарын бохирдолтой холбоотой орчны тоос уул уурхайг дагасан нөхөн сэргээлттэй холбоотой бас юу ч байхгүй байгаа. Тэгээд энэ Байгаль орчин, аялал жуулчлалын яамны хувьд бол энэ говийн бүс нутаг Өмнөговь говийн бүс нутаг гэдэг юм Дундговь, Дорноговь, Говьсүмбэр гэсэн ийм үг үсэг ерөөсөө байхгүй байна. 
Х.Болорчулуун: Сарангэрэл сайд хариулъя. 
Д.Сарангэрэл: Наранбаатар гишүүний асуултад хариулахын өмнө Бат-Эрдэнэ гишүүнийхээ асуултад хариултыг нь гүйцээгээд орхиё. Ер нь бол төр төсөв мөнгө гаргаж хөдөө орон нутагт үйлдвэр аж ахуйн газар барина гэхээсээ илүүтэй төр хувийн хэвшлийн түншлэлийн хүрээнд хувийн хэвшлийнхэнтэй боломжийг нь бүрдүүлж өгөх чиглэлд Байгаль орчин, аялал жуулчлалын яам нэлээн хамтарч ажиллаж байгаа. Тухайлбал байнга ой модны чиглэлээр бид нар олон улсын төсөл хөтөлбөр хэрэгжүүлж унанги модыг ашиглах үйлдвэр байгуулах сургалтуудыг орон нутагт газар дээр нь зохион байгуулж өгч байгаа. 
Төрөөс хамаарах яамнаас хамаарах зөвшөөрлийг нь бас бүрдүүлж өгөх ингээд бүх талын дэмжлэг үзүүлэх ялангуяа сургалтын чиглэлд бол нэлээн анхаарч байгаа. Үүний үр дүнд бол аймгуудад бэлэг дурсгалын энэ унанги мод ашигласан олон бас үйлдвэрүүд байгуулагдаад үр дүнгээ өгөөд ингээд явж байгаа зүйлүүд бас ингээд байгаа. Тэгээд цаашдаа бол үүнийг өргөжүүлэх шаардлагатай гэж таны хэлж байгаатай санал нэг байна. Тэгээд энэ чиглэлд бид нар анхаарч ажиллана. 
Наранбаатар гишүүний асуултад хариулахад усны асуудал бол бүр орхигдоогүй. 21 оны төсөвт бол энэ усны чиглэлээр 1,2 тэрбум төгрөг бол сууж өгч байгаа. Хамгийн гол нь бид нар говьд гүнийн усыг ашиглахгүй аль болох усны урсцын тохируулгыг хийх замаар гадаргын ус ашиглах ийм боломжийг бүрдүүлэхэд анхаарч байгаа юм. Ер нь бол манай уул уурхай маань өөрөө говь хээрийнхээ талдаа ус нь хангайдаа байгаад байгаа асуудал бий. Энэ чиглэлээр бол бид нар нэлээн олон чиглэлийн төсөл хөтөлбөр хэрэгжүүлэх гээд мөн тэзү зургийг нь хийх гээд. Нэг хэсгийг нь улсын төсөвтэй, нөгөө хэсгийг нь Засгийн газар дээр томоохон бүтээн байгуулалтын төсөл хөтөлбөр гэж тусдаа явж байгаа. 
Энэ дээр бол Сангийн яам маань хөрөнгө мөнгө босгох чиглэлд бол санаачилгатай ажиллаад энэ чиглэлд Байгаль орчин, аялал жуулчлалын яам нэлээн олон саналууд оруулсан байгаа. Би Мягмар даргыг Наранбаатар гишүүний асуултад нэмж хариулаарай гэж хүсэж байна. 
2 дугаарт аялал жуулчлалын чиглэлд бол бид нар ер нь зөвхөн 2-хон аймгийг онцлоод байгаа гэж манай бас зарим нөхөд бодоод байх шиг байгаа юм. Тийм зүйл үгүй. Азийн хөгжлийн банкны шугамаар хэрэгжиж байгаа хөнгөлөлттэй зээлийн хүрээнд Хөвсгөл аймгийг байгалийн аялал жуулчлалын Хэнтий аймгийг түүхэн аялал жуулчлалын бүс болгон хөгжүүлэхээр өнгөрсөн парламент шийдвэрээ гаргаад энэ хөтөлбөр хэрэгжээд явж байгаа. Энэ бол бид нарын тогтвортой аялал жуулчлал нэг гэдэг хөтөлбөр. 

Тогтвортой аялал жуулчлал 2 хөтөлбөрийн хүрээнд бол говийн бүсээ аялал жуулчлалын төв болгоход аль чиглэлээр бүтээгдэхүүн үйлчилгээ гаргахад илүү үр дүнтэй байх вэ гэдэг судалгааны ажлыг олон улсын байгууллагуудтай хамтраад эхэлж байгаа. Тухайлбал Жайка байгууллага маань Өмнөговь, Дундговь гээд энэ говийн бүсүүдийн чиглэлээр Архангай, Өвөрхангай, Орхоны хөндий гээд Турк Улстай хамтрах бас ийм төслүүд ингээд нэлээн үйл ажиллагаанууд эхлэлүүд тавигдаад ингээд явж байгаа.
Говийн бүс маань бол ер нь аялал жуулчлалын гол бүс болох энэ чиглэлээр тогтвортой хөгжлийг аялал жуулчлал 2 хөтөлбөрт маань орж байгаа. Энэ дээр манай Баясгалан дарга танд нэлээн нэмэлт хариултуудыг өгнө. Ингээд би эхлээд Усны агентлагийн захирал Мягмар даргыг Наранбаатар гишүүний асуултад миний хэлсэн дээр нэмэлт мэдээлэл өгөх, үргэлжлүүлээд Наранбаатар гишүүний говийн бүсийн аялал жуулчлалын чиглэлээр манай аялал жуулчлалын газрын дарга Баясгалан дарга нэмэлт хариулт өгнө үү гэж хүсэж байна даргаа. 
Х.Болорчулуун: 7 номер дээр Мягмар дарга сууя. Тэр Орхон говь төсөл хэрэгжих үү гэж асуусан. Ер нь тэр зөвхөн гүний усыг ашиглаад байх биш. Гадаргын усыг ашиглах, гэхдээ мэдээж энэ чинь улсын төсөв дээр бүгдийг нь тавих биш тэнд байгаа гаднын хөрөнгө оруулалттай Оюу толгой шиг, Тавантолгой шиг Монголд ийм компаниудыг энд оролцуулж байж тавих нь зүйтэй байх. Энэ тал дээр бас Усны бодлогын газрын дарга тодорхой тайлбар өгье. 
Ш.Мягмар: Наранбаатар гишүүний асуултад хариулъя. Усны агентлаг байгуулагдаад Монгол орны энэ томоохон голуудаар урсцын тохируулга хийх урьдчилсан судалгааг нарийвчлан хийж байна. Одоогийн байдлаар төв азийн гадагш урсацгүй Ховдын гол, Байдрагийн гол, Онгийн гол, Тээлийн гол зэрэг голууд дээр бага оврын усан цахилгаан станц усан цогцолбор барих ажлуудыг судалгаа хийж эхлүүлж байгаа. Энэ жилийн хувьд бол улсын төсөвт нэг ч төгрөг тусгаж амжаагүй байгаа. Яг энэ томоохон төслүүдтэй холбоотой. 
Гэхдээ Орхон Онгийн тэзү ажил бол энэ жилийн 11 сарын 15-нд дуусна. Тэрний дараа бол яг Орхон, Онгийн голын урсцыг тэтгэх Улаан нуурын урсцыг тэтгэх 2 байршил дээр хэчнээн төгрөгийн хөрөнгө оруулалт орох асуудал бол шийдэгдэнэ. Сая Сарангэрэл сайдын хэлснээр Засгийн газар дээр томоохон төсөл хөтөлбөрүүдийг тэтгэх дэмжих ажил тусдаа явж байгаа. Энэ нь олон улсын донор орнууд томоохон хөрөнгө оруулагч нар мөн сая хэлдгээр Оюу толгой, Эрдэнэс тавантолгой, Эрдэнэт зэрэг томоохон компаниудад бас энэ төслүүдийг танилцуулаад санхүүжилтийг хайж байгаа гэдгээ бас энд хэлье. 
Х.Болорчулуун: 4 номер Баясгалан нэмж хариулъя. 
С.Баясгалан: Наранбаатар гишүүний асуултад хариулъя. Аялал жуулчлалыг хөгжүүлэх чиглэлээр 2020-2024 онд хэрэгжүүлэх Засгийн газрын үйл ажиллагааны хөтөлбөрт говийн аялал жуулчлалыг хөгжүүлэх цогц төсөл хэрэгжүүлнэ гэж тусгасан. Үүний дагуу Жайка олон улсын байгууллагатай бид нар судалгааны ажлыг эхлүүлээд явж байгаа. Олон улсын байгууллагуудаас 4 аймагт бол 4-үүлэнд нь очиж ажилласан. Үүн дээр нэмэгдээд Архангай, Өвөрхангай аймгуудад бас судалгаа нэмэгдээд хийгдээд явж байгаа. 
Байгаль орчин, аялал жуулчлалын сайдын 2021 оны төсвийн багцад бол аялал жуулчлалын хөтөлбөрт 3,9 тэрбум төгрөг суусан. Үүнээс бол бид нар бас аялал жуулчлалын наад захын үйлчилгээнийхээ асуудлуудыг шийдэх ажлуудаа ингээд төлөвлөөд явах юм. Энэ хүрээнд бол отоглох цэгүүдийг байгуулах бүх байршлын кординацийн судалгаа хийгдсэн. Говийн бүс рүү нэн тэргүүнд энэ Цагаансуварга, Хамрын хийд, Баянзагийн чиглэл бас ороод явж байгаа. 
Дараагийн нэг ажил нь бас Жайкагийн тусламжтайгаар бид нар яг энэ өнгөрсөн сард авто зам дагуу үйлчилгээний цогцолбор Монгол Улсын бүх улсын чанартай авто зам дагуу байгуулах судалгааг хийсэн. Энд бас говийн аймгийн 3 чиглэлийн дагуу олон улсын стандартад нийцсэн авто зам дагуу үйлчилгээний цогцолбор байгуулагдах ажлуудыг ирэх 4 жил хийхээр ингээд төлөвлөөд ажиллаж байна. 
Х.Болорчулуун: Баярлалаа Сангийн яам нэмж хариулъя. Хүрэлбаатар сайд. 
X.Хүрэлбаатар: Өмнөговь аймгаас төсөвт төвлөрүүлэх мөнгөний хэмжээг яаж тооцдог юм бэ гэж байгаа. Энэ дээр ийм юм байгаа юм. Суурь зардлаасаа орлого нь зардлаасаа хэт илүү байвал суурь зардлаас тодорхой хувийг нь орон нутагт үлдээгээд үлдсэнийг нь дээшээгээ төвлөрүүлдэг юм. Ингээд аваад үзэх юм бол орон нутагт үлдэх хувь бол анх 40 хувь байсан. Өнгөрсөн жилүүдэд 60 хувь байсан. Энэ жил 70 хувь болгоод орон нутагт үлдээх хэмжээг нь нэмэх ийм зарчимтай дээшээгээ энэ жилийн хувьд бол 30 хувийг бол төлөвлөж байгаа. Ийм л нэг томьёотой энэнийхээ дагуу хийгээд яваад байдаг. 
Одоо энэ дээр хувь хүний субьектив хандлага нөлөөлөх ямар нэгэн боломжгүй. Ингэж татагддаг юм гэдгийг. 
Ч.Хүрэлбаатар: Наранбаатар гишүүн нэмж тодруулж асууя. 
Н.Наранбаатар: Суурь орлого зарлага хоёрын зөрүүг бол мэдэж байгаа. Тэгэхээр нөгөө суурь орлого зарлагын зөрүүгээр ингэж тооцоод томьёогоор тооцоод ингээд явахаар 78,9 тэрбум гарч байгаа гэдгийг бол мэдэж байгаа. Харин нөгөө орлогыг нь өндөр болгочхоод байгааг л би асуугаад байгаа юм. Орлогыг нь яагаад ингээд өндөр болгочхоод байгаа юм бэ, юунаас ямар төрлийн татварын орлогыг нэмээд ингээд 30 гаруй тэрбум төгрөгийн нэмээд байна л даа энэ 20 оны орлого дээр, 21 оны орлогыг чинь Өмнөговийг 30-аар нэмчхээд байгаа байхгүй юу. 
Тэгээд юун дээр нь нэмсэн бэ, би бодохдоо бол Тавантолгойн ноогдол ашиг дээр нэмсэн байх гэж ойлгоод байгаа. Өөр нэг их нэмээд байх юм байхгүй. Тэгэхээр ноогдол ашиг бол ирэх жил орох бололцоо байхгүй гэдэг бол тодорхой. Та бүхэн Тавантолгой компанийн экспортын орлогын тайланг нь татаад хагас жилээр нь аваад үзэхээр тодорхой байна. Энэ ковид гээд яаж уурхайнууд ажилласан билээ тодорхой байгаа шүү дээ. 

Хүн амын орлогын албан татвар дээр бас нэмсэн байж магадгүй хувь хүний орлогын албан татвар. Энэ бол бас орох энэ бололцоо... /минут дуусав/

Х.Болорчулуун: 1 номер микрофон нээе. 
Д.Ганбат: Наранбаатар гишүүний асуултад хариулъя. Өмнөговь аймгийн 21 оны суурь орлогыг тооцохдоо 154,7 тэрбум байхаар тооцсон. Үүнд газрын төлбөрийн орлогыг 6,2 тэрбум төгрөг, үл хөдлөх хөрөнгийн орлогын албан татварыг 5,4 тэрбум төгрөг, хувь хүний орлогын татварыг 3 тэрбум төгрөгөөр, авто тээврийн өөрөө явагч хэрэгслийн албан татварыг 2,1 тэрбум төгрөгөөр, ус ашигласны нөөц ашигласны төлбөрийг 500 сая төгрөгөөр тус тус энэ 20 оноос нэмэгдүүлж тооцсон байгаа. 20 оны гүйцэтгэл нь бол Өмнөговь аймаг дээр бол гүйцэтгэл бол сайн явж байгаа. Тэгэхээр бид нар тооцохдоо энэ оны гүйцэтгэл тэгээд үндэсний статистикаас авсан мэдээллүүд тэгээд аж ахуйн нэгжүүдээс авсан мэдээлэл дээрээ үндэслэж Өмнөговь аймагт үйл ажиллагаа явуулдаг аж ахуйн нэгжүүдээс өгсөн мэдээлэл үндэслэж ингэж орлогыг нь тооцсон байгаа. 

Х.Болорчулуун: Ноогдол ашиг хэзээ? 
Д.Ганбат: 26,5 тэрбум. 

Х.Болорчулуун: Наранбаатар гишүүнд баярлалаа. Бадмаанямбуугийн Бат-Эрдэнэ гишүүн асуулт асууя. 
Б.Бат-Эрдэнэ: Баярлалаа. Би Хөдөө аж ахуйн яамнаас Байгаль орчны яам хоёроос нэг яая. Энэ хөдөөгүүр орон нутагт иргэдтэй уулзахад ер нь бүх тойргууд л ийм байгаа. Энэ малын гаралтай түүхий эд бүтээгдэхүүн хаягдаж байгаатай холбоотой энэ асуудал байгаа юм. Тэгээд энэ ойрын хугацаанд нэлээн бас алс хэтийн зорилт болох гээд байх шиг байна л даа. Зөвхөн дэд бүтцийн суурийг 30 хувьтай хийсэн байгаа Дарханы аж үйлдвэрийн хөнгөн аж үйлдвэрийн хөнгөн аж үйлдвэрийн парк цогцолборын тухай асуудлыг л бид яриад байгаа. 
Нөгөө нэг цонхны цаанаас зайрмаг долоолгоно гэдэг шиг ийм юм ярьсаар байгаад тэгээд энэ 4 жилийг барах юм бол энэ чинь хүлээхгүй байна шүү дээ цаг хугацаа. Одоо бодит байдал дээр ерөөсөө малын гаралтай түүхий эд бүтээгдэхүүн ялангуяа арьс үс ноос чинь бол хаягдаж байна. Тэгээд цаашлах юм бол малын мах дайвар бүтээгдэхүүн энэ махны экспорттой холбоотой юм дээр ямар санаачилга байна вэ? Энийг нэг тодорхой хэлэх бололцоо байна уу? Ийм, ийм байдлаар бид ингээд ойрын хугацаанд ийм арга хэмжээ авна. Дунд хугацаанд ийм арга хэмжээ авна. Алс хэтийн зорилго бол ийм арга хэмжээ авах юм гэсэн. 
Тэгэхгүй бол ингээд яриад байдаг цаг хугацаа өнгөрөөд байдаг. Тэнд чинь бол одоо ингээд хэдэн саяараа одоо малын арьс ширийг гэдэс толгой тэгээд зүгээр л одоо хаягдаж байна шүү дээ. Тэгэхээр ийм нэг юмыг одоо нийтлэгээр нь улс орны хэмжээнд нэг ийм юм зохион байгуулмаар байна гэдэг юм хэлж өгмөөр байгаа юм. Цаг багтахгүй учраас их төвөгтэй л дөө тийм ээ. Нөгөө талынх нь юм бол ингээд хөдөө орон нутгаар явж байхад манай улсны тэргүүний сум Баян-Овоогийн засаг даргын тамгын дарга Сарантуяа бол энэ малын эмч бэлтгэх ийм тогтолцоог эргэж авч үзэхгүй бол үнэхээр тасарлаа шүү гэдэг. Энэ мал эмнэлгийн байдал чинь үнэхээр хүнд байна шүү гэдэг асуудал ярьж байгаа.
Олон малчид асуудал тавьж байгаа. Би төлөөлүүлээд хэлье. Тахилга тосгоны иргэн аймгийн төв дээр эдийн засагч хийж байсан 60 орчим настай буурал байна. Хөдөө мал аж ахуй дээр гарсан байж байгаа. Тэгээд тэр Цэндсүрэн гуай бол юу гэж хэлж байгаа гэхээр малын эм тарианы чанар асар муу байна. Үнэ нь өндөр мөртөө эм тарианы чанар муу байна гэж яриад байна. Энэ бол үнэхээр бодитой байгаа асуудал. Тэгэхээр энэ мал эмнэлэг малын эм тариа, түүхий эд ийм асуудлууд дээр ямар юу байна вэ гэж. 
Нөгөө талынх нь юм бол одоо дахиж Хөдөө аж, ахуй хөнгөн үйлдвэрийн яам ийм алдаа гаргахгүй байлгүй дээ. Энэ өнгөрсөн жил тэр ноолуурын одоо худалдан авалттай холбоотой асуудалд түүхий түргэн хандсанаас болоод өнөөдөр хүртэл шийдэгдээгүй явж байна. Өдөр болгон бид нартай холбоо барьж байгаа иргэд. Хэнтий аймгийн иргэдийн зүгээс. Энэ асуудлыг Мэндсайхан сайд минь яах юм бэ, хэчнээн хүн үлдээд байгаа юм бэ энэ асуудлыг нь яаж шийдэх юм бэ? Энийгээ нэг бүхэл бүтэн яам салбар байна даа. Та нар энийгээ нэг цэгцэлж өгөөч. Хэчнээн сар жилээр ингээд хойш нь уях гэсэн юм бэ? 
Эсхүл нэг луйварчин компанийг дийлэхгүй ийм төр засаг байдаг юм уу, хууль хяналтын байгууллага байдаг юм уу? Байгаль орчинтой холбоотой юм дээр бол одоо энэ газрын гадаргын усыг хуримтлуулахтай юм дээр жаахан санаачилга гаргах хэрэгтэй байгаа. Би энэ хөрөнгө оруулалттай холбоотой юмыг ингээд харахаар зэрэг Аварга нуурын зүүн бүрдийг сэргээх гээд миний тавьсан энэ л хэвээрээ байж байна. Угалз голын урсцыг нэмэгдүүлэх гээд бас мөн Их Хурлын гишүүний санаачилгаар оруулсан энэ 2 төсөл л байна. Мягмар дарга бол өөрийнх нь яриад байгаа бол их сайн сайхан мундаг л юм яриад байгаа. 

Яг бодит байдал дээр. Бид нарын санаачлаад хэрэгжүүлсэн тэр жижигхэн голууд дээр тавьсан усан сан. Жижигтээ 50, 60 мянган куб метрээс 100 мянган куб метр ус хуримтлуулах ийм сангууд байна. 
Х.Болорчулуун: Бат-Эрдэнэ гишүүн нэмж 1 минут. 
Б.Бат-Эрдэнэ: Та бол мэргэжлийнхээ хүмүүсийг намайг шаардаж шахуулж байж мэргэжлийнхээ хүмүүсийг өгдөг. Яг өөрөө газар дээр нь та очиж үзсэн үү үгүй юу? Үнэлэлт дүгнэлт өгсөн үү, мэргэжлийн улсуудтайгаа. Энэ чанар байдал нь ямар хэмжээнд хийсэн, юу нь дутуу байгаа юм бэ, үр дүн гарсан үгүй юу? Энэ ингээд санаачлаад иргэдээс тавьсан саналын дагуу Их Хурлын гишүүн хөөцөлдөөд яваад ийм багавтар голууд дээр ус хуримтлуулах сангууд байгуулсан байна. Энэний үр жишиг нь мөн байна. Энд төрийн бодлогын зохицуулалтаар явах ёстой юм байна. Эсхүл ерөөсөө энэ үр дүн багатай юм байна. Энийгээ одоо зогсоох хэрэгтэй гэдэг юм уу нэг юмаа гаргаж хэлэх хэрэгтэй шүү дээ. 
Мэргэжлийн агентлагийн чинь хэчнээн ажил болж байж байгуулсан билээ. Байгаль орчны яам бол харин тавьсан асуудлын дагуу шуурхай хандаж байгаа. Энэ байгалийн ялангуяа энэ ойн дагалдах бүтээгдэхүүн тэр хаягдлыг ашиглах энэ тусгай зөвшөөрөл олгох чиглэлээр бол манай тэр хойд талын ой дагасан сумуудад үйл ажиллагаа явуулж байгаа компаниудыг газар дээр очиж үзээд зөвшөөрлийг нь өгсөн тул энэ Байгаль орчны яам ... /минут дуусав/
Х.Болорчулуун: Бат-Эрдэнэ гишүүний асуултад хариулъя. Хүнс, хөдөө аж ахуйн яамны сайд Мэндсайхан 5 номер. 
З.Мэндсайхан: Гишүүний асуултад хариулъя. Мал, малын гаралтай түүхий эдийг үнэ цэнтэй болгох асуудлаар бодлогын хувьд бид нар боловсруулах үйлдвэр дээрээ илүү ач холбогдол өгч байна. Энд одоо Дарханд арьс ширний боловсруулах цогцолбор, Ховд аймагт бас мөн хөдөө аж ахуйн паркийг байгууллаа гээд энд тодорхой хэмжээний төсөв мөнгө тавиад явж байгаа. Дархан дээр энэ жил бол зээлийн төсөвт бол 5 тэрбум төгрөгийг төсөвлөсөн байгаа. 

Энэ дээр зайрмаг долоолгох асуудал байхгүй. Энэ ажил хэрэг болно. Бид энэ боловсруулах үйлдвэрийг барьж байж энэ малчдын орлого мөн түүнчлэн хөдөө аж ахуйн бүтээгдэхүүний үнэ цэнийг нэмэгдүүлж цаашдаа бид нар экспортлох асуудлыг ярих болно гэж бодож байгаа юм. Малын эмч нарын асуудлаар бол Хөдөө аж ахуйн сургуультайгаа хамтраад ажиллаж байна. Ер нь мал эмнэлгийн урьдчилан сэргийлэх үйлчилгээнд бол энэ жил 32,2 тэрбум төгрөг төсөвлөсөн байгаа. Үүнээс дунджаар 15 орчим нь вакциндаа явлаа гэхэд 8 тэрбум төгрөг бол малын эмч нарт бид нар үйлчилгээ энэ малаас урьдчилан сэргийлэх үйл ажиллагааны төлбөрт өгч байгаа. 
Тэгэхээр бид нар бол малын эмчийг бол тодорхой түвшинд бид нар бодлогоор дэмжээд явж байгаа гэж ойлгож байгаа. Эм тарианы чанарын хувьд бол мал эмнэлэг эмийн сорилт баталгаажуулдаг улсын лабораториор баталгаажсан эм тариа бол Монгол Улсад арилжаалагдаж байгаа. Үйлчилгээнд малын эм тариа худалдаанд байгаа. Тэгэхээр энэ дээр бол баталгаажуулсан эм тариа хэрэглэж байгаа энэний үр дүнгийн талаар бол би бол хариулах боломжгүй юм. Нэгэнт л мэргэжлийн байгууллага лаборатори баталгаажуулсан бол энэ бол тэр үр дүнгээ үзүүлж байгаа гэж ойлгож байгаа. 
Ноолуурын асуудал бол энэ бол төр нэг удаагийн ийм урамшууллын асуудал байсан. Хэрэгжүүлэх байдал дээр бол алдаа гаргасан байгаа. 37 малчны 300 сая төгрөгийн үлдэгдэл байгаа. Энийг бол хуулийн байгууллагад хандаад өгсөн. Хамгийн сүүлд авсан мэдээллээр бол харьяалал тогтоолгох гээд прокурорт хандсан байгаа гэдэг мэдээлэл өгсөн. Энэний араас бид нар байнга явж байгаа. Хувийн аж ахуйн нэгж малчдаас түрүүлээд ноолуурыг нь аваад нэг ёсондоо залилан хийгээд л алга болчхоод байгаа асуудал шүү дээ. 
Тэгээд яамнаас бол одоо шаардлагатай экспортод гаргах бичиг юу байдаг юм хөдөө аж ахуйн биржийн тодорхойлолт энэ тэр гаалийн тодорхойлолт бүгдийг нь л гаргаж өгсөн. Урдаас мөнгө орж ирнэ гэдэг шалтгаанаар ингээд цаг хугацаа хожоод байгаа учраас бид нар энэ асуудлаар хуулийн байгууллагад хандаад явж байгаа. Баярлалаа. 

Х.Болорчулуун: Дарханы хөнгөн аж үйлдвэрийн парк хариулсангүй. Түрүүн бас гишүүн асуусан даа. Баярлалаа. Батжаргал гишүүн асуултад асууя. Мягмар дарга нэмээд асуултад хариулъя. 7 номер микрофон олгоё. 
Ш.Мягмар: Бат-Эрдэнэ гишүүний асуултад хариулъя. Үнэхээр энэ улсын төсвийн хөрөнгөөр хийж байгаа ажлууд бол харьцангуй бага байгаа. Гэхдээ бид нар бол энэ байгаа бага мөнгөө тодорхой хэмжээгээр оновчтой хуваарилж ажиллаж байгаа. Энэ жилийн хувьд ялангуяа зүүн аймгуудад нэлээн хэдэн ажил хийгдсэн. Тодорхой жишээг бол Хэнтий аймгийн Мөрөнгийн гол дээр бас хийсэн. Та бас очсон байх. Бид бол саяхан очсон. Гангануур дээр нэлээн том ажил хийгдсэн байгаа. Онон угалзын ажлын хувьд бол Угалзын голын талаар бас Угалзын гол маань өөрөө хил дамжин урсдаг. Дэлхийн өвийн хорооноос бас нэг гомдол ирээд байгаа. 
Угалз голын урсцыг тэтгэх ажлыг бол түр зогсоо. Энэ бол олон улс дэлхийн Монгол агуурын тусгай хамгаалалттай газарт хамардаг учраас энийг зогсоо гэсэн иймэрхүү юунууд ирсэн. Энийг бол бид нар бол Угалз голын урсцыг тэтгэснээр Угалз гол маань сүүлийн 40-өөд жил бараг 50 гаруй км усгүй болоод байгаа. Мөн Хөх нуур, Өгий нуур зэрэг тэтгэх онцлогтой шинийг хийнэ гэдэг дээр байгаа. Саяын таны хэлж байгаа энэ Хэрлэн, Орхон зэрэг томоохон голууд хэдийгээр улсын төсөвт мөнгө тавиагүй ч гэсэн энэ дээр бол Монгол Улсын Ерөнхийлөгч, Ерөнхий сайд маш их анхаарч дэмжиж байгаа. 
Тэгээд түрүүн хэлсэн эдгээр төслүүдийн төсөвт өртөг нэлээн өндөр учраас томоохон хөрөнгө оруулагч нар, донор орнууд олон улсын байгууллагуудад хандаж хөрөнгө босгохоор ингэж санаачилгатай ажиллаж байгаа. Ер нь бол дэлхийн дулаарал уур амьсгалын өөрчлөлттэй холбогдуулаад том жижиг гэлтгүй ер нь голууд дээрээ усны нөөцийг хуримтлуулах бодлогоо цаашид баримтлан ажиллана. Энэ тал дээр манай Байгаль орчны яам бол байнга дэмжиж ажиллаж байгаа. 
Х.Болорчулуун: Батжаргал гишүүн асуулт асууя. 
Ж.Батжаргал: 2 салбарынхаа төсвийн юмыг нэлээн анзаарсан. Тэгэхээр ганц нэг асуумаар зүйлүүд байгаад байна. Хүнс, хөдөө аж ахуй, хөнгөн үйлдвэрийн яамны хувьд бол онцгой анхаармаар байгаад байгаа юм. энэ яах аргагүй Монголын тэжээж байгаа том салбар. Энийг бид нэлээн онцгой харж ер нь бодит юм руу жаахан явахгүй бол цаасан дээр гэдэг юм уу төлөвлөлтийн түвшинд юм яриад 5, 10 жил болдог юм байж боломжгүй байна. Тийм учраас Хүрэлбаатар сайд бол эртээд яриад байна лээ. 
Төсвийн хөрөнгөөр үйлдвэр юмнууд байгуулахгүй гэж. Үнэхээр үндэсний онцлогт эдийн засгийн хөгжилд иргэдийн аж амьдралд нийцтэй байгаа бол ганц нэг юм байгуулахаас яах юм бэ? Би бол тэгж л бодоод байгаа юм. Тийм учраас энэ хөдөө аж ахуйн бүтээгдэхүүний боловсруулах чиглэл дээр төсвийн хөрөнгөөс дэмжлэг үзүүлмээр санагдаад байгаа. Энэ дээр ямар бодлого чиглэл байна вэ? 
Дараагийн нэг хэлмээр байгаа асуудал энэ жижиг дунд үйлдвэрлэлийн газраас зээлийн эргэн төлөлт гэж яригдаад байгаа энэ мөнгө ер нь хэдий хэмжээний мөнгө энэ жил орж ирээд 21 онд. Аймгууд руу яаж өгөх юм бэ энэ мөнгийг. Энэ нэг асуудлыг тодорхой болгомоор байна. Хөдөө аж ахуйг дэмжих сангийн хөрөнгө хэдий хэмжээний юм ирэх онд төвлөрөх нь вэ? Дам дамаа энэ газар тариалангийн салбараа дэмжих чиглэл дээр нийлүүлэгдэх тоног төхөөрөмжүүд чинь бүтээмж өндөртэй дунд оврын тоног төхөөрөмжүүд байвал сайн байна гэдэг юм энэ иргэд олон түмэн яриад байна. Энийг анхаармаар байна. 
Дараагийн нэг асуудал энэ бэлчээрийн доройтол гээд их ярьж байгаа. Энэ малын үйлдвэр угсааг аль бүс нутагт ямар чиглэлийн үйлдвэрийг сайжруулах юм бэ гэдэг чиглэл юмнууд тодорхой болж тэр рүү чиглэсэн хөрөнгө байна уу? Тэгэхгүй бол энэ малын тоо толгойг бууруулах эргээд малчдын орлого амьжиргааны чинь асуудал гээд ярихаар зэрэг асуудал болж өгөхгүй байгаад байгаа. Тэгэхээр аль бүс нутагтаа ямар үйлдвэр угсаагаар хонио үхрээ сайжруулах юм бэ гэдэг юмаа тодорхой болгож бодлогоо барихгүй бол болохгүй. Дээр нь малын тоо толгойн татварын асуудал одоо энэ 11 сарын 15-наас наана Төсвийнхөө хуулийг дагаад батлагдана. 
Тэгэхээр үүнийг 330 суманд зөв зарцуулах чиглэл юмыг нь тодорхой бид болгох гээд оролдоод байна. Хөдөө аж ахуйн яам ер нь энэ малын тоо толгойн орлогын албан татвараас орж ирж байгаа орлогыг бэлчээр сайжруулалт малын үйлдвэр угсаа сайжруулалт энэ малчдын нийгмийн асуудлыг сайжруулах гэдэг юм уу хадлан тариа ногоон тэжээл бэлтгэлт гэдэг юм уу юунд зарцуулбал илүү оновчтой юм бэ гэдэг талаар бас энэ дэргэдэх хүрээлэнгүүдтэй ярьж хөөрсөн юмнууд байна уу гэдэг асуудал байна. 
Байгаль орчны яамны хувь дээр бол ганц нэг зүйл байгаад байгаа юм. Бид хэд ер нь байгалийн баялгийн төрөл зүйлүүдийг хамгаалах сайжруулах тухай олон жил яриад бас үр дүнд муутай байгаа. Сая Бат-Эрдэнэ гишүүн нэлээн сайн хөндөөд орхино лээ. Унанги модны чинь хэмжээ бол замаа алдсан. Үнэндээ. Энийг бид нэгдсэн бодлого барьж цэвэрлэгээ хийж үүнийг боловсруулж ямар бүтээгдэхүүн болгох юм бэ гэдгийг нэг мөр шийдмээр байгаа юм. Ганц асуудлыг бүр нэг бодлогын түвшинд авч яваад шийдчих юм бол эргээд энэ байгаль орчны чинь цэвэр байдал тэгээд энэ түймэр янз бүрийн юмны чинь гаралт юмыг хязгаарлахад хэрэг болох юм болов уу гэсэн нэг ийм бодол надад байгаад байгаа юм. Энийг нэг анхаараач гэж.
Дараагийн нэг асуудал энэ хурд тунадас нэмэгдүүлэх сайн технологиуд энэ дэлхий нийтэд хаана байгаад байгаа юм бэ? Бид үүлэнд ганцхан зориудаар нөлөөлдөг тухай нэг юм яриад л ингээд яваад байгаа. Энийг нөлөөлж байгаа арга хэлбэр нь ямар байх юм бэ, Тайландын хааны билүү дээ бороо дусал ч билүү нэг юм яригдаж байгаад бүрхэг болчхоод байгаа. Тэрийг анзаарч энэ хур тунадас нэмэгдүүлэх чиглэлийн юм дээр ямар анхаарал байгаа юм бэ гэдэг асуудал байна. 1 минутаа нэмээд авъя. 

Х.Болорчулуун: Батжаргал гишүүн 1 минут нэмж. 
Ж.Батжаргал: Бид аялал жуулчлалын гол бүс нутгуудаа хөгжүүлэх гээд зүтгэж байгаа. Би бол дэмжиж байгаа юм. Хэнтий гэдэг юм уу Хөвсгөл гэдэг юм уу ингээд болж байна гэж. Гэхдээ хүн болгон ийшээгээ чиглэхгүй. Тэгэхээр энэ төвийн бүсийн аялал жуулчлалаа онцгой бодох ёстой. Энэ Монголыг магадгүй аялал жуулчлалын салбарыг хөгжүүлэхэд нэлээн ач холбогдолтой бүс нутаг нь байж мэдэх юм гэж би ингэж хараад байгаа. Бэлэн төслүүд байгаад байгаа. 

Тийм учраас энэ аялал жуулчлалыг хөгжүүлдэг гаднын зээл тусламжийнхаа хөрөнгийг одоо энэ төвийн бүс рүүгээ тэр тусмаа энэ Богд уулынхаа энгэр рүү Богд уулынхаа энгэр ар хоёрыг холбосон үйл ажиллагаа руугаа чиглүүлэх цаг болсон байх. Би болсон байх гэж бодож байна. Энэ рүүгээ одоо анхаараач нөхдөө. Ийм асуулт. 
Х.Болорчулуун: Асуултад хариулъя. Хүнс, хөдөө аж ахуйн яам. 
З.Мэндсайхан: Батжаргал гишүүний асуултад хариулъя. Энэ жил бол жижиг дунд үйлдвэрлэлийн санд бол 18 тэрбум төгрөг эргэн төлөгдсөн байгаа. Энэнээс аймгууд руу бид нар 500 сая хуваарилаад он дуустал энэ төслүүдээ бол шалгаруулаад дуусна гэсэн ийм төлөвлөгөөтэй байна. Ирэх жил бол нэг графикийн дагуу бол 36 тэрбум төгрөг төлөгдөх ёстой. Мөн өмнө нь хуримтлагдсан байгаа тэр хугацаа хэтэрсэн зээл төлөлтүүдээ бид нар шахаад зөвхөн жижиг дунд үйлдвэрлэлийн агентлаг дээр нэг 50 тэрбум төгрөгийг татан төвлөрүүлээд эргэн жижиг дунд үйлдвэрлэлийнхээ санхүүжилтэд гаргана гэсэн ийм төлөвлөгөөтэй байгаа.
Хөдөө аж ахуйн дэмжих чиглэлээр бол нийт манай салбар дээр бол 65,3 тэрбум төгрөгийн урамшуулал тавигдсан байгаа. Энэнээс бол 22,4-ийг нь бол хөдөө аж ахуйн дэмжих сан дээр төлөвлөсөн байгаа. Малын үйлдвэр угсааг яаж сайжруулах вэ энэ малын тоо толгойн татварыг энэ сан яах вэ, ямар бодлоготой байна вэ. Энэ Сангийн яамаа оруулж ирж байгаа энэ малын тоо толгойн татварын үзэл баримтлалтай манай яам бол бүрэн дэмжиж байгаа. Тэгээд энэ дээр хуулийг үзэл санаа нь болохоор зэрэг татварыг тухайн сум орон нутгийн бэлчээрийн даацтайгаа уялдуулан малын тоо толгойн өсөлттэйгөө уялдуулаад бол сумын иргэдийн Хурал нь тогтоогоод явах юм байна гэж ойлгож байгаа.
Тэгээд энэнээсээ оруулсан татан төвлөрүүлсэн татвараа бол бэлчээр ашиглалт бэлчээрийн менежмент талдаа бол зарцуулна гэсэн ийм үзэл баримтлалтай хууль явж байгаа гэж ойлгож байна. Энийг бол бид нар бол бүрэн дэмжиж байгаа. Ер нь бол энэ малын үйлдвэр угсааг сайжруулах тал дээр бол нэлээн анхаарахгүй бол болохгүй байгаа. Тэгэхээр энэ мал ахуйн салбарыг хөгжүүлэх чиглэл дээр энэ жил 4,3 тэрбум төгрөг төсөвлөгдсөн байгаа. 
Үүн дээр бол тэр баталгаажсан 54 үйлдвэр омог байна. Тэрнийг одоо үзлэг ангилалт явуулж бог малын хээлтэгчийн ажил мэргэжлийн ажил үйлчилгээний нэгжид ялган төвлөрүүлж хяналт тавих гээд энэ ажлууд бол нийтдээ 1,3 тэрбум төгрөг энэ 4,3-аасаа 1,3 нь бол энд төлөвлөөд явж байна. 
Х.Болорчулуун: Байгаль орчин, аялал жуулчлалын яамны сайд хариулъя. 
Д.Сарангэрэл: Бат-Эрдэнэ гишүүн маань энэ байгаль орчныг хамгаалах чиглэлээр бол онцгойлон анхаарч ажилладаг. Тэгээд гүний усыг аль болох бага ашиглах гадаргын ус руу шилжих гэдэг энэ саналыг бол олон жил гаргаад ингээд явж байгаа. Бид нар энэ чиглэлээр ер нь нэлээн томоохон төсөл хөтөлбөр хэрэгжүүлж ажил хэрэг болгохоор ажиллаж байгаа гэдэг нэмэлт мэдээллийг өгье. 
Батжаргал гишүүний асуултад хариулъя. Батжаргал гишүүнтэйгээ санал нэг байгаа. Би Байгаль орчин, аялал жуулчлалын сайдын хувьд НҮБ-ын байгууллагын төлөөлөгчид болон яамны мэргэжлийн хүмүүстэй ой модоор хөдөө орон нутгаар явсан тухайлбал бол Хэнтий аймагт ажилласан. Үнэхээр тэр цэвэрлэсэн унанги модыг нь авсан ой огт хүний гар хүрээгүй хоёр ойг ингээд харьцуулаад харуулсан. Нөгөө унанги модыг нь авсан цэвэрлэсэн ой маань өөрөө залуу моднууд нь ямар нэгэн саадгүй ургах тэр боломжийг нь бүрдүүлж байгаа. 
Нөгөө талаас ард иргээд маань тэр унанги модыг түүгээд ахуйдаа хэрэглэх зарим бололцоотойг нь жижиг дунд үйлдвэрлэлийн чиглэлээр ашиглах гээд ийм боломжийг бүрдүүлдэг юм байна лээ. Тийм учраас бол одоо энд нэг асуудал байгаад байгаа нь Батжаргал даргаа хэдүүлээ хөдөө орон нутагтайгаа хамтарч ажиллах ийм шаардлага байгаа юм. Бүх аймагт аялал жуулчлал байгаль орчны газар гэж байгаа. Шууд орон нутаг нь өөрсдөө томилдог. Энэ газрын нөхөд маань маш сайн ажиллах хэрэгтэй байгаа юм. 
Ингээд унанги мод түүх, ой цэвэрлэх ийм зөвшөөрлийг өгөхөөр зэрэг эрүүл саруул залуу модоо тэр далимаар бас нэг аваад байдаг ийм зүйлүүд байгаад байгаа юм. Тийм учраас бол энэ орон нутгийн байгаль орчин аялал жуулчлалын газар маань нэлээн хариуцлагатай ажиллаад хяналтаа сайн тавих юм бол бид нар хөдөө орон нутагтаа ялангуяа 1200 нөхөрлөлдөө энэ ой цэвэрлэх унанги модыг түүх ашиглах энэ бололцоо энэ зөвшөөрлийг нь өгөхөд бол нээлттэй байгаа шүү гэдгийг Батжаргал даргадаа бас хэлье гэж бодож байна. Энэ чиглэлээр бол хамтарч ажиллах ийм хүсэлтэй байна. 
Хур тунадас нэмэгдүүлэх чиглэл. Энэ үнэхээр анхаарал татаж байгаа асуудал мөн. Сүүлийн 70 жилийн хугацаанд дэлхийн дулаарал бол 0,8 градусаар нэмэгдсэн байхад манай улсын хувьд 2,24 градусаар нэмэгдсэн. Энэ нь өөрөө гол ус ширгэх хуурайшилт бий болгох, байгалийн гамшигт үзэгдэл 2 дахин нэмэгдэх гээд олон сөрөг үр дагаврыг бий болгож байгаа. Ер нь манай улсын газар нутгийн 76,8 хувь нь их бага хэмжээгээр цөлжилтөд өртсөн. 22,9 хувь нь бол ер нь маш хүнд байдалтай байгаа гэдэг ийм байгаль орчны төлөв байдлын тайлангийн дүгнэлт гарсан байгаа. 
Түүнээс гадна сүүлийн 70 жил Монгол Улсад энэ хурд тунадасны хэмжээ 7,3 хувиар буурсан. Тийм учраас бол бас энэ нөлөөллийн хур тунадас оруулах энэ чиглэлд бол олон улсын стандартын дагуу ажиллах ийм шаардлага байгаа гэдгийг мэргэжлийн хүмүүс хэлээд байгаа юм. Манай энэ асуудлыг хариуцсан агентлагийн захирал Энхтүвшин ирсэн байгаа. Энхтүвшин дарга бол энэ чиглэлд нэмэлт хариулт өгөөрэй. Батжаргал гишүүнтэйгээ дахиад санал нэг байна. Яагаад гэвэл энэ аялал жуулчлал гэдэг бол зөвхөн 2, 3 аймаг бүс чиглэлээр хөгжих биш манай улсын 21 аймаг, 9 дүүргийн түвшинд аялал жуулчлалын ямар нэгэн бараа бүтээгдэхүүн бий болгох ийм бүрэн боломж нь байгаа. 
Тухайлбал Төв аймаг маань Манзушир дагасан ийм аялал жуулчлалын цогцолбор бий болгох ийм бүрэн боломж байгаа. Энэ дээр бас бид мөн санаачилгатай ажиллаж байгаа. Яг тодорхой ажлын чиглэлээр манай Баясгалан дарга нэг тодруулга өгөөд орхиорой. Баярлалаа. 
Х.Болорчулуун: Энхтүвшин дарга асуултад хариулъя. 7 номер. Батжаргал гишүүн тодорхой асуусан. Тэр зохиомлоор. 
С.Энхтүвшин: Батжаргал гишүүний асуултад хариулъя. 2, 3 жилийн өмнө Батжаргал гишүүн аймгийн Засаг дарга байхад нь бид нар хамтарч явж байсан. Тайландын тэр хааны бороо төсөл дээр бид нар хамтарч ажиллах асуудлыг ярьж байсан. Энэ технологи шилжүүлэх төсөл юм байгаа юм. Ямар нэгэн гаднаас санхүүжилт өгөөд мөнгө төгрөг өгөөд явах ийм төсөл биш. Тэгээд Тайландад бол тэр хааны бороо төслийн дор бол бүхэл бүтэн нисэх хүчин ажиллаж байдаг. Тэгээд маш олон онгоцтой. Тэгээд одоо энэ тэнд одоо ингээд босоо хөгжлийн үүл хөгжөөд үүл гараад ирэхэд цэргийн нисэх хүчин нь шууд тэр үүлэн дээр очоод нөгөө давс цацаж байдаг. 
Тэгээд яах вэ далайн орон учраас давс нь хямд учраас тэнд бол яах вэ тодорхой үр дүн өгөөд байгаа юм. Манайд бол тэр их хэмжээний давсыг цацна гэвэл 1 дүгээрт энэ цөлжилт явагдаж байгаа энэ үед бол тэр хуурайшиж байгаа газраа бол давс цацах бол технологийн бол сайн биш. 2 дугаарт маш өндөр өртөгтэй зүйл учраас энэ төсөл бол одоогоор бол ярианы түвшинд явж байгаа. 
Манайх бол тэр үүлэнд бол газраар машинтай угтаж очоод нөгөө пуужингаа харваж байгаа. Тэгээд энэ пуужин харвахад бол гол хүндрэлтэй тал нь бол ялангуяа хөдөө орон нутагт бол радиар байдаггүй явуулын радиар. 2007, 2008 оны үед бол 4, 5 радиар аваад одоо хугацаа нь хэтрээд ашиглалтад дууссан. Ашиглалтын хугацаа нь дууссан. Тийм учраас харах юм байдаггүй. Яах вэ зүгээр мэргэжлийн хүмүүс яваад тэр ямар хөгжлийн үүл байна вэ, ямар шатандаа явж байна вэ тэрийг бид нар пуужин харваж ингэж бороо оруулж байгаа. 
2020 онд Хүнс, хөдөө аж ахуйн яамны захиалгаар бид нар хамтарч ажиллаад ялангуяа 7 сар, 8 сард энэ говийн гантай байгаа бүс нутгуудад бол хамтарч ажилласан. Нэлээд үр дүнтэй болсон. Гэхдээ одоогоор 20 орчим хувьд бас гандуу нөхцөл байдалтай, өвөлжилт бол хүндрэх ийм төлөвтэй 6 аймаг байгаа. Цаашдаа бас 20 онд хуучин тэр пуужин харвах технологиороо бид нар жилийн жилд 1000-2000 ширхэг пуужин харвадаг. Тэгээд энэ технологиороо энэ үйл ажиллагаа явагдана гэж бид нар үзэж байгаа. Баярлалаа. 
Х.Болорчулуун: 4 номерт Баясгалан нэмж хариулъя. 
С.Баясгалан: Түрүүн Сарангэрэл сайдын хэлсэнчлэн Төл аймгийн Манзуширын хийдийг соёл аялал жуулчлалын цогцолбор байгуулах 1,3 тэрбум төгрөгийн ТЭЗҮ бол боловсруулагдсан. Ингээд Засгийн газрын мөрийн хөтөлбөрт энэ ажлыг тусгасан байгаа. Санхүүжилтийн асуудлыг ерөнхийдөө гадаад дотоодын хөрөнгө оруулагчдын санхүүжилтээр шийднэ гэдэг байдлаар хөрөнгө оруулагчдад төслийг танилцуулах ажлыг гүйцэтгэж байгаа. 

Төв аймгийн хувьд ерөнхийдөө Улаанбаатар хотын иргэдийн урсгалыг авдаг ийм аялал жуулчлалын онцлогтой. Тэгэхээр улирлын хамаарал харьцангуй багатай. Тэгэхээр энэ хүрээнд Төв аймгийн хувьд аялал жуулчлалаа хөгжүүлэхэд бид нар үйлчилгээний чанар стандартыг сайжруулах чиглэл рүү илүү түлхүү анхаарч байгаа. Тэгэхээр 2020 он болон 2019 онд зохион байгуулагдсан аялал жуулчлалын цогц сургалтаар Улаанбаатар хот болон Улаанбаатар хотын орчны бүс, дээрээс нь төв аймаг гэсэн сургалтуудад бол Төв аймгийн хэмжээнд үйл ажиллагаа явуулж байгаа бүх аж ахуйн нэгжүүд бүрнээр хамрагдсан. 

Дээрээс нь хөдөлмөр эрхлэх насны хөдөлмөргүй залуучууд одоо бас нэлээн ахиу хэмжээгээр хамрагдсан ийм үзүүлэлттэй байж байгаа. Бас Байгаль орчин, аялал жуулчлалын яамны харьяанд хэрэгжиж байгаа KFW тусгай хамгаалалттай газар нутгуудын менежментийг сайжруулах төслийн хүрээнд горхи тэрэлж болон Улаанбаатар хоттой ойрхон тусгай хамгаалалттай газар нутгууд буюу Төв аймагт байршиж байгаа тусгай хамгаалалттай газар нутгуудад энэ үйлчилгээний чанар стандартыг сайжруулах наад захын аялал жуулчлалын дэд бүтцийг сайжруулах хүрээнд ариун цэврийн байгууламжууд отоглох цэгүүдийг байгуулах ажлуудыг бас хэрэгжүүлээд ажиллаж байна.  
Х.Болорчулуун: Ганболд гишүүн асуулт асууя. 
Г.Ганболд: Би Сангийн сайдад зүгээр нэг нийтлэг нэг юм хэлье гэж бодоод байгаа юм. Түрүүний зурагтай холбоотой. Нэг загварын зураг гээд баахан яриад байгаа. Одоо нийгэм дээр бол хамгийн их хэл ам дагуулж байгаа асуудал бол энэ байгаа юм. Тухайлбал Өвөрхангайд нэг 150 хүүхдийн цэцэрлэгийг 800 саяар барьсан байхад Увсад очоод 1,5 тэрбумаар барьсан. Дундаас нь баахан төрийн албан хаагчид мөнгө аваад идсэн гээд мөнхийн хэрүүл. Тэрийг нь яс юман дээр газар дээр нь үзэхээр зэрэг нөгөө 800 саяынх болохоор 1000 мкв барилга, нөгөөх нь болохоор 2000 мкв барилга. Нэр нь болохоор 150 хүүхдийн цэцэрлэг.
Тийм учраас энийг ерөөсөө бүх шатанд Боловсрол, Эрүүл мэндийн яамыг нэг загварын зурагт оруулах тал дээр та нэг 21 он онцгой анхаарал хандуулж өгөөч сайдаа. Энэ дээр та ер нь ямар бодолтой байгаа вэ? Тэгэхгүй бол үнэхээр шал өөр бодлогууд яваад энэ чинь нийгэмд энэ төрийн албан хаагчдыг орон нутгуудыг хооронд нь харьцуулах нэг том юм яваад байгаа юм гэдгийг хэлэх гэсэн юм. 

2-т нь бол би байгаль орчны сайд дээр 2, 3-хан асуулт байгаа юм. Ер нь бол яах вэ Байгаль орчин, аялал жуулчлалын яамны хувьд бол ирэх оны хөрөнгө дээр дандаа л нэг аялал жуулчлалын нэг өнгөрсөн жилийн хэл амтай барилгууд л дуусах гээд, дуусгах л юмаа тавьсан байна. Яах вэ энэ ч зөв байх.  Гэхдээ энийгээ нэг төслүүдээ ер нь нэг цогц байдлаар дуусгасны дараа дараагийнх руугаа орохгүй баахан энд тэнд уулын аманд нэг нэг юм хийчхээд энэ чинь нийгмийн шүүмжлэл дагуулаад байх юм. Энэ дээр ер нь цаашдаа ер нь та ямар бодлого барьж явах юм бэ гэдгийг асуух гэсэн юм. 
2 дугаарт нь бол би Батжаргал гишүүний санал асуултыг дахиж хэлэх гээд байгаа юм. Цаг уурт зориудаар нөлөөлөх гэдэг юм бол одоо энэ байгаль орчны яам энэ байгаль орчны доройтолтойгоо тэмцэх цаг болсон. Энэ жил бол маш олон аймгууд хүнд байдалд байна. Юун зуншлага байхгүй болсон. Тайландын юмыг судлаад байх биш одоо энэ Казахстан ижил төстэй уур амьсгалтай газруудын дэлхийн хамгийн дэвшилтэд технологи юу байна вэ энийг судалж байж бид нар нөгөө талаасаа бол мэргэжлийн би байгууллагатай болмоор байна гэж хэлэх гээд байгаа юм сайдаа. Энэ дээр та яг ямар бодолтой байгаа вэ? 
Одоо бол энэ бол бодлого байхгүй. Аймаг болгон 3, 3 пуужинтай. Үүл гарахаар уралдаж бууддаг ийм л байгаа. Тэр пуужин нь яг хаанаас авчирдаг юм, тэр нь нөлөөлж байгаа нөлөөлөл ч бараг байхгүй болсон. Би энэтэй бол өөрөө ч гэсэн дунд нь цуг явж хутгалдаж буудалцаж явсан хүн. Одоо яг энэ үнэндээ яг ирээд ирж байгаа энэ технологиудын хувьд энэ сүүлийн үеийн дэвшилтэд технологи орж ирэх тал дээр бол онцгой анхаарал хандуулж ирэх оны төсөв дээр заавал нэг мөнгө тавих хэрэгтэй байна. 
Энэ чиглэлээр танай яам дээр ерөөсөө ямар ч тавигдсан хөрөнгө байхгүй. Яг үнэндээ яах вэ агентлагуудын мөнгө нь багцаараа учраас бид нар дотор нь хэдэн төгрөг тавигдсан нь мэдэгдэхгүй байгаа юм. Энэ чиглэл рүү ер нь та ямархуу хэмжээний хөрөнгө тавьж байгаа вэ гэдгийг асуух гэсэн юм. 
Хүнс, хөдөө аж ахуйн яамны хувьд бол өнгөрсөн жилийн гүйцэтгэл нь 362 тэрбум байсан 176-г хассан байх юм. Энэ одоо ямар шалтгаантай. Эсхүл нөгөө ноолуурын хэдэн төгрөг юм уу, өөр зүйлүүдээс хасаад байгаа юм уу? Энэ яамны хувьд бол онцгой анхаарал ач холбогдол өгөх нь зөв. Жижиг, дунд үйлдвэрлэлийн газрын хувьд багцаар гээд 52-г тавьсан байна. Энэний яг үйл ажиллагааны зардал нь хэд юм бэ, яг одоо нөгөө жижиг дунд үйлдвэрлэл эрхлэгчдэд өгөх гэж байгаа зээлийн хэмжээ нь хэд юм бэ? Ер нь энийг та цаашдаа энэ өнгөрсөн олгож байсан жишгээр нь явуулъя гэж бодож байна уу, ер нь орон нутагт нь арай эрх мэдлийг нь өгч өөр менежментээр энэ жижиг дунд үйлдвэрлэлийн санг явуулах ямар бодолтой байгаа вэ гэдгийг асуух гэсэн юм. 
Дараагийн асуудал нь энэ нэг ноос арьс ширний урамшуулал гээд нэг юмнууд байгаа юм сайдаа. Сүүлдээ энэ ямар ч бодлого юу болоод байгааг ерөөсөө ойлохоо болилоо. Бид нар сая хөдөө суманд ажиллаад явж байсан чинь Өвөрхангайн Баян-Өндөр сумын 2 эмэгтэй ирж уулзлаа. Бүх сумынхаа малчдын ноосыг аваад нөгөө урамшуулал өгдөг падан бичиж өгдөг компанид өгсөн. Нөгөөх нь.../минут дуусав/
Х.Болорчулуун: 1 минут нэмж олгоё. 
Г.Ганболд: Ноосных нь мөнгийг өгөхгүй 2 жил болж байгаад тэгээд сая нэг хүн нь зайлуул 180 сая төгрөгийн Хятад тамхи авсан гэнээ ноосныхоо мөнгөний оронд. Нэг хүн шүү ганцхан хөдөөгийн малчин. Тэгэхээр энэ бодлого ер нь манай яам дээр явна уу эсхүл тэр нэг падан бичдэг хэдэн компанийн чинь бизнес болоод хувираад байна уу энэ дээр нэг та онцгой анхаарал хандуулахгүй бол болохоо больсон байна гэдгийг хэлэх гэсэн юм.
Дараагийн асуудал нь таны хөрөнгө оруулалтын юм дээр бол байхгүй байна. Тэжээлийн аж ахуйн нэгжүүдийг дэмжих талаар Анандбазар гишүүний яриад яваад байгаа энэ Баяннуурын тэжээлийн аж ахуй энэ тэрийг хөгжүүлэх тал дээр ирэх онд та өөрийнхөө багц дээр бас энэ рүү хөрөнгө оруулалт хийе гэж зорьж тавьсан хөрөнгө мөнгө ер нь яг байгаа юу? Баярлалаа. 
Х.Болорчулуун: Мэндсайхан сайд хариулъя 5 номерт. 
З.Мэндсайхан: Энэ жилийн сайдын багц дээрээс 176 тэрбумаас өмнөх оныхоос багассан байна гэдэг. Энэ бол тэр өнгөрсөн онд өгсөн ноолуурын урамшууллын асуудал. Энэ нэг удаагийн ийм үйл ажиллагаа нэлээн багцыг өсгөөд харуулсан ийм тохиолдол байгаа. Түүнээс биш хөдөө аж ахуйн салбарын урсгал зардлууд бол мөн оны түвшинтэйгээ ижил түвшинд бол төсөвлөгдөөд явж байгаа. 
Ноос ашигласны урамшуулалттай холбоотой янз бүрийн гомдлууд байдаг. Тэгэхээр энийг боловсронгуй бол яам манай яам ажлын хэсэг гаргаад бэлтгэл ажлаа хийж байна. Ирэх онд бол бид нар урамшууллыг малчдын урамшууллыг QR код болон Ebarimt-тай уялдуулж олгоно. Тэгэхгүй бол одоо ингээд баримт падан бичдэг тэр сум орон нутгийн хөдөө аж ахуйн мэргэжилтнүүд баримт бичээд явдаг. Тэрэн дээр үндэслээд ийм гажуудал үүсдэг тохиолдол байгаа. Энэ бол яамны бодлого биш. Тэр доор явж байгаа асуудал. Тэр таны хэлж байгаа тэр жишээ бол. 
Тэжээлийн аж ахуйг дэмжих чиглэлээр энэ жил бол ямар нэгэн төсөвт мөнгө суугаагүй. Бид бол саналаа өгсөн. Гэхдээ ер нь энэ тэжээлийн аж ахуйг бол бид тэжээлийн аж ахуйн хэсэг дээр энэ тэжээлийн таримал ургамлыг тариалах, түүнийг дэмжих тал дээр хөдөө аж ахуйг дэмжих сангаасаа илүү урамшуулал олгож явъя. Энийгээ дэмжье. Үрийн бодлогоор тэр юуг нь бол үйлдвэрлэлийн талыг бол бид нар зүгээр бид нар зүгээр бодлогын хувьд дэмжээд явъя. Энэ бол хувийн хэвшлүүд өөрсдөө хийгээд явах ажил гэж харж байгаа. Баярлалаа. 

Х.Болорчулуун: Сарангэрэл сайд хариулъя. 
Д.Сарангэрэл: Ганболд гишүүний асуултад хариулъя. Таны хэлж байгаатай би санал нэг байна. Бид нар 2021 онд энэ 18, 19, 20 онд эхлүүлсэн ажлуудаа аялал жуулчлалын чиглэлээр дуусгахаар төлөвлөж байгаа. Шинэ зүйлүүд тавиагүй. 2 дахь зүйл нь бол хувийн хэвшилтэйгээ хамтраад улсын чанартай замын дагуу үйлчилгээний цогцолбор барих энэ ажил бол ингээд хийгдээд явна. Тэгээд аялал жуулчлалын бүсүүдээ томоохон бүтээн байгуулалтаа дуусаад ард нь гараад ингээд дараагийнх нь эхлээд явах ёстой гэдэг бас таны хэлж байгаатай санал нэг байна. Одоо ч гэсэн ер нь боломж нь тийм л байна. 

Байгаль орчин, аялал жуулчлалын салбар өөрөө 3000 шахам хүнтэй. Эдгээрийн 2000 шахам нь ерөөсөө л ус цаг уур энэ салбарт ажиллаж байгаа. Тийм учраас бол энэ чиглэлд бид гол анхаарлаа хандуулдаг манай хамгийн том агентлаг. Улсын хэмжээнд бол 137 өртөөн дээр өдөрт 8 удаа агаарын даралт, агаар хөрсний гадаргын температур агаарын үзэгдлийн ажиглалт хийгээд байж байдаг мэргэжлийн байгууллага. Одоо бол бид нар 2021 оны төсөвт бол ус цаг уур шинжилгээний газрын радиарыг солих томоохон тийм бүтээн байгуулалтад бол хөрөнгө тавьсан байгаа. 
Тэгээд цаашдаа бол орон нутгаа үе шаттай энэ чиглэлээр бол хөрөнгө оруулалт хийж, тоног төхөөрөмжийн хувьд бэхжүүлэх ийм бодлого барин ажиллаж байгаа. Таны хэлж байгаатай би санал нэг байгаагаа илэрхийлж байна. 
Х.Болорчулуун: Сангийн сайд нэмж хариулъя. 
Ч.Хүрэлбаатар: Ганболд гишүүний асуултад хариулъя. Энэ зураг төсөв дээр үнэхээр асуудлууд яваад л байсан. Тэгээд л жил жилдээ төсөв дээрээ энэ хэлэлцүүлгийн явцад янз бүрийн объектууд нэмэгдээд явчихдаг. Тэгээд зураг төсөвгүй гэдэг асуудал байнга бас л яригдаад явж байдаг. Тэгээд энэ жил Засгийн газар яасан юм бэ гэхээр энэ Барилга, хот байгуулалтын яам дээр ерөөсөө бүх зургийн мөнгийг тавиад Барилга, хот байгуулалтын яам зургаа зургийнхаа төсвийг хий гэдэг ийм бодлого гаргасан. Тэгээд тэрэн дээрээс зураг төсөвгүй бол объектуудыг нь төсөв дээр оруулахгүй гэдэг тавихгүй гэдэг ийм л шаардлага тавьж байгаа. 
Х.Болорчулуун: Баярлалаа. Мөнхцэцэг гишүүн асуулт асууя. 
Г.Мөнхцэцэг: Хүнс, хөдөө аж ахуй, байгаль орчин, аялал жуулчлалын салбар бол Монгол Улсын яах аргагүй амин салбарууд. Энэ салбаруудын маань төсөв жилээс жилд ингээд буурч орж ирээд байгаа нь харагдаад байгаа юм. Тэгэхээр яах аргагүй бид нар жил болгоныхоо төсвийг батлахдаа бол дандаа л эдийн засгийн өнөөдрийн хүнд байдалтай холбоотойгоор ингэж буурч байгаа л гэж тайлбар хэлдэг. 
Гэхдээ харьцангуй бас энэ дэлхий нийтээрээ ийм эдийн засгийн хүндрэлтэй байгаа цаг үед Сангийн яамныхан маань энэ төсвийнхөн бас харьцангуй ийм энэ салбарын тухайд бүх салбарын тухайд харьцангуй гайгүй дүнтэй ийм төсөл боогоод ингээд ороод ирж байгаа нь бол сайшаалтай хэрэг. Гэхдээ энэ үндсэн 2 салбар руу энэ жилийн хувьд бас харьцангуй асуудлуудаа ингэж эрэмбэлж оруулж ирэх тал дээр бас анхаарсангүй юу. Ер нь бас нэн шаардлагатай байгаа хөрөнгө оруулалтуудын асуудлууд бас сууж ирээгүй байгаа нь бас анзаарагдаж байгаа юм. 
Тэгээд Байгаль орчин, аялал жуулчлалын яамнаас бас нэлээн олон зүйлийн асуултуудыг бас тавимаар байгаа юм. Мэдээж гишүүдийн ярьж байгаа тэр ойн нөхөн сэргээлттэй холбоотой асуудлууд бол чухал Монгол Улсын маань дөнгөж 7-хон хувийг эзэлж байгаа энэ ой мод цэвэр агаарын одоо үйлдвэрлэл гэж би ингэж ойлгодог. Тэгэхээр энэ салбар руу бол маш бага хэмжээний төсөв тавигджээ. Монгол Улсын маань ой хээрийн 60 хувь нь энэ бэлчээрийн 60 хувь нь бол үндсэндээ цөлжсөн ийм одоо байдалтай байж байгаа. Үүнийгээ нөхөн сэргээхэд мод бут сөөг тарих ажлуудыг бас хийх шаардлагатай байгаа. 
Энэ дээр Байгаль орчин, аялал жуулчлалын яам 1 дүгээрт ер нь ямар төсөв энэ нөхөн сэргээлтийн тал дээр мод бут тарих тал дээр хийхээр төсөвлөгдсөн байгаа юм бэ энэ задаргаа нь юу байна вэ гэж. 

2 дугаарт мөн бас энэ тусгай хамгаалалтад авах ёстой газруудыг түрүүний цаг хугацаанд бас нэлээн олон ажлуудыг авсан. Энэ тусгай хамгаалалтынхаа засаг захиргааны нөхцөл байдлуудыг сайжруулах тал дээр энэ тал дээр манай Байгаль орчин, аялал жуулчлалын яах юу хийх гэж байгаа юм бэ? Манай ихэнх газар нутгуудад энэ тусгай хамгаалалтын газруудад байцаагч нар гээд нүцгэн гараараа нүцгэн үнэтэй тулж байгаа ийм үнэхээр эх орныхоо төлөө тэмцэж байгаа ийм ард иргэд маань байж байдаг. Ажилтан байж байдаг. Эдний маань цалин хөлсийг нэмэх тал дээр ер нь Байгаль орчин, аялал жуулчлалын яам ер нь бас юу хийх гэж байгаа юм бэ гэж. 
Гишүүд бас ярьж байна. Мөн говийн нөхцөлд бол үнэхээр ус ер нь хаана сайгүй энэ ус гэдэг бол амин үнэтэй. Тэгэхээр одоо энэ чандмань эрдэнэ болсон энэ ус бол жилээс жилд нөөц нь бол багасаж байна. Харьцангуй бас усны агентлаг гээд бий боллоо. Усаа эрэмбэлэх тал дээр манай энэ усны агентлаг юу хийх гэж байгаа юм бэ? Энэ усны тухай хууль гэж өнгөрсөн жил нэлээн их маргаан дагуулж байсан энэ хууль төсөл зарим нэмэлт өөрчлөлтүүд нь орох гээд ингээд явагдаж байсан. 
Энэ ажлуудаа энэ хуулиа бас дахиад ингээд явуулах тал дээр онцгойлон анхаарч ажиллах хэрэгтэй байгаад байгаа. Би бас энэ манай энэ говийнхны ярьдаг Өмнөговь, Дундговийнхны ярьж байгаа энэ Онгийн голын цахилгаан станц усан цахилгаан станцын асуудал яг ямар шатандаа явж байгаа вэ, онцгойлоод тусгайлаад хариулаад өгөөч гэж ингэж хүсэж байна. Мэдээж үүлэнд нөлөөлөх хур бороо бол говьд үнэхээр хэрэгтэй байна. Энэ ой хээрийн бүс нутагт ч бас чухал хэрэгтэй байгаа. Тэгэхээр түрүүн бас гишүүд ярьж байна. Сүүлд энэ орон нутгийн удирдлагууд усаа үүлээ бороогоо булаалцалддаг болсон. Бидний тавьсан энэ сумаар манай нутагт бороо орсон. Танай бороо биш манай бороо гэж хоорондоо хүртэл ингэдэг болсон.
Тэгэхээр энэ чиглэлээр энэ төсөв дээрээ ахиухан шиг анхаарсан зүйлүүдийг бас тусгаж авах тал дээр дараа дараагийн юмнууд дээр бас их анхаарч ажиллаасай гэж ингэж хүсэж байна. Тэгээд энэ 3 зүйлийн асуулт дээр хариулт аваад дараа нь би хөдөө аж ахуйн яамнаас тусгайлж асуулт асууя гэж ингэж бодож байна. 
Х.Болорчулуун: Сайд Сарангэрэл сайд хариулъя. 
Д.Сарангэрэл: Мөнхцэцэг гишүүний асуултад хариулъя. Үнэхээр ой модоо хамгаалах нөхөн сэргээх чиглэлд бид анхаарах ёстой. Бид бол 1,5 сая хавтгай дөрвөлжин км газар нутагтай. Түүний 7,9-хөн хувь нь ойгоор бүрхэгдсэн талбай байгаа юм. Тэгээд түрүүний миний хэлдэг тэр байгаль цаг уурын өөрчлөлт дэлхийн дулааралтай холбоотойгоор бол үнэхээр бас ой мод маань энэ хөнөөлт шавжид идэгдэх, гал түймэрт өртөх ийм аюулууд бол нэлээн байгаа. Дээр нь бас хулгайн модны асуудал бий. Тийм учраас бол экологийн цагдаатай хамтран энэ чиглэлээр бол бид нар нэлээн ажиллаж байгаа. 
2020 оны ой хамгаалах нөхөн сэргээх төсөв маань бол 5,7 тэрбум байсан. Төсвийн тодотголоор бол 75 хувиар буурсан. Тийм асуудал байгаа. 21 онд бол 3,4 тэрбум төгрөг сууж байгаа. Тэгэхээр энэ 5,7 тэрбум төгрөгийн хүрээнд үйл ажиллагаа явуулсан нөхөрлүүдийн санхүүжилтийг бас хийх шаардлага бидэнд гарах юм байна лээ. Сангийн яамтайгаар бид нар манай санхүүгийн хэлтсийн дарга ажиллаж байгаа. Эс бөгөөс бидэнд бас аж ахуйн нэгжүүдэд өртэй үлдэх ийм эрсдэл байгаа учраас энэ чиглэл дээр бид нар бас жаахан өөрчлөлт хийж бас ажиллах ийм шаардлага байгаа. 
Байгаль хамгаалагчдын цалин. Энэ чухал асуудал. Улсын хэмжээнд бол нэг 1000 гаруй байгаль хамгаалагч ажиллаж байгаа. Цалин мөнгө маш бага. Жилийн 4 улирал байгалийн хүнд нөхцөл бас араатан амьтан хулгайн ан гөрөө хийдэг хүмүүстэй уулзаж учрахаас авхуулаад маш их тийм эрүүл мэнд, амь насны эрсдэлтэй нөхцөлд ажилладаг. Энэ хүмүүсийн цалин мөнгө бага байгаа. Сангийн яам бол харин цалинг нь бол суулгаж өгсөн. Энэ мөнгийг нь бид өгч чадахгүй байгаа. Асуудал юундаа байна вэ гэвэл энэ байгаль хамгаалагчдын цалин ТЗ-ээр явдаг юм байна. Ингээд энийг бол Төрийн албаны зөвлөл энэ шат ахиулах зүйлийг нь бидэнд шийдэж өгөөгүй байна. Удаа дараа бичиг явуулсан байгаа. Удахгүй өгөх байлгүй дээ. 

Ингээд хэрэв тэр Төрийн албаны зөвлөлөөс шийдвэр гараад бичиг өгчих юм бол Сангийн яам санхүүжилтийг нь шийдсэн учраас бид нар байгаль хамгаалагчдынхаа цалинг нэмэх ийм боломж ер нь бодитоор бүрдээд байгаа юм. Тэгээд би яамныхаа Төрийн бичгийн дарга болон бусад хүмүүст үүрэг өгсөн. Төрийн албаны зөвлөл дээр та нар тулж ажиллаад тэр бичгээ аваад нэгэнтээ суугаад өгсөн мөнгийг энэ байгаль хамгаалагч нарт хүргэх чиглэлд ажил гээд. Гайгүй би бас шийдэгдчих байх гэж бодож байгаа. Уг нь асуудал нь мөнгөндөө байдаг бол энэ Төрийн албаны зөвлөлийн ТЗ-тай холбоотой асуудал байгаад байгаа. 

Ер нь тайлбар нь юу гэж хэлж байгаа вэ гэвэл энэ байгаль хамгаалагч гэдэг маань мэргэжил боловсролгүй нуруугаа үүрсэн өвгөн ойгоор явдаг гэсэн ийм хуучны ойлголттойгоо яваад байгаа юм. Одоо тийм биш болсон. Байгаль хамгаалагчид бол дүн шинжилгээ хийдэг, судалгаа тооцоотой ажилладаг, орон нутгийнхандаа нөлөөллийн ажил хийдэг, Байгаль орчны яамдаа аль чиглэлээр юу хэрэгтэй байх талаар мэдээллээ өгдөг, мэдлэгт суурилсан ийм судалгаа тооцоотой ажил ингээд хийгээд явж байгаа. Ер нь бол дээр нь бид нар ийм сургалтын төвтэй болсон учраас энэ хүмүүсийг бол сургалтад байнга хамруулж байгаа. 
Тийм учраас байгаль хамгаалагчдын өнөөдөр мэдлэг боловсролыг голох ийм шаардлага огт байхгүй байх. Яах вэ орон нутагт ажиллаж амьдардаг хүмүүс эндээ байгаад байгаа юм. Энэ чинь орон нутгаа мэддэг, байгаль орчныхоо чиглэлээр ойлголттой мэдлэг боловсролтой хүмүүс бол сэтгэлтэй илүү ойр ажиллах юм байгаа юм. Тийм учраас бол өнөөдөр бид энэ байгаль хамгаалагчдынхаа мэдлэг боловсролыг голж шилэхгүйгээр энэ цалинг нь нэгэнтээ Сангийн яам нэмэгдүүлээд энэ боломжийг нь Төрийн албаны зөвлөл бол өөрсдийнхөө чиглэлээр тэр ТЗ нь ахиулаад ингээд бичиг өгчих юм бол цалингийн асуудал бол ингээд шийдэгдээд явчихна. 

Мягмар дарга устай холбоотой асуудлаар Мөнхцэцэг гишүүний асуултад тодруулга өгөөрэй. Байгаль хамгаалагчийн цалин бол бага байгаа. 500-700 мянга. Гэхдээ үүнийг нэмэх бол ийм боломж нь бүрдсэн байгаа юм Мөнхцэцэг гишүүнээ. 
Х.Болорчулуун: 7 номер дээр Мягмар дарга нэмж хариулъя. 
Ш.Мягмар: Мөнхцэцэг гишүүний асуултад хариулъя. Усны нөөцийг хэмнэх талаар ер нь усны зөв ашиглах зөв зохистой ашиглах талаар ард нийтийн экологийн боловсролыг сайжруулах ажлуудыг бас хийсэн. Саяхан 9 сарын 05-наас 10 сарын 05-ны хугацаанд цэнхэр алт усаа хайрлая гэдэг аяныг улс орон даяар зохион байгуулсан байгаа. Тэндээс ерөнхийдөө бол эхэлж байгаа. Мөн одоо энэ Онгийн голын урсцыг сайжруулах Орхон говь төсөл гэж байгаа. Энэ төслийн хүрээнд бол Өвөрхангай аймгийн Хужирт сумын нутагт Майхан уулын орчим Орхон гол дээр урсцын тохируулга хийж 285 сая мкуб багтаамжтай усан цогцолбор байгуулах 18 мвт-ын усан цахилгаан станц байгуулах боломж байна гэсэн урьдчилсан судалгаа гараад байгаа. 
Мөн энэ судалгааны үр дүнд Өвөрхангай аймгийн Зүүнбаян-Улаан сумын нутагт бол Онгийн гол дээр урсцын тохируулга хийе. Тэрэн дээр 87 сая мкуб багтаамжтай усан сан барьснаар Онгийн гол бол байгалийн жамаар нөхөн сэргээгдэх боломж байна гэсэн тойм судалгааг хийгээд байгаа. Энэ жилийн хувьд бол яг Онгийн гол Орхон гол маань бол усны хувьд бол гачиг үе нь таараад байгаа. Тэгээд энэ ажил бол 11 сарын 15-нд дуусна. Энэ Онгийн гол дээр цаад талын дараагийн нэг боломж бол Дундговь аймгийн Сайхан-Овоо сумын нутагт Онгийн хийдийн орчим 65-75 сая мкуб багтаамжтай усан цогцолбор байгуулах боломж байна гэсэн бас урьдчилсан тойм судалгаа гарсан. 
Хэрэв энэ ус зүйн хувьд ингээд бүрдэх юм бол Улаан нуураа тэтгэх, илүү гарсан тодорхой усыг нь хүн ам, үйлдвэр аж ахуй, хөдөө аж ахуйгаа тэтгэх боломж байна гэж үзэж байгаа. 

3 дахь асуудлын хувьд энэ өмнөх чуулганы үед Энхболд гишүүний үед барьж байсан ус ашиглалтыг эрэмбэлэх тухай асуудал энэ асуудал бол чуулганы завсарлаад ингээд орхисон байгаа. Ерөнхийдөө бол энэ асуудлыг Монгол орны усны нөөцийн нэгдсэн менежментийн төлөвлөгөөгөөр зохицуулах боломж байна гэж үзэж байгаа юм. Ялангуяа улсын усны нөөцийн нэгдсэн менежментийн төлөвлөгөөгөөр 1 дүгээрт хүн амаа чанарын шаардлага хангасан баталгаат усаар хангая. 2 дугаарт Монгол орны онцлог болох нүүдлийн мал аж ахуй, газар тариалангаа хангая. 3 дугаарт бусдын жишгээр хөгжих үйлдвэр уурхай, станцуудаа усаар хангая. 4 дүгээрт экологийн тэнцлийг хангах усыг байгальд нь заавал үлдээе гэсэн энэ менежментийн төлөвлөгөөний аргачлалын явахад бол энийг бол түүний дагуу зохицуулах боломж байна гэж бид харж байгаа. Баярлалаа. 
Х.Болорчулуун: Мэндсайхан сайд асуултад хариулъя. Хөдөө аж ахуйн сайд дараа нь. Мөнхцэцэг гишүүний микрофон. 
Г.Мөнхцэцэг: Хөдөө аж ахуйн яаманд асуудал бол их байгаа. Тэгээд зарим нэг асуулт маань давхардаж байгаа учраас жижиг дунд үйлдвэрийн сангаас олгох гэж байгаа энэ зээлийг ер нь үндсэн чиглэлийн одоо бас хаашаа төлөвлөгдсөн байгаа юм бэ, хөдөө орон нутагт бол энэ зээлээр сангаас зээл авах тэгээд ер нь бол бас хөдөө аж ахуйн чиглэлээр жижиг дунд үйлдвэрийг хөгжүүлэх энэ чиглэлээр үйл ажиллагаа явуулъя гэсэн ард иргэд маань маш их хүсэлтэй байдаг. Тэгэхээр энэ сангийнхаа энэ зээлийг хааш нь зарцуулахаар төлөвлөгдсөн байгаа вэ гэдгийг бас асууя гэж 1 дүгээрт. 
2 дугаарт энэ Хөдөө аж ахуйн яам дээр явж байсан олон төслүүд бас зогсоод байгаа. Ялангуяа тэр Болбулангийн төсөл гээд байгаа. Энэ төсөл ер нь яагаад зогссон юм бэ? Борбулан. Энэ төсөл яагаад зогссон бэ гэдгийг асууя. 2 асуулт шүү. 
Х.Болорчулуун: Мэндсайхан сайд хариулъя. 
З.Мэндсайхан: Жижиг дунд үйлдвэрлэлийн бодлого ийшээ тийшээ гэсэн юм байхгүй. Энэ Монгол Улсын хэмжээнд жижиг дунд үйлдвэрлэлийг дэмжих чиглэлээр явж байгаа. Аймаг орон нутаг дээр хөдөө аж ахуйн газруудаараа дамжуулаад төсөл хөтөлбөрүүдийг сонгон шалгаруулаад дунд нь тохирох санхүүжилтийг нь өгөөд явдаг энэ зарчмаараа цаашаа үргэлжлээд явна. 
Тэр Борбулангийн төсөл гэж би одоо үнэхээр сонсоогүй юм байна. Манай яам дээр ийм төсөл явж байсан гэж. Болорчулуун дарга энэ дээр нэмээд хариулъя та. Ийм төсөл байхгүй гэж байна. Борбулангийн төсөл гэж яг ямар агуулгатай төсөл юм бол? Хэзээ? 
Х.Болорчулуун: Анандбазар гишүүн микрофонд дараа нь үг хэлэхдээ хэлье. 
З.Мэндсайхан: Энэ Мөнхцэцэг гишүүнээс л тодруулаад байна л даа. Яг юуны юу юм бол төсөл юм бол? 

Х.Болорчулуун: Тэмүүлэн гишүүн асуултаа асууя. 
Г.Тэмүүлэн: Баярлалаа. Тэгэхээр бид нар бас энэ нэг 2021 оны төсөв маань их хүндхэн цаг үед л хэлэлцэгдэж байна. Ерөнхийдөө бол коронавирусийн цар тахал гээд. Нэг талдаа одоо энэ цаг үе дээр бас нийгмийн хамгааллын зөв бодлогыг үр дүнтэй бодлогыг бас нэг хэрэгжүүлэх, зорилтот бүлгүүдээ дэмжих, нөгөө талдаа бас төсөв санхүүгээ хэмнэх гэдэг юм уу энэ бодлого бол бас явах шаардлага бол байгаад байгаа. 
Гэхдээ бид нар энэ хүнд цаг үед юу гэдэг юм хөдөө аж ахуйн салбарыг бол бас орхигдуулж бол болмооргүй байгаад байгаа юм. Би зүгээр нэг Хүрэлбаатар сайдад нэг тодорхой саналыг бол хэлэх гээд байгаа зүйл нь одоо бид нар энэ коронавирусийн хүнд цаг үед бол яах вэ зүгээр төсөв мөнгийг хэмнэх зорилтод бүлгүүдээ дэмжих ч гэдэг юм уу энэ бодлогыг уялдааг бол хангах нэг шаардлага бол байна гэж гараад байгаа. Нөгөө талдаа хөдөө аж ахуйгаа дэмжсэн бас нэг бодлогыг төрийн зохицуулалтыг бол бол хийвэл яасан юм бэ гэсэн санал байгаад байгаа юм.
Нийгмийн зүгээс энэ халамжийн хавтгайрсан бодлогыг бид нар нэг тодорхой хэмжээнд бол цэг тавих, зогсоох гэдэг юм уу тодорхой хэмжээнд энэ дээр бол зөв зохицуулалтыг хийх шаардлага бол байна гэж бол хараад байгаа юм. Тэгэхээр би зүгээр нэгэнт энэ халамжийн бодлогын хүрээнд төрөөс нэгэнтээ зарцуулж байгаа энэ төсөв хөрөнгө мөнгө санхүүжилтийг хөдөө аж ахуйн салбартаа шингээх энэ хүнстэйгээ уях энэ боломж бололцоо бид нарт байгаа юм болов уу үгүй юм болов уу. Энийг та бүхэн маань бас нэг судалж үзээч. Яамны зүгээс энэ дээр бас нэг Хөдөө аж ахуйн яамны зүгээс ч гэсэн энэ дээр бас нэг санаачилгатай ажиллаач гэсэн саналыг бас би хэлэх гээд байгаа юм. 
Одоо зуд турхан болох гээд байдаг. Зуншлага  хүндхэн болсон. Мал мах үнэгүй болох гээд байдаг. Ер нь бол бид нарт энэ зах зээлийн эрсдэл бол маш хүнд байгаад байгаа энэ хөдөө аж ахуйн салбар дээр. Энэ түүхий бүтээгдэхүүнийг борлуулах асуудлууд бол хүнд байгаад байгаа. Тэгэхээр бид нар энэ халамжийн бодлогод зарцуулж байгаа зарцуулах төсөв мөнгийг эргээгээд хөдөө аж ахуйдаа шингээх, тодорхой хэмжээний халамжийн бодлогын төсөв санхүүжилтийг эргээд энэ зорилтод бүлгүүдэд өгөхдөө бол магадгүй хөдөө аж ахуйн гаралтай түүхий эд бүтээгдэхүүн мал махаар өгөх энэ боломжийг судалж үзвэл эргээгээд бид нар төсөв мөнгөний санхүүжилтийг хэмнэх, нөгөө талдаа хөдөө аж ахуйн салбараа дэмжиж байгаа нэг ийм бодлого болох биш үү. 
Энэ дээр бол бид нар бас бодлогын уялдааг хангах талаас нь бас нэг та бүхэн судалж үзээч гэсэн би саналыг бол хэлэх гээд байгаа юм. 

Хоёрт бид нар энэ хүнд цаг үед бас л нэг ярьж байгаа зүйл маань энэ эдийн засгийн суурь бүтцийг өөрчлөх төсөв санхүү, ер нь зүгээр энэ нэг эдийн засгийнхаа энэ салбарыг солонгоруулах, төрөлжүүлэх нэг талдаа бол эдийн засгийн голланд өвчин буюу баялгийн хараалаас гарах гарцыг бол хайгаад байгаа юм. Тэгэхээр энэ бол хөдөө аж ахуйн салбар маань ерөөсөө яах аргагүй энэ стратегийн гол салбар байгаад байдаг. Энэ дээр тавигдаж байгаа хөрөнгө оруулалт санхүүжилтийн асуудлууд бол нэг талдаа бол хүндхэн байдаг.

Бид нар 2018 онд хэрэгжиж эхэлсэн Мал, амьтны эрүүл мэнд болоод Генетик нөөцийн тухай хууль батлагдсанаас хойш эдийн засаг төсөв санхүү сайн байх үед бол ямар нэгэн хөрөнгө мөнгө тавьж байгаагүй. 2 жил өнгөрлөө хий хоосон Улсын Их Хурлаас хууль баталсан. Уг нь бол энэ хуулийн үзэл сурталчилгааг бид нар сайн хийсэн. Нийгэм сайн ойлгоод энэ тал дээр бол давамгайлаад дэмжээд явах хандлага бол ажиглагдаад байгаа юм. 

Гэтэл өнөөдөр бид нар сум бүрт цөм сүрэг бий болгох, сум бүрт одоо юу гэдэг юм малын эрүүл мэндийн үйлчилгээг зохион байгуулах, бүртгэл ээмэгжүүлэлтийг үе шаттайгаар хийх ч гэдэг юм уу энэ 4, 5 жилийн хугацаатайгаар хийгдээд эргээгээд эдийн засагтаа том эдийн засгийг төрөлжүүлэх, солонгоруулах нөгөө нэг үйлдвэрлэлийг дэмжих түүхий эд бааз суурийг бэхжүүлэх энэ бодлого маань бол ингээд хаягдаад яваад байдаг. 

Тэгэхээр би одоо 4 жил хий хоосон ярьсан ийм жил бол биш байгаасай гэж хараад байгаа юм. Хөдөө аж ахуйн яамныханд бас хандаж хэлээд байгаа юм энэ. Та бүхэн маань бас энэ төсөв санхүү дээрээ гол бодлогынхоо эрэмбэ дээр анхаараач. Энэ хөдөө аж ахуйн салбарын чинь бид нар Улсын Их Хурал Засгийн газар нь дэмжье гээд байдаг. Энэ дээр бол хөгжилд чиглэсэн хөрөнгө оруулалтуудыг та бүхэн өөрсдөө манлайлаад уриалаад яваач гэдэг асуудлыг ярих гээд байгаа юм. 

3 дахь асуудал энэ Дарханы арьс ширний цогцолборуудыг энэ Улсын Их Хурлын гишүүд очиж үзсэн. Энэ дээр бид нар Улсын Их Хурлын зүгээс ямар дэмжлэг бодлогын татаас урамшууллыг үзүүлэх ёстой юм бэ? Бид нар юу хийх ёстой юм бэ? Энэ дээр та хэд ямар саналтай байгаа юм бэ? 
Х.Болорчулуун: Сангийн сайд түрүүлж хариулъя. 
Ч.Хүрэлбаатар: Би одоо Тэмүүлэн гишүүний хэлж байгаа саналтай 100 хувь санал нэг байна. Арьс ширний урамшуулал гээд бид нар хэчнээн жил ч өгөв. Өгөөд л байгаа. 10, 20 тэрбумаар жил бүр өгөөд л байгаа. Сүүлийн 7, 8 жил өглөө. Тэгсэн мөртөө арьс шир нь үнэгүй хэвээрээ. Ноосны урамшуулал гээд өгөөд л байна. Ноосны үнэ бага хэвээрээ л байгаад байгаа. Экспортод өөрчлөлт ордоггүй. Тариалан эрхлэлтийг дэмжих сан гээд нийтдээ бараг 200-аад ч тэрбум төгрөг өглөө. Тэгээд л жил болгон тийм хүндрэлтэй байна, ийм хүндрэлтэй байна гээд. 
Тэгээд энэ дээр би энэ одоо Мэндсайхан сайд бол илүү санаачилгатай ажиллах байх гэж найдаж байгаа юм. Бодлого дээр энэ Засгийн газар би энэ шинэчлэлийг нь хийсэн ийм байгаасай гэж бодож байгаа юм. Эрүүл мэндийн салбарын шинэчлэл зайлшгүй явагдана. Боловсролын салбарын шинэчлэл гээд энэ бүх салбарууд дээр шинэчлэл хийгдсэн ийм шинэчлэлийг хийсэн ийм Засгийн газар байгаасай гэж бодож байгаа юм. 
Түүнээс биш нөгөө өгч байсан мөнгийг нь нэмээд өгчих, тэгээд бид нар сайн ажиллана гэдэг энэ хандлага бол хаана ч явахгүй. Яг Тэмүүлэн гишүүний хэлж байгаа энэ зүйлтэй бол санал нэг байна. Тэгэхээр энэ дээр бодлогын өөрчлөлтүүд бол нэлээн гарч ирэх байх гэж ний нуугүй хэлэхэд найдаж байна. Энэ хүмүүс бас энэ ийм бодлого оруулж ирээсэй ч гэж хүсэж байгаа юм. Тэгээд одоо сайд нар үр дүнтэй үр дүн гардаг бодитой үр дүн гардаг ийм бодлогыг одоо тайлбарлах байх гэж би бодож байна. Тэмүүлэн гишүүнтэй бол 100 хувийн санал нэг байгаа. 

Х.Болорчулуун: Мэндсайхан сайд асуултад хариулъя. 
З.Мэндсайхан: Тэмүүлэн гишүүнтэй бол санал нэг байна. Ер нь хөдөө аж ахуйн салбар бол цаашдаа энэ үйл ажиллагааныхаа ялангуяа энэ урамшуулал системээ өөрчлөхгүй бол бид нар эдийн засгаа төрөлжүүлнэ. Хөдөө аж ахуйн салбарыг бол гол тулгуур эдийн засгийн бас нэг багана болгоно гэж яриад байгаа юм. Тэгэхээр энэ урамшууллын системийг бид нар боловсронгуй болгож цаашдаа хумих бодлого барихад явахгүй бол энэ салбар маань яваандаа бол халамжийн салбар шиг ийм юм болоод улсын төсөвт хүндрэл учруулна. Ер нь энэ салбарын цаашдын тэлэлтэд бол энэ урамшууллын бодлого маань бас чагт болох ийм байдал харагдаж байгаа. 
Тэгэхээр бид нар энэ урамшууллын бодлогыг зөвхөн одоо хэрхэн зөв зохистой яах вэ гэдэг дээр бол бас хэд хэдэн арга хэмжээ авахаар төлөвлөж байгаа. Түрүүн би хэлсэн малчдын урамшууллын асуудлыг qr код систем ebarimt дээр тулгуурлаж явъя. Хөдөө аж ахуйн дэмжих сангийн урамшууллыг бол бид нар одоо буудай дээр өгөх биш энэ хөрсний ядуурал хөрс бордоо чиглэлд нь илүү түлхүү өгч явъя гэсэн ийм бодлогуудыг гаргаад явж байна. Баярлалаа. 
Х.Болорчулуун: Мал амьтны эрүүл мэнд, генетик нөөцийн хуулийн хэрэгжилтийн талаар асуусан төсвийн талаар. 5 номерын микрофон өгье. 
З.Мэндсайхан: Энэ жил мал аж ахуйн салбарыг хөгжүүлэх чиглэлээр бол 4,3 тэрбум төгрөг төсөвлөгдсөн байгаа. Энэнээс 1,3 тэрбум төгрөгийг малын генетик нөөцийн тухай хуулийн хэрэгжилт болон бог малын баталгаажсан үйлдвэр омгийг бий болгох чиглэлээр зарцуулахаар төлөвлөсөн байгаа юм.  
Х.Болорчулуун: Дарханы арьс ширний үйлдвэрийн талаар бас тодруулж асуусан. 
З.Мэндсайхан: Дарханы арьс ширний боловсруулах үйлдвэр дээр ирэх онд бид нар зээлийн хүүгийн хөнгөлөлтөд 5 тэрбум төгрөг төсөвлөсөн байгаа. Мөн нөгөө Төрийн өмчийн хороотой бид нар яриад энэ Засгийн газрын тэмдэглэл гарсны дагуу энэ өмчлөлийн асуудлыг бүрэн шийдэх асуудал дээр он ондоо багтаад шийдэгдчих байх. Энэ онд бол нийтдээ бол 10 тэрбум төгрөг тавигдсан байгаа. Энийгээ хөрөнгө оруулалтад оруулаад явна гэсэн ийм төлөвлөгөөтэй байгаа. Баярлалаа. 
Х.Болорчулуун: Тэмүүлэн гишүүн тодруулж асууя. 
Г.Тэмүүлэн: Энэ Дарханы арьс ширний цогцолбортой холбогдуулаад би зүгээр ер нь яах вэ Улсын Их Хурал дээрээс энэ хөдөө аж ахуйн гаралтай түүхий эдийг боловсруулах экспортод чиглэсэн үйлдвэрүүд барьж байгуулахад шаардагдах 500 хүртэл тэрбум төгрөгийн нэн хөнгөлөлттэй санхүүжилтийн эх үүсвэрийг бол төрөөс дэмжих гаргах гэдэг юм уу энэ бодлогын зохицуулалтыг хийх гэдэг энэ Улсын Их Хурлын тогтоол бол 18 онд батлагдсан. 
Тэгээд энэтэй уялдаад Засгийн газрын тогтоол шийдвэрүүд бодлогын баримт бичгүүд бол зөндөө гарсан байгаад байгаа. Тэгэхээр би зүгээр энэ хувийн хэвшлийнхэн өөрсдөө энийг хийх гээд зүтгээд байдаг. Тэрэн дээр нь бид нар тодорхой дэмжлэг урамшуулал үзүүлэхгүй бол тодорхой бодлогын зохицуулалтыг хийхгүй бол 5, 10-хан тэрбум төгрөгийн зохицуулалтаар бол энэ үйлдвэр явахгүй. Монгол ардын намын энэ Засгийн газрын хийх үйл ажиллагааны төлөвлөгөөнд нь туссан асуудал бол байгаа. 
Бид нар энэ ирэх 4 жилийн хугацаанд энийг барьж байгуулж ашиглалтад оруулж тэр нэг 10 сая малын гаралтай эд бүтээгдэхүүнийг гадаад зах зээлд гаргадаг. Энэ байх бол шаардлага байгаад байгаа. Тэгэхээр би энэ дээр одоо юу гэдэг юм энэ байдлаар бол явахад бол хүндхэн болчхоод байна шүү. Одоо энэ төсөв хэлэлцэж байгаа үе дээр бол энийг нухацтай ярьцгаая. 
Х.Болорчулуун: Баярлалаа. Анандбазар гишүүн асуулт асууя. 
Ц.Анандбазар: Баярлалаа. Байгаль орчны яамныхнаас нэг асуулт асууя. Сарангэрэл сайд маань айргийн аймагт Булган аймагт очоод Булганчуудыг баярлуулсан. Аялал жуулчлалын бас шинэлэг сайхан ийм арга хэмжээ ийм арга хэмжээ хэрэглэсэн. Тэр бол одоо айргийн өргөөг барихаар шийдсэн. Одоо төсөв дээр би харахгүй байна. Байгаль орчны яамныхан маань зураг төсөл бүх юмаа аваад төсөв дээр оруулсан байх ёстой. Та бүхэн маань Сарангэрэл сайдыг маань Булганд очуулахгүй болгочих гэж байгаа юм биш биз дээ. 
Энэ бол аялал жуулчлалын их том арга хэмжээ шүү. Харахад өргөө гэж харагдаж байгаа боловч цаад талдаа аялал жуулчлалын бүтэн багц ийм шинэлэг санаа орж ирж байгаа юм. Тэгээд ер нь яамныхан маань юун чухал юм, юу нь чухал биш юм гэдгийг ерөөсөө ойлгохгүй байна гэж бид хараад байна. Одоо энэ гишүүдийн асуугаад байгаа юманд бол ер нь энэ сайд дарга нар бол тургиж байна. Хөдөө аж ахуйн байнгын хорооныхон маань нэг зүйл дээр тохирмоор байна. Энэ оруулж ирж байгаа төсөв бол ерөөсөө батлахад хэцүү төсвийн төслүүд байна. 
Сангийн сайд одоо бас санал нэг байгаа юм байна. 65 тэрбум төгрөгийн урамшуулал олгож байгаа. Одоо улаан буудайн урамшуулал гэхэд ганцхан компанид өгч байна гэж байна шүү дээ. Ийм яриа одоо маш их газар авсан байна. Арьс ширний урамшуулал хэзээ ч хоньчны гар дээр очихгүй байна. Энэ мянган жил явдаг энэ урамшууллаа хэзээ болих гэж байгаа юм бэ энийгээ ер нь больё. Жижиг, дунд үйлдвэрийн 50 тэрбум гээд нэмээд ороод ирсэн байна. Нийтдээ 450 тэрбум байгаа. Түрүүчийн төсвийн тодотгол дээр бид асууж байсан. Хэчнээн үйлдвэр өнөөдрийг хүртэл жижиг дундаар босоод хэд нь ажиллаж амьдарч байна вэ гэдэг асуулт асуусан. 
Одоо болтол Хөдөө аж ахуйн яамнаас хариулт ирээгүй. Ингээд харах юм бол танай байгууллагын урсгал зардал 67,9 тэрбум төгрөг юм байна. Ийм замбараагүй төсөв бол батлахгүй. Одоо Байнгын хорооныхоо гишүүдэд зарчмын санал хэлэхэд горимын зөрүүтэй санал оруулаад Байнгын хороо өөрсдөө бодлогоо харуулдаг гэдгийг явуулах цаг болчхоод байна. Одоо бид яаж байна вэ гэхээр аймаг сум болгоноороо талцаж жижиг юм яриад. Сайд гишүүд нь болохоор орж ирж бидний тавьсан саналыг тургиад ингээд ямар нэгэн төсөв баталж байгаа асуудал болохгүй байна. 
Сая Төсвийн байнгын хорооныхон маань Эрдэнэт үйлдвэрт ажилласны хүчинд одоо Монгол Улс даяар байгаа гадна жорлонг шийдэж чадсан. Эрдэнэтийнхэн 2 уулзалтын дараа бол ойлгосон. 100 тэрбум төгрөг гаргасан. Тэгээд энэ нөхдийг ойлготол нь бид саналаа тавья. Горимын зөрүүтэй санал гаргаад олонхын саналаар дэмжээд явъя. Энэ тавьсан тоонууд бол ерөөсөө тоо мэддэггүй хүүхдүүдийн цуглуулга тавьсан юм шиг юм болж байна. 
Тэгээд Их Хурал Хурал дээр орж ирчхээд энэ сайд дарга нарын сүүлийн үеийн одоо ерөнхий хандлагыг хараад байна. Энэ чинь Их Хурал дээр хариулж байгаа болохоос биш та бүхэнд бид хариулт өгч байгаа юм шүү дээ. Зэрэг зиндаа, удирдах удирдуулах ёсоо мэдмээр байна. Амьдралд хэрэгтэй юм яриад байхад урдаас тургиад байдаг. Одоо бүр Ерөнхий сайдын танилцсан биеэрээ очиж танилцсан төсвийг хүртэл төслийг хүртэл мэдэхгүй гэж ярьж байна. Тэгээд яаж ийм байдлаар бид явах юм бол Монгол Улсыг хөгжүүлэх гээд байгаа юм бэ? Та бүхний барьсан нэг ч үйлдвэр өнөөдөр Монгол Улсад байхгүй. Дандаа ийм жижиглэсэн юмаар оруулдаг. Тэр нь амьдралд ерөөсөө хүрэхгүй байгаад энэ төсвийн төсөл чинь өөрөө ерөөсөө бодит байдал дээр Монгол Улсыг ажлын байраа бий болгож амьдралыг нь өөд нь татах ганц ширхэг тоо энд алга байна. 

Ямар замбараагүй их зардалтай ийм сонин байгууллагууд байдаг юм бэ? Хэрэв энэ тоог гаргаад хувийн хэвшлийнхэнд бүгдийг нь гаргах юм бол та бүхнийг бараг маргааш нь огцруулах тухай асуудал яригдана. Яаж ингэж тоо баримтыг мэдэхгүй төсөл оруулж ирдэг юм бэ? Хүн мөнгө олно гэдэг чинь асар нарийн хэцүү хөдөлмөр байдаг шүү дээ. Тэрийг нь ингэж үрэн таран хийж байдаг ямар эрхтэй хүмүүс вэ та нар. Байнгын хорооныхондоо горимын санал тавьж байна. Энэ Байнгын хороо гэдэг юм чинь төсвийг нь баталдаг гэдгийг ойлгуулах хэрэгтэй байна. 
Та бүхэн маань жижиг юм дээр хуваагдаж битгий санал өг. Аймаг болгон хэдэн арваар арван тэрбумаар…/минут дуусав/
Х.Болорчулуун: Минут нэмж өгье Анандбазар гишүүнд.
Ц.Анандбазар: Тийм болохоор ер нь Байнгын хороон дээр эд нарыг оруулж ирж санал асуух ч утгагүй гэж санагдаж байна. Баахан хурлын цаг авна. Ямар ч утгагүй хариулт өгнө. Ажлаа мэдэж байгаа ч юм уу үгүй юм уу. Нэг л чухал царайтай хүмүүс. Алийн болгон бид ингэж айл гэр болж тоглох юм бэ залуучуудаа. Та нарын энэ оруулж ирж байгаа саналууд нэг нь ч таалагдахгүй байна. Төсвийн байнгын хороон дээр унагаана. Урьдчилаад хэлье сайдаа. 
Ийм зардалтай төсөл оруулж ирчхээд яаж батлуулах гэж байгаа юм бэ. Монголын ард түмэн ядуу байна. Бид ингэж тоглоод байх юм бол цаашдаа хөгжихгүй. Яаж ингэж төсвийн хөрөнгийг зарцуулаад байгаа юм бэ? Түрүүн нь яах вэ гээд өнгөрсөн энэ удаа бол бодлогын шинэчлэл хийе гэж Их Хурлын гишүүддээ уриалж байна. Ийм байдлаар төсөв батлаад байх юм бол Монгол Улс 100 жил болоод ч хөгжихгүй шүү. Одоо өөрчлөлт хийх цаг болсон байна. 
Х.Болорчулуун: Саналаа хэллээ Анандбазар гишүүн. Цэрэнпунцаг гишүүн асуулт асууя. 

Ц.Цэрэнпунцаг: Байгаль орчны сайдаас 2 асуулт байна. Энэ голын эхийг хамгаалах тал дээр ямар нэгэн төсөл хөтөлбөрүүдэд энэ төсөв тусгасан юм байна уу 1 дүгээрт. 2-т ой модны хулгайгаар тайрч байгаа ой модны хулгайчидтай тэмцэх тал дээр хууль сахиулах байгууллагуудтай ер нь ямар ажил зохион байгуулж хийж байна вэ? Мөн энэ хөрөө рамны лиценз олгодог энэ ямар бодлого баримталж байгаа юм бэ? Ер нь Завханы Идэрийн гол, Идэрийн голын эх энэ хөрөө рам нь ихдээд хулгайн мод нь ихдээд хэцүү байдалтай болсон байгаа. 
Ер нь бол яах вэ голын чинь ус ширгэж байгаа татарч байгаа. Энэ олон шалтгааных нь нэг бол гарцаагүй Завханд Идэрийн голын ус багасаж байгаа. Тэсийн голын эх ус багасаж байгаа эд нар бол нөгөө мод тайралт нь ихдээд намаг нь хатаад байгаа бол нэг том шалтгаан нь гээд орон нутгийн мэргэжлийн улсууд ярьдаг юм байна лээ. Тэгэхээр яам энэ чиглэлийн эрдэмтэн судлаачидтай энэ чиглэлээр яаж ажиллаж байна вэ? Ямар дүгнэлтэд хүрсэн юм бэ? Хэрэв үнэхээр энэ ой мод тайраад намаг нь хатаад энэ ус маань ширгээд байгаа бол хөрөө рамнууд бол ажиллаад байх юм. Тэгэхээр лиценз өнөөдөр Завханд байна вэ? Индэрийн гол чинь олон эхтэй шүү дээ. Тосонцэнгэл, урагшаа Хожуулын гол гээд. Дотоодын модны үйлдвэр ажилласан. Ер нь бол модны нөөцгүй болсон. 

Тэгээд л дээрээс нь хөрөө рамнууд нь байгаад байх юм. Их-Уулд бас 2 гол байна. Тэгэхээр энэ чиглэлээр Завханы асуудал биш л дээ. Энэ бол нөгөө л явсаар байгаад Байгаль нуур болдог. ОХУ-ын асуудал болдог, ОХУ-ын байгаль орчны асуудал болдог. Тэгэхээр энэ ОХУ-тай хамтарч жишээлбэл Байгаль нуурын тэтгэгч энэ том голын эхийг хамгаалах тал дээр янз бүрийн төсөл хөтөлбөрүүд хэрэгжүүлэх бодлого байна уу, энэ тал дээр Оросын талтай харилцаж холбогдож ажиллаж байгаа тийм ажлууд байна уу? Та энэ дээр сайхан хариулт хэлж өгөөч. 
Дээрээс нь аялал жуулчлалын цогцолборууд барина гээд л олон төсөл хөтөлбөрүүд яригдаад явдаг. Зарим нь ч тэзү хийгдсэн энэ том цогцолбор барих гэж байгаа төслүүд байна. Тэгэхээр энэ Сангийн яамнаас Хүрэлбаатар сайдаас асууя. Энэ аялал жуулчлалын том төсөл хөтөлбөрүүд гэхээр зарим зургийг нь зүгээр хальт харсан. Том зочид буудал ингээд том бүтээн байгуулалт л хийх юм байна лээ. Гэтэл өнөөдөр яг бодитой аялал жуулчлал явуулах бололцоотой газрууд маань улирлын шинж чанартай байгаа шүү дээ. Ерөнхийдөө нэг зуны богинохон намар хоёрын 3, 4 сар бужигнаад л өнгөрдөг. 
Тэгэхээр тэрний чинь төлөө ийм том төсөл хөтөлбөрүүд том цогцолбор барьдаг. Тэгээд бусад үед нь хаалттай ингээд нэг халаагаад байж байдаг юм уу эсхүл салгадаг юм уу? Тэгэхээр энэ дээр ямар нэгэн ер нь ийм том төсөл хөтөлбөрүүд байвал ер нь Байгаль орчны яамтай хамтраад аялал жуулчлалын цогцолбор гэдэг ойлголтоо ер нь энэ ийм төсөл хөтөлбөрүүд хэрэгжүүлбэл төсвөөс хөрөнгө оруулалт хийвэл яг юун дээр нь хийх юм бэ, тийм барьж байгаа бодлого байна уу? 
Хэрэв байвал зүгээр би нэг санаа байгаа юм. Энэ бол ер нь дэд бүтэц дээр нь тэр нэг цэвэр бохир усны татуурга тийм ээ цэвэр ус гал тогоо эд нар бол ариун цэвэр стандартын шаардлага хангасан ийм дэд бүтэц байвал…/минут дуусав/
Х.Болорчулуун: Цэрэнпунцаг гишүүн 1 минут нэмээд. 
Ц.Цэрэнпунцаг: Хэрэв ийм бодлого байдаг бол би зүгээр Хүрэлбаатар сайдад бүр онцгойлж санал бас маягтай хэлээд байгаа юм. Энэ байдаг бол хөдөөгийн малчид өнөөдөр тэр байгалийн үзэсгэлэнтэй газар жуулчид очоод мөнгөө өгөх газарт бол хөдөөгийн малчид л байгаа шүү дээ. Тэр малчдад энэ жуулчдаас орж байгаа орлого хүртээмжтэй байх ёстой. Тийм учраас малчдаа хамруулаад тэр орон гэр барих ажлуудыг нь бол малчдадаа нэг стандарт гаргаж өгөөд гэр бариулаад дундах тэр нэг дэд бүтцийн юмыг төсвөөс хийдэг нэг тийм нэгдсэн нэг бодлого нэг ийм бизнесийн нэг ийм загвар гаргаж энэ болохгүй юу. 
Тэгэхгүй бол одоо зарим нэг газар нь явж байгаад л хэдэн тэрбумаар нь том юм барьж авдаг. Тэгээд сүүлдээ нэг үлгэр жишээ нэг яриа болно. Тэнд нэг ийм том цогцолбор барьсан. Одоо тэр өвөл, хавар ингээд түгжээтэй хэвтэж байна. Тэгээд сүүлдээ урсгал зардлыг нь дийлэхээ болиод тэгээд сүүлдээ.../минут дуусав/
Х.Болорчулуун: Сарангэрэл сайд тэр асуултад хариулъя. Завханд гэхэд хөрөө рам хэчнээн байдаг юм. Мод байхгүй болж байна. Намаг хүртэл хатаж байна гэж асууж байна. 
Д.Сарангэрэл: Ер нь бол хариуцлагагүй уул уурхай ой модоо бол хайр найргүй огтолж байгаа. Хулгайн мод бэлтгэх ийм асуудлууд бол байгаа. Тийм учраас бол 2019 онд Нямдорж сайд санаачлан Ерөнхий сайд дэмжин экологийн цагдаагийн албыг Цагдаагийн ерөнхий газрын дэргэд байгуулсан. Одоо Байгаль орчин, аялал жуулчлалын яам экологийн цагдаатай хамтраад нөхөн сэргээлтийн асуудал, энэ хулгайн мод бэлтгэлтэй бол бас харьцангуй өмнөхтэй харьцуулбал нэлээн тэмцэл өрнүүлж байгаа. Энэ хүрээнд бол бас энэ хулгайн модны асуудал, хулгайн ангийн асуудал энэ хариуцлагагүй уул уурхайтай холбоотойгоор ухагдсан нүхнүүд нөхөн сэргээх ажлууд бол ингээд шат дараатай хийж байгаа. 
Бид нар нөхөн сэргээлттэй холбоотойгоор бол анхныхаа санхүүжилтийг гаргаж Архангай аймгийн Цэнхэр суманд бол нөхөн сэргээлтийн ажлыг хийгээд явж байгаа. Энэ ажлууд бол ингээд цаашаа үргэлжилнэ. Түрүүн би Батжаргал гишүүний асуултад хариулсан. Мэдээж урт нэртэй хуулийн дагуу бол бид нар энэ ойн сан болон усан сангийн урсац бүрэлдэх эх энд бол бид зөвшөөрөл огт олгохгүй байгаа. Түүгээр ч барахгүй 2020-2024 оны Засгийн газрын мөрийн хөтөлбөрт энэ нийт энэ усан сан бүрэлдэх газар нутгийн 55 хувийг нь улсын хамгаалалтад авна. Ингэж усаа хамгаална. Ингэж усныхаа түвшинг барина гэдэг ийм том зорилт тавиад ингээд ажиллаж байгаа. 

Ер нь Завхан аймгийн тухайд бол ийм асуудал гараад мэдээлэл ирээд байгаа. Би түрүүн хэлсэндээ мэдээж хэрэг Байгаль орчин, аялал жуулчлалын яам бодлого гаргаад энэ чиглэлд бол бид нар хууль хяналтын байгууллагатайгаа хамтарч ажиллах хөдөө орон нутгаа дэмжих үүрэгтэй. Гэхдээ шууд тухайн аймгийн Засаг даргын Тамгын газарт шууд харьяалалтай байгаа Байгаль орчин, аялал жуулчлалын газар гэж бүхэл бүтэн санхүүжилттэй ийм газар байгаа. 
Энэ газар дээр нь ажиллаж байгаа нөхөд маань жаахан ажлаа хийх шаардлагатай байгаад байгаа юм. Энэ чиглэлд бол бас яам бодлогоо гаргаж бид нар бас шахалт үзүүлж байгаа. Одоо энэ аймгийн Засаг дарга нартай хамтран ажиллах гэрээнд энэ асуудлыг тусгайлан оруулж өгөх ийм бодлого барьж байна. Асуудлыг хариуцсан бүхэл бүтэн энэ чиглэлийн газар ажиллаж байж байгалиа хамгаалах ой модоо хамгаалах чиглэлд бол хангалтгүй ажиллаж байгаа юм. 
Тэгээд бид нар бол ямар ч тохиолдолд энэ хөрөө рамны лиценз олгохдоо стандарт тавьдаг. Байгаль орчны үнэлгээ хийдэг. Хүссэн болгонд нь тэр зөвшөөрлийг нь өгдөггүй. Стандарт тавиад гэрээ хийгээд ингээд бол зөвшөөрлийг нь өгч байгаа. Хамгийн гол нь энэ стандартын дагуу ажиллах ашиглах дээр тухайн орон нутгийн байгаль орчин, аялал жуулчлалын газар байгаль хамгаалагчид бол хяналтаа тавиад ажиллах ёстой юм байгаа юм. 
Тэгээд ер нь Идэрийн гол Завхан аймагтай холбоотой асуудал дээр ер нь онцгойлон анхааръя дарга би орон нутгийн цагдаагийн байгууллагатай бас ажиллая гэж бодож байна. Идэрийн гол Тэсийн голын энэ урсацтай холбоотой асуудлаар Мягмар дарга нэг хариулт өгөөд орхи. Энэ аялал жуулчлалтай холбоотой асуудал дээр Цэрэнпунцаг гишүүн асууж байна. Бид бол хөдөө орон нутагт аялал жуулчлалыг хөгжүүлэх, ялангуяа энэ зочид буудал байгуулах бүтээгдэхүүн үйлчилгээг гаргахад төр хувийн хэвшлийн түншлэлийн хүрээнд ажиллана. 

Төр зардлаараа зочид буудал байгуулахгүй. Хувийн хэвшлийнхэнтэйгээ үүнийг булаацалдахгүй. Харин энэ томоохон зочид буудал байгуулах тухайн орон нутагт аялал жуулчлалыг хөгжүүлэхэд худалдаа үйлчилгээний чиглэлээр дэмжих чиглэлд бол бид ажиллана. Өөрөөр хэлэх юм бол таны саяын хэлдэг тэр дэд бүтцийн чиглэлд, газар олгох, зөвшөөрлийг нь өгөх зэрэг зам дагуу үйлчилгээний цогцолбор барих зэрэг ийм боломжийг нь бүрдүүлэх суурийг нь тавих чиглэлд бол бид онцгойлон анхаарч ажиллана. Энэ чиглэлийн төсөв мөнгө ч гэсэн санхүүжилт бол ингээд үе шаттай суугаад ингээд явж байгаа. Хэрэв…/минут дуусав/ 

Х.Болорчулуун: 7 номер Мягмар дарга нэмж хариулъя. Усны бодлогын газрын дарга. 
Ш.Мягмар: Цэрэнпунцаг гишүүний асуултад хариулъя. 2010 онд Гол мөрний урсац бүрдэх эх, усны сан бүхий газар ойн сав газарт ашигт малтмал хайх ашиглахыг хориглох тухай хууль гарсан. Түүнээс хойш Монгол Улсын нутаг дэвсгэр дэх усны сан бүхий газрын энгийн хамгаалалтын бүс, онцгой хамгаалалтын бүсийг тогтоох. Мөн гол мөрний урсцын эхийг тусгай хамгаалалтад авах ажлууд бол үе шаттай хийгдсэн. 
Өнгөрсөн чуулганы үед бол бас Монгол орны 22 байршил, 9 орчим сая га газрыг улсын тусгай хамгаалалтад авсан. Үүний үр дүнд өнөөдрийн байдлаар гол мөрний урсац бүрдэх эхийн 49,9 хувийг улсын тусгай хамгаалалтад аваад байгаа. 2020-2024 оны Засгийн газрын мөрийн хөтөлбөрт гол мөрний урсац бүрдэх эхийн 55 хүртэл хувийг улсын тусгай хамгаалалтад авна гэсэн ийм зорилго дэвшүүлэн ажиллаж байгаа. 
Хилийн усны хувьд бол БНХАУ, ОХУ-тай бол хилийн усыг ашиглах хамгаалах гэрээ байгуулан ажилладаг. Ялангуяа Идэрийн гол, Дэлгэрмөрөн бол нийлээд Сэлэнгэ мөрөн болдог. Тэгээд Сэлэнгэ мөрний сав газарт Монгол орны барихаар төлөвлөж байгаа олон зориулалттай усан цогцолбор усан цахилгаан станцуудыг бол ОХУ-ын зүгээс эсэргүүцдэг учраас энэ талаар бол тодорхой хэмжээний тэзү судалгаа байгаль орчны үнэлгээ бүх судалгаа хийгдсэн боловч ямар нэгэн байдлаар усны нөөцийг хуримтлуулах бүтээн байгуулалтын ажлууд бол бүгд ингээд гацаанд орсон ийм юутай байгаа.
Тэгээд энэ ажил ерөнхийдөө Байгаль нуур бол дэлхийн өв. Дэлхийн өвийг хамгаалах учраас тэрийг тэнд ямар нэгэн байдлаар Монгол Улсын хувьд Идэрийн гол, Тэсийн гол, Дэлгэрмөрөн, Эгийн гол, Орхон, Туул зэрэг олон голууд дээр усан цогцолбор бариулах ажлыг бол манай хойд хөршийн зүгээс эсэргүүцдэг гэдгийг бас энд танд хэлье. 
Х.Болорчулуун: Цэрэнпунцаг гишүүн тодруулъя. 
Ц.Цэрэнпунцаг: Мягмар даргаас асууя. Сая миний хамгийн гол нь асуусан санаа нь ОХУ-ын зүгээс Байгаль нуураа хамгаалаад усан цахилгаан станц бариулахгүй байна гэж байна. Тэд нар байгалиа хамгаалж байгаа учраас тэрнийхээ хариуд бид нар чинь одоо усан цахилгаан станц барьдаггүй юм бол голынхоо эхийг хамгаалъя ойжуулъя намагжуулъя гээд ийм ОХУ-аас эх үүсвэр гаргуулаад хамтарч ажиллаад энэ том төсөл хөтөлбөрүүдийг хиймээр байна гэсэн үг байхгүй юу. Тэгэхээр энэ дээр та нарын зүгээс нэг санаачилга гаргаад ажиллаж болох уу. Ер нь бол одоо нэг яамныхандаа хэлэхэд энэ та нарын ажил чинь уг нь санаачилга гаргаад ажиллавал зөвхөн төсвийн хэдэн тоонд баригдаад байх биш, өөрийн зүгээс боломжууд гаргаж, санаачилга гаргаж ажилладаг бол энэ төрийн менежер гэдэг бол маш их юм хийх бололцоотой ийм л ажил юм байна лээ шүү дээ. Тэгэхээр зэрэг мөнгө байхгүй, төсөв байхгүй тийм боль гэсэн гээд хорь гэсэн.../минут дуусав/

Х.Болорчулуун: Гишүүд асуулт асуулт асуух таслаад алх цохисон байхад бол нэмж өгөх боломжгүй. Гэхдээ өнөөдрийн хувьд бол бас зэргэлдээ байнгын хороод төсвийн асуудлаар зэргэлдээ хуралдаад байгаа болохоор ойлгож байна. Өнөрболор гишүүний асуултыг нэмье нэмж асууя. 
Д.Өнөрболор: Сайн байцгаана уу энэ өдрийн мэндийг хүргэе. 20 оны хувьд энэ татварын орлогыг бол 648 тэрбум төгрөгөөр бол тасалдахаар аудитын газар бол дүгнэлт гаргасан байсан. Гэтэл одоо оруулж ирсэн энэ татварын орлого нь бол 20 оны төсвөөс 2,1 их наяд төгрөгөөр нэмэгдүүлж ийм тооцсон байгаа нь яг энэ гадаад орчинд ковид 19 цар тахлын эрсдэлтэй үед бол бид бас орлогоо бодитой тооцоолж чадаж байна уу гэдэг асуудал бас гарч ирж байна. 
Нөгөөтээгүүр энэ төсвийн төслийг уншаад үзэхэд бол нэлээд өөдрөгөөр төсөөлж бол бас энэ төсвөө боловсруулсан байна гэж бол харагдаж байгаа юм. Яагаад тэгж байна вэ гэвэл БНХАУ-ын хувьд бол бас эдийн засаг сэргэж байгаа үзүүлэлттэй байгаа хэдий ч гэсэн дэлхий ер нь нэг хавтгай болсныг бол бас бид нар мартаж боломгүй байгаа юм.
Одоо Европ тивд ковидын 2 дахь тархалт бол маш хүчтэй явагдаж байна. Цаашдаа 3, 4 дүгээр тархалтууд ч гэсэн бас хүчтэй явагдах ийм нөхцөл байдалтай байна. Тэгээд энэ ковид 19 халдвар хүн амын дунд тархах эрсдэлийн үнэлгээг энэ эрсдэлийн үнэлгээний багаас өндөр эрсдэлтэй гэж бол гаргасан талаар бол бас Ерөнхий сайдын мэдээллээс бол бас мэдээллийг авсан. Тэгэхээр Сангийн яам яг одоо энэ эрсдэлтэй нөхцөл байдалд ажиллах тохирсон алтернатив бодлого бол байна уу гэдэг талаар бол би бас Сангийн сайдаас асуумаар байна. 
2 дугаарх асуудал нь бол энэ хот суурин газрын утааг арилгах улс орон нутгийн төсөвт 21 онд зарцуулах хөрөнгийг 143,4 тэрбум төгрөгт хүргээд нийслэлийн утааг бол 80 хувь бууруулна. Аймгийн төвүүдийн утааг бол багасгах арга хэмжээг бас үргэлжлүүлнэ гэсэн байгаа. Тэгэхээр Байгаль орчны сайдаас бас энэ асуултыг асуумаар байна. Өөрөөр хэлэх юм бол энэ хөрөнгийн зарцуулалттай холбоотой ямар төлөвлөгөө төлөвлөлтүүд байна вэ? Энэ ялангуяа Сэлэнгэ аймагтай холбоотой төлөвлөгөө төлөвлөлтүүд байна уу гэдэг тал дээр бол тайлбар авахыг хүсэж байна. Баярлалаа. 
Х.Болорчулуун: Эхлээд Сангийн сайд Хүрэлбаатар сайд асуултад хариулъя. 
Ч.Хүрэлбаатар: Өнөрболор гишүүний асуултад хариулъя. Ер нь орлогоо зөв тооцоолсон уу гээд. Бид нар бол нэлээд олон тооцоо судалгаа хийж байгаад энэ орлого ДНБ-ний өсөлт инфляцын түвшнээ бол тооцож оруулж ирсэн. Ингээд үзэхэд энэ 2020 онд дэлхийн эдийн засаг бол нийтдээ 4,4 хувиар агшина. Ирэх жил дэлхийн эдийн засаг дунджаар 5,2 хувиар өснө гэдэг тооцоог бол энэ Олон улсын валютын сан бол хийсэн байгаа. Олон улсын валютын сан чинь өөрөө 190 орчим орны тоон мэдээллийг нь авч нэгтгээд эдийн засгийн байдал дээр нь үнэлгээ өгч байгаад энэ тооцоог хийдэг.
Тэгэхээр 21 онд дэлхийн эдийн засгийг 5,2 хувиар өснө гэдэг ийм тооцооллыг мөн Монгол Улсын хувьд бол энэ эдийн засаг, худалдааны гол түнш бол манай урд хөрш байдаг. Тэгэхээр урд хөрш дэх эдийн засгийн өсөлтийг бас харгалзаж үзэж байгаад бид нар энэ 21 онд Монгол Улсын эдийн засаг 7,2 хувиар өснө гээд тэр салбар салбараар нь эдийн засгийн өсөлтөө тооцоод энэ орлогыг бол гаргаж ирдэг. 
Сүүлийн хэдэн жил ер нь орлогоо бол бид нар ер нь л ханатай тооцоо яваад байгаа. Тэгэхээр энэ жил бас ялгаагүй болов уу гэж зүгээр бодож байна. Гэхдээ сая Өнөрболор гишүүний хэлдэг бол эрсдэлүүд бол бий. Бид нарын хувьд бол хамгийн том эрсдэл бол энэ коронавирус яаж цаашаа явах вэ гэдэг л ийм эрсдэл бий. Тэгээд Монгол Улс бол энэ дэлхий дээр коронавирусийг дотооддоо алдаагүй тун цөөхөн орнуудын нэг байдаг. Тэгэхээр бидэнд бол тодорхой эрсдэл бол бий.
Ихэнх орнууд бол алдсан. Тэгээд тэрэнтэйгээ нийцүүлсэн арга хэмжээнүүд аваад тэр арга хэмжээ нь тогтсон ерөнхий байгаа гэдгийг би бас хэлмээр байна. Тэгэхээр бид нарын хувьд бол энэ тооцоогоо бол яг одоогийн нөхцөл байдалдаа нийцүүлээд л олон улсын банк санхүүгийн байгууллагуудын тооцооллуудтай нийцүүлээд хийсэн ийм л тооцоо байгаа. 
Х.Болорчулуун: Байгаль орчин, аялал жуулчлалын яам Төрийн нарийн бичгийн дарга Ганболд тэр агаарын бохирдлын талаар асуултад хариулъя. 7 номер. 
Д.Ганболд: Байгаль орчны яамны Төрийн нарийн бичгийн дарга Ганболд. Өнөрболор гишүүний асуултад хариулъя. Агаарын бохирдолтой холбоотой асуудал дээр Засгийн газрын 20-24 оны үйл ажиллагааны хөтөлбөр 5.1.1-т Улаанбаатар хотын агаарын бохирдлыг 80 хувь хүртэл бууруулж бусад томоохон хот суурин газрын агаарын бохирдлын асуудлыг үе шаттайгаар шийдвэрлэх зорилтыг хэрэгжүүлэх батлагдсан байж байгаа. Эндээ болохоор эхний ээлжид 5 аймаг яригдаж байгаа. Яг төлөв байдлын тайланд тусгагдсан байж байгаа. Өмнөговь, Өвөрхангай, Хөвсгөл, Ховд, Увс гэсэн ийм 5 аймаг агаарын бохирдол өндөртэй байгаа гэдгээрээ эхний 5 аймаг гээд явж байгаа. 
Яг Сэлэнгэ аймаг дээр тусгайлан бол одоогоор бол төлөв байдал нь энэ 5-аас арай гайгүй байгаа гэдгээрээ ороогүй байгаа. Гэхдээ шөнийг тарифын хөнгөлөлтийн тухайд бол 10 мянгаас дээш хүн амтай хот суурин газруудад шөнийн тарифын хөнгөлөлтөд ороод явахаар шийдвэрлэгдсэн байгаа болохоор Сэлэнгэ аймгийн тухайд бол аймгийн төв нь тэгээд Зүүнхараа хоёр бол шөнийн тарифын хөнгөлөлтөд ороод явчихаар бас тодорхой хэмжээн агаарын бохирдол буурах боломж нь бүрдэж байгаа. 
Х.Болорчулуун: Баярлалаа. Би нэг 2 асуулт асууя. Хөдөө аж ахуйн яамны сайдаас. Энэ Монгол Улс өргөн дэлгэр газар нутагтай боловсон хүчинтэй техник төхөөрөмжтэй мөртөө хүнсний ногооныхоо 40 хувийг өөрсдөөсөө хангаад 19 он гэхэд 60 хувийг импортоор авч байсан. Тийм учраас дотоодоосоо хүнсний ногоогоор хангах бодлогыг төрийн бодлогоор дэмжиж бид өнгөрсөн энэ хавар хууль гаргаж 15-20 хувийн импортын гаалийн татвартай байсан хүнсний ногооны татварыг 30 хувь болгосон. Монгол ногоочдоо дэмжих үүднээс. 
Монгол ногоо төдийгүй энэ бол хүн амын эрүүл мэндтэй холбоотой. Тэгэхээр хууль гарахтай уялдуулаад гүйцэтгэх засаглал дээрээ хөрөнгө оруулалт энэ бодлогоор бол энэ асуудлыг дэмжиж байх ёстой. Өнгөрсөн жилээс энэ жилийн хувьд хүнсний ногооны тэр техник тоног төхөөрөмж үр бордоо энэ хөрөнгө оруулалт хэдэн хувиар нэмэгдсэн бэ? Ирэх намар гэхэд хүнсний ногоогоор хэдэн хувь 40 хувь байсан хэдэн хувь болж дээшилж хангах вэ? Энэ тал дээр сайд хариулъя 1 дүгээрт. 
2 дугаарт жил болгон хилийн аюултай хорт бодисоор оготно устгана гэж орж ирдэг. Ганц хоёр компани авдаг. Тэрэн дээрээ мэргэшсэн. Хэдэн тэрбум төгрөгөөр. Энэ жил гэхэд би 2, 3 тэрбум гээд 5 тэрбум гээд 2 тоо тавьж байна. 3 тэрбумыг тавьсан юм уу 5 тэрбумыг тавьсан юм уу? Огтоно устгахад. Ноднин 5 тэрбум байсан. Би бол үүнийг эсэргүүцдэг хүний нэг. Яагаад гэвэл оготно бол үржиж малын хөлөөр талхлагдсан газрыг нүхэлж сэндийчиж байгаад тэрэн дээр нь ус бороо ороод нэг л өвөл өөрөө байхгүй болдог эд. Гэтэл химийн хор хэрэглэснээрээ мэргэч махчин амьтад үнэг, хярс, чоно галзуурдаг. Замын хажууд үс нь гуужсан ингээд мэдрэлгүй болсон тийм ан араатан харагдаж л байдаг. 
Мөн шувууд олноороо үхдэг. Гэтэл бид нар хамгийн хортой бүр 20-иод жилийн өмнө 96 оны дэлхийн хүнс хөдөө аж ахуйн байгууллагын аюултай химийн хортны жагсаалтад бромадиолин гэж бодисыг оруулсан байдаг. Гэтэл энэ бромадиолиныг буудайнд холиод цацдаг. Ялангуяа энэ бодисыг бол задгай талбайд цацахыг хориглосон байдаг. Хяналтад байлгах хашаатай талбайд цацах ийм зөвлөмжтэй байдаг. Шаардлагатай тохиолдолд үнэхээр. Гэтэл энийг жил болгон цацаж байна. Үүнээс болж ан амьтан шувууд олноор үрэгдэж байгаа. Энэний тод жишээ бол ноднин гэхэд Дэлгэрханд нэг дор 28 тогоруу үхсэн байсан. Шинжлэхэд бромадиолины хордлого авч үхсэн нь тодорхой болсон. Байгаль орчны яамныхан мэдэж байгаа. 

Мөн энэ бромадиолин чинь өөрөө тосонд уусдаг нэгдэл болохоор бүлээн цуст амьтдаар дамжин мал амьтнаар дамжиж хүнийг хүртэл хүний мэдрэлд хүртэл хордуулах ийм хор холбогдолтой. Ер нь мэдрэлийг хамгийн их гэмтээдэг ийм бодис. Энийг яагаад одоо аль 20-иод жилийн өмнө хориглосон байтал энийг хэрэглээд байдаг юм бэ? Энийг асууя. Би энэ тэр 5, 3 тэрбумыг төсвийн ажлын хэсэг дээр хасуулна гэж бодож байгаа. Өөр зүйлд тавья энийг. Хүнс, хөдөө аж ахуйн яам дотроо. Тэр хүнсний ногооны ч юм уу. Өөр мал аж ахуйн ч юм уу гэсэн ийм бодолтой байгаа.

Мөн Стоколмын конвенцид байгаа. Манайх нэгдсэн байгаа. Энүүгээр тодорхой зааж өгсөн байгаа. Тэгсэн мөртөө бид нар энийг мэдэхгүйгээсээ болдог юм уу эсхүл мэдэн будилж тавиад байдаг юм уу яагаад ийм хортой бодисыг хэрэглээд байгаа юм бэ энэ талаар тодруулж асууя. Баярлалаа. 5 номер сайд хариулъя. 
З.Мэндсайхан: Хүнсний ногооны энэ жилийн хувьд бол бид нар 1000 га-аар нэмэгдүүлсэн байгаа тариалалтыг. Тэгэхээр ургацын баланс гараагүй байна. Тэгэхээр бид нар урьдчилсан байдлаар бол нэг дотоодын хүнсний ногооныхоо хэрэглээний 56-58 хувийг хангах болов уу гэсэн ийм урьдчилсан тооцоололтой байгаа. 
Ер нь бол цаашдаа хүнсний ногооны тариалалтыг дэмжих чиглэлээр улсын төсвөөс гэхээс илүүтэй бид нар энэ худалдааны систем ногоочдын худалдааны систем болон агуулахыг бий болгох чиглэл дээр илүү анхаарах юм байна гэдэг ийм дүгнэлттэй байгаа. Тэгэхгүй бол худалдааны системд агуулахын системийг бий болгохгүйгээр тариалалтыг дэмжээд бол нөгөө хадгалах боломжгүй хүнсний ногоогоо иргэд маань яах вэ гэдэг асуудал дахиад л гараад ирнэ. 
Энэ жил төмс дээр жишээлбэл Төв аймагт ийм асуудал үүсээд явж байгаа. Энэ оготно устгах дээр энэ жил 2,8 тэрбум төгрөгийг 1 сая га газрыг устгал хийнэ гэсэн ийм төсөл оруулсан. Гэхдээ ер нь таны хэлж байгаатай санал нэг байгаа. Тэгээд энэ дээр бид нар одоо бол хувийн хэвшил хийгээд яваад байгаа 1 л компани юм байна лээ. Тендер аваад л хийгээд явчихдаг. Энийг ер нь бол яамны дэргэд энэ асуудлыг хариуцсан ургамал хамгааллын хүрээлэн маань явчихсан. Тэгэхээр одоо таны асуугаад энэ нарийн мэдээллийг химийн бодис, яг энэ хийж байгаа хор маань яг энэ зөвхөн оготно устгаж байгаа юм уу өөр хөнөөлтэй байгаа юм уу гэдэг дээр дүгнэлт гаргах ёстой мэргэжлийн байгууллага нь ингээд л салбар доторх хоорондын уялдаа байхгүй байдал ийм асуудалд хүргээд байна. 
Бид нар бол байгаа хэлбэрээрээ ингээд л нэгэнт бид нар дүгнэлт гаргах юу нь боловсон хүчин нь боломж чадал нь байхгүй учраас төсөв дээр мөнгөө тавиад жилдээ 1-2 сая га газрыг л оготноос устгах ажлаа ингээд хувийн хэвшлээр хийлгээд яваад байгаа. Тэр хувийн хэвшлийн хийж байгаа тэр хулганы хоронд ямар нэгэн таны асуугаад байгаа тэр химийн бодисын оролцоо байна уу эсэх дээр бол яг дүгнэлт судалгаа гаргаад хийгээд явах ёстой байгууллага маань боловсролын яаманд харьяалагдаад яваад л байна. 
Х.Болорчулуун: Тэр хүнсний ногооны дэмжлэг тэр хөрөнгө оруулалтыг ноднин үеийнхээс ноднингийнхоос энэ жилийнхээс ирэх жилийн төсөвт хэдэн хувиар нэмэгдүүлж тусгасан юм байна уу энэ хуультай холбогдуулан гэдгийг асуусан. Тийм тодорхой тоо асуугаад байна. Тэрнээс биш энэ хавар хууль гарсан. Их тулгуу гарсан. Угаасаа тэгээд хорио цээртэйн улмаас гаднаас үр энэ тэр орж ирэх тал дээр муу байсан. Энэ жил бол төдийлөн сайн нэмэгдэхгүй байх. Ирэх жил бид нар бас дэмжлэгтэйгээр хуулийн дагуу хэдэн хувиа хангах боломжтой вэ гэж. Мэндсайхан сайдыг бэлдэж байх хооронд Байгаль орчин, аялал жуулчлалын яамнаас түрүүний асуултад нэмээд хариулаарай.
Тэр Дэлгэрханд яг бромадиолины хордлогоор нэг дор 28 тогоруу үхсэнийг хэвлэл мэдээллээр гарсан. Бромадиолинд хордсон гэж дүгнэлт гарсан. Энэ тал дээр тодруулж хэлж өг. Өнгөрсөн жил. 7 номер Цогтсайхан хариулъя. 
Н.Цогтсайхан: Байгаль орчин, аялал жуулчлалын яамны Амьтан ургамал байгалийн нөөцийн хэлтсийн дарга Цогтсайхан. Болорчулуун гишүүний асуултад хариулъя. 
Өнгөрсөн жил Хэнтий аймгийн мал эмнэлгийн газраас мэдээ авсан. 28 тогоруу бол бромадиолин гэж хоронд хордсон байна. Тэр төв мэдрэлийн системд нөлөөлсөн ийм эмгэгээр хорогдсон байна гэдэг нь тогтоогдсон байж байгаа. 
Х.Болорчулуун: Хамгийн аюултай нь энэ чинь тосонд уусдаг нэгдэл гэж байгаа юм. Тэгээд малаар дамжиж хүнд малын махаар дамжиж хордох хүний мэдрэлд хүртэл нөлөөлөх ийм бодис байхгүй юу. Тэр Ганболд дарга хэлж байсан. Өвөрхангай аймагт энэ отгоны хорноос болж 150 айлын ямаа нэг дор үхсэн гэж. 150 ямаа. Нэг айлын. Ийм аюултай бодисыг хэрэглээд явж байгаа шүү. Энийг эд нар зогсоох ёстой. Мэндсайхан сайд нэмж хариулах уу? 5 номер. 
З.Мэндсайхан: Хүнсний чиглэлээр бид нар 21 онд 251 сая төгрөг төсөвлөсөн байгаа. Энэ 20 оны түвшинд байгаа юм. Мөн оны түвшинд байгаа. Энэ дээр нэмээд бид нар яах вэ Польш улсаас 3 сая, Беларусь улсаас 4 сая долларын хөнгөлөлттэй төслийн хүрээнд бол зөвхөн хүнсний ногооны салбарын механикжуулахад зориулсан зээл төсөл хэрэгжүүлэхээр төсөвлөсөн байгаа ирэх онд. Нийтдээ 7,5 сая доллар. Энэ нь бол хөдөө аж ахуйн дэмжих сангаар дамжуулаад энэ трактор тоног төхөөрөмж нь олгогдоод явна. Баярлалаа.  

Х.Болорчулуун: Зарчмын зөрүүтэй санал ирүүлээгүй байна. Байнгын хорооны санал, дүгнэлтийг Улсын Их Хурлын гишүүн Тэмүүлэн Төсвийн байнгын хороонд уншъя. 1 дүгээр асуудлыг хэлэлцэж дууслаа. Ажлын хэсгийнхэнд баярлалаа. Хэлэлцэх асуудал хоёр.
Хоёрдугаар асуудал. Хөдөө аж ахуйн салбарт хамаарах эрдэм шинжилгээний хүрээлэнгүүдийн талаарх Хүнс, хөдөө аж ахуй, хөнгөн үйлдвэрийн сайдын мэдээлэл сонсох. 
Хэлэлцэж байгаа асуудалтай холбогдуулан хуралдаанд оролцож байгаа ажлын хэсгийг танилцуулъя. Хүнс, хөдөө аж ахуй, хөнгөн үйлдвэрийн яам Загджавын Мэндсайхан Хүнс, хөдөө аж ахуй, хөнгөн үйлдвэрийн яамны сайд, Цэдэнгомбын Болорчулуун мөн яамны Бодлого, төлөвлөлтийн газрын даргын үүргийг түр орлон гүйцэтгэгч, Энхтайваны Батбаяр мөн яамны Санхүү, хөрөнгө оруулалтын газрын дарга. Мэндсайхан сайд хөдөө аж ахуйн салбарт хамаарах эрдэм шинжилгээний хүрээлэнгүүдийн талаарх мэдээллийг тавина. Сайд тэндээсээ уншчих 5 номер дээрээс.
З.Мэндсайхан: Байнгын хорооны дарга, Улсын Их Хурлын эрхэм гишүүд ээ, 
Монгол Улсын хувьд нийт нутаг дэвсгэрт хөдөө аж ахуйн эдэлбэр газар 73,8 хувийг эзэлж ДНБ-нд үйлдвэрлэл хөдөө аж ахуйн үйлдвэрлэл 13 орчим хувь, экспортын орлогын 10 орчим хувь, ажиллах хүчний 47,2 хувийг тус тус эзэлж байна. Гэвч нийт хүн амын 66 хувь нь нийслэл бүсийн тулгуур төв болон аймгийн төвд амьдарч нийт аж ахуйн нэгж байгууллагын 70 орчим хувь нь нийслэлдээ төвлөрч энэхүү төвлөрөл агаар ус хөрсний бохирдлыг улам нэмэгдүүлэх болсон. 
Нөгөө талаас малын тооны хэлт өсөлтөөс үүдэлтэйгээр бэлчээрийн газрын доройтол цөлжилт хүрээгээ тэлж бэлчээрийн ургамлын бүтэц бүрэлдэхүүнд өөрчлөлт орж даацын хэтрэлт 2,5-10 дахин ихэсч тариалангийн талбайн хөрсний үржил шим бол улам муудах боллоо. Гэтэл орон нутгийн засаг захиргааны бүтэц зохион байгуулалтын нэгжийн 331 сумын 85 хувь нь мал аж ахуйн үйлдвэрлэлд суурилсан эдийн засагтай байна. 
1990-ээд оноос өмнө хөдөө аж ахуйн үйлдвэрлэлийг хөгжүүлэх судалгаа эрдэм шинжилгээний ажлыг гүйцэтгэх үр дүнг үйлдвэрлэлд нэвтрүүлэхэд сургалт эрдэм шинжилгээний байгууллагууд салбарт томоохон үүрэг гүйцэтгэсээр ирсэн. Засгийн газрын 1997 оны 31 дүгээр тогтоолоор хөдөө аж ахуйн яамны харьяанд ажиллаж байсан мал аж ахуй эрдэм шинжилгээний хүрээлэнгүүдийг Хөдөө аж ахуйн их сургуулийн харьяанд шилжүүлснээр дипломын мэргэжилтэн бэлтгэх сургалтын байгууллага нь салбарын тулгамдсан асуудлыг шийдвэрлэх урт богино хугацааны захиалгат судалгааг хийлгэх, тодорхой үр дүнд хүрэх техник технологийн судалгаа нэвтрүүлэлтийг захиалах эрх үүргийг хязгаарласан шийдвэр болсон гэж дүгнэж байна. 
Гэтэл салбарын эрдэм шинжилгээний хүрээлэн бакалаврын зэрэгтэй дипломын мэргэжилтэн бэлтгэдэг цэвэр сургалтын байгууллага болох Хөдөө аж ахуйн сургуулийн харьяанд ажиллуулж байгаа нь тодорхой үр дүн гарах судалгаа явуулах эрх үүргийг хязгаарлаж удирдлага зохион байгуулалт зохицуулалтын хувьд салбарын яамтайгаа уялдаа холбоогүй хөгжлийн бодлого шинжлэх ухаан үйлдвэрлэлийн хамтын ажиллагаа алдагдахад хүрээд байна. 
Сүүлийн 30 шахам жилд мал аж ахуй эрдэм шинжилгээний хүрээлэнгийн лабораторийн болон үйлдвэрлэл туршилтыг баазыг бэхжүүлэх талаар төр засгаас авч хэрэгжүүлсэн томоохон арга хэмжээ хөрөнгө оруулалт байхгүй. Эрдмийн зэрэгтэй боловсон хүчнийг төрийн бодлогоор бэлтгэхээ больсон нь салбарын эрдэм шинжилгээний ажлыг онол арга зүйн түвшин орчин үеийн шаардлагаас ихээхэн хоцорч Дорнод тал говь өндөр уулын бус баруун бүсийн хүрээлэнгүүдийг үндсэн чиг үүргээр нь ажиллуулахгүй баруун бүс зарим салбар хүрээлэнгийн үйл ажиллагааг зогсоож шинжлэх ухааныг үйлдвэрлэл хөгжлийн бодлогоос хөндийрүүлсэн бодит үйлдвэрлэлийн салбартаа ухралт бий болгож байна. 
Монгол Улсын урт дунд хугацааны хөгжлийн бодлогод хөдөө аж ахуйн салбарыг эдийн засгийн тэргүүлэх салбар болгон хөгжүүлэх зорилтыг дэвшүүлсэн. Монгол Улсад хөдөө аж ахуйн үйлдвэрлэлийг урт хугацаанд шинжлэх ухааны үндэслэлтэй хөгжүүлэх шат дараалалтай харилцан уялдаатай бодлогыг хэрэгжүүлэх нь улс орны нийгэм эдийн засгийн ирээдүйн хөгжилд нөлөөлөх бодит үр дагаврыг авчрахаар байна. 

Иймд газар нутгийн болон уламжлалт өв соёл нөөц баялаг байгаль цаг уурын өвөрмөц нөхцөлийн онцлогт суурилсан Монгол Улсын олон тулгуурт эдийн засгийн бүтцээр хөгжүүлэхийн тулд алс хэтийн хараатай, шинжлэх ухааны үндэслэлээр хүнс, хөдөө аж ахуй, хөнгөн үйлдвэрийн салбарын бодлогыг зөв чиглүүлэх хэрэгцээ шаардлага байна. Эдгээр хүрээлэнг яамны харьяалалд шилжүүлэн ажиллуулснаар салбарын тулгамдсан асуудлыг үе шаттай эрэмбэлэн шийдвэрлэх, төлөвлөх, тогтвортой хөгжүүлэх шинэ техник технологи, инновацийг үйлдвэрлэлд нэвтрүүлэх эрдэм шинжилгээний байгууллагын хүчийг практик үйлдвэрлэлд бүрэн дайчлах үр өгөөжийг дээшлүүлэх шинжлэх ухаан үйлдвэрлэлийн холбоог нягтруулж үйл ажиллагааг зөв зохистой шинжлэх ухаанд тулгуурлан зохион байгуулах нэгдмэл бодлогоор чиглүүлэх салбар хоорондын уялдааг хангах боломж бүрдэнэ гэж үзэж байна. Анхаарал тавьсанд баярлалаа. 
Х.Болорчулуун: Сайдын мэдээлэлтэй холбогдуулан асуулт асуух гишүүд нэрсээ өгье. Б.Бат-Эрдэнэ гишүүнээр асуух асуулттай гишүүнийг тасалъя. Дамдинням гишүүн асуултаа асууя. 
Г.Дамдинням: Баярлалаа. Ер нь би ч нөгөө хүнс, хөдөө аж ахуйн чиглэлийн бүс нутгаас сонгогдсон гишүүн нэлээн л зууралдах ёстой юм шиг болоод байна. Хүнс, хөдөө аж ахуй, хөнгөн үйлдвэрийн яамны ажиллаж байгаа нэг ийм аргачлалыг сүүлийн үед ерөөсөө ойлгохгүй болчхоод байна. Яагаад гэвэл одоо саяхан Засгийн газрын тэргүүн Ерөнхий сайд Дархан, Сэлэнгийн бүс нутагт ажиллаад ирсэн. Төд удалгүй араас нь Дарханд байгаа 3 коллежийг нь нийлүүлээд хөдөө аж ахуй, газар тариалангийн мэргэжил сургалт үйлдвэрлэлийн төв болгоно гэсэн асуудал Хүнс, хөдөө аж ахуйн яамнаас Засгийн газрын хуралдаанд оруулаад бөөн бужигнаан. Дарханаар баахан багш нар нь босоод, Дарханы 3 гишүүнд баахан өргөн бичиг давхиж орж ирээд. 
Ярьж байгаа асуудал нь зөв байхгүй юу. Коллеж байгаа газрыг МҮСТ болгоно гэдэг чинь үндсэндээ тэр багш эрдэмтэн судлаач ажилчдын олон жилийн хөдөлмөрийнхөө үр дүнд бий болгосон амжилтыг хүчээр захиргааны аргаар буцаана гэсэн асуудал орж ирж байгаа юм. Нийгэм хамгаалал, хөдөлмөрийн яамнаас асуухаар бид нар ийм юм оруулаагүй мэдэхгүй гээд байдаг. Дарханаас сонгогдсон нөгөө 2 гишүүнтэйгээ энэ асуудлыг ярихаар зэрэг бас бид нар мэдэхгүй юу болсон бэ гээд ингээд. 
Хариуцдаг яам нь уг нь бол энэ Хүнс, хөдөө аж ахуй, хөнгөн үйлдвэрийн яам биш Нийгэм хамгаалал, хөдөлмөрийн яам л даа. Тэгээд би Ариунзаяа сайдад Дарханы 3 гишүүн асуудал тавиад тэр газрынх нь хүмүүс цуг явж байж арай гэж нэг үймээн самууныг нь дарж байгаа юм. Дарах ч гэж дээ ер нь ойлголцож. Ингээд Засгийн газрын хуралдааны тэмдэглэл нь нэг тийм сонин хариуцлагагүй байдлаар гарсан. Тэгээд одоо ингээд дахиад нэг ийм учир нь үл ойлгогдох асуудал ороод ирж байна. 
Боловсролын чиглэлээр шинжлэх ухааны чиглэлээр төрийн захиргааны төв байгууллага бол Боловсрол, соёл, шинжлэх ухааны яам. Боловсрол, шинжлэх ухааны яам. Гэсэн чинь тэр үйл ажиллагааг нь Хүнс, хөдөө аж ахуй, хөнгөн үйлдвэрийн яам хийнэ гээд ороод ирж байна. Ер нь энэ маягаараа бол тэгээд Уул уурхайн яаманд уул уурхайн хүрээлэн сургуулийг, Эрүүл мэндийн яаманд Эрүүл мэндийн шинжлэх ухааны сургууль, Эрүүл мэндийн хүрээлэнг өгөөд явах тухай асуудал гарах гээд байгаа байхгүй юу. 
Сургалт судалгаа шинжилгээний ажил бол энэ боловсролын мэргэжлийн чиглэлийн ажил. Мэдээж та нар бол энэ чиглэлээр бас хамтраад ажиллах бололцоотой шүү дээ. Мөн дахиад Дарханаас сонгогдсон гишүүд бас байхгүй. Энд яригдаж байгаа 3 хүрээлэн гурвуулаа л Дархантай холбоотой. Тэр бус нутгийн үйл ажиллагаатай холбоотой. Нэг ийм байгууллагууд. Би Жавхлан гишүүнтэй ярилцсан, Баттөмөр гишүүнтэй ярилцсан. Бүгдэд нь мэдэж байгаа юм юу ч байхгүй. Тэр нутгийн ард иргэдийн төлөөлөөд бас энд сонгогдоод ирсэн төрийн бодлогыг хэрэгжүүлээд явна гээд ингээд гаргаад явна гээд явж байгаа энэ 3 төлөөлөлд нь ямар ч мэдээлэл байхгүй. Нэг ийм сонин маягаар л асуудлууд оруулж ирдэг болоод байна. Энэ зөв юм уу буруу юм уу сайн мэдэхгүй байна. 1 дүгээр асуулт. 
Дараагийн асуудал бол энэ орж ирж байгаа асуудлыг бол Байнгын хорооны гишүүд та бүхнийг бол буцаагаач гэж бол хүсэж байна. Тус хүрээлэнгүүдэд юу гэдэг юм Хүнс, хөдөө аж ахуйн яам эсхүл Боловсрол, соёл шинжлэх ухааны яамнууд хамтарсан зөвлөл байгуулаад хамтраад удирдаад явж болно. Нэг Засгийн газрын нэг танхимын нэг баг болж байгаад хамтраад ажиллана гээд хүчээ нэгтгээд ороод ирсэн Засгийн газрын гишүүд байж байгаа шүү дээ та нар. 
Энэ өөр яамны бүтцийг өөртөө авах гэж дайрдаг энэ ажлаас өөр ажил хийж болохгүй байгаад байгаа юм уу? Энэ дараагийн асуудал байгаад байна. Энэ асуудлуудаа ер нь танилцуулаад ойлгомжтой байдлаар ажлаа явуулбал зүгээр байна шүү Мэндсайхан сайдаа. Баярлалаа. 
Х.Болорчулуун: Үндсэндээ санал хэлчих шиг боллоо доо тийм ээ. Сайд хариулъя 5 номер. 
З.Мэндсайхан: Дамдинням гишүүний асуултад хариулъя. Тэр Хөдөө аж ахуйн яам МҮСТ-ийг нэгтгэнэ барина гэж Засгийн газарт ямар нэгэн асуудал оруулаагүй. Газар тариалангийн бүсэд Монгол Улсын Ерөнхий сайдыг ажиллах үед Дарханы арьс ширний цогцолборыг агро техникийн паркийг байгуулах боломжтой юм. Энийгээ дагуулаад энд үйл ажиллагаа явуулж байгаа 3 МСҮТ дээр энд бий болох боловсруулах үйлдвэрийг боловсон хүчнийг бэлтгэх чиглэлээр мэргэжлийн анги нээж ажиллуулъя гэдэг дээр энэ 3 МСҮТ-тэйгөө хамтарч ажиллая гэдэг ийм санал тавьсан. 
Энэ саналын хүрээнд Засгийн газарт ямар нэгэн асуудал ороогүй. Энийг би танд мэдээлэл болгоод хэлье. Энэ дээр зөвхөн энд үйл ажиллагаа явуулж 3 МСҮТ дээрээ тэгэхээр энэ хөдөө аж ахуйн боловсруулах үйлдвэрлэлийн шаардлагатай боловсон хүчнийг бэлтгэх чиглэлд нь илүү анхааръя. Яагаад гэхээр тэнд явж байгаа МСҮТ маань ихэвчлэн уул уурхай зам тээврийн чиглэлээр мэргэжилтэн бэлддэг юм байна. Энийг бол бид нар бас судалсан. Салбарын яамтай ярьсан. Энэ дээр бид нар хүсэлт гаргаж байгаа болохоос биш эд нарыг нэгтгэе шийдье гэдэг асуудал огт байхгүй байгаа. Засаг дээр ч ийм асуудал ороогүй. 
2 дахь асуудал нь бол энэ Боловсролын яамтай би эрх мэдэл булаалдаад байгаа асуудал биш. Энэ 30 жилийн өмнө байж байгаад шилжээд явсан. 30 жилээс хойш энэ хугацаанд хөдөө аж ахуйн салбарын асуудал бол ямар ч одоо хоорондын уялдаагүйгээс хамаараад бас хөдөө аж ахуйн салбарын бодлого алдагдаад байгаа юм. Дарханы гишүүдэд би энэ асуудлыг одоо миний буруу байна. Хэлээгүй байна. Гэхдээ би нөгөө нэг газар нутаг дээр байснаараа биш хүрээлэнгийн үйл ажиллагаа Монгол Улсын хэмжээнд ямар байх вэ гэдэг цар хүрээгээр нь харж байгаа гэж өөрийгөө ойлгож байгаа. 
Энэ саналыг оруулж ирсэн юм гишүүнээ. Энийг бас зөв ойлгоорой. Жишээ нь Дарханд байгаа ургамал газар тариалангийн хүрээлэн байна. Би удирдлагуудтай нь уулзсан. Бүх хүрээлэнгийнхээ мал аж ахуйн хүрээлэнгээс бусад хүрээлэнгийнхээ захирлуудтай уулзсан. Бид бол салбарын яамандаа очиход татгалзах юм байхгүй гэж байгаа юм. Яагаад гэхээр жишээлбэл бид нар энэ дээр ямар нэгэн боловсон хүчин хүн халах сэлгэх асуудал яриад байгаа асуудал биш. Энэ жил одоо ирэх жил гээд ингэхэд ер нь олон жил харсан байх та. 
Бид нар хүнсний аюулгүй байдал гэдэг асуудлыг байнга хөндөж байгаа. Гэтэл одоо тариалалт эхлэхийн өмнө бид нар үрийн буудайн асуудал гарч ирдэг. Ингээд тариалалтын хугацаандаа цаг хугацааны хайчинд хавчигдаад үр гэдэг асуудлыг хаваржингаа асуудал болгож яриад үр дүнд нь бид нар импортоор жишээ нь будаа оруулж ирээд ингээд тарьдаг. Тэгэхээр энд хүнсний аюулгүй байдлын чинь асуудал өөрөө хөндөгддөг. Бид экологийн эко хүнс гэж ярих асуудал чинь ингээд алдагддаг. 
Энэ Ургамал газар тариалангийн хүрээлэн бол Монгол Улсын үр үйлдвэрлэлийн хамгийн цөм газар. Энэ газраа бид дэмжээд явах л ийм л бодлого барьж байгаа. Цаашдаа бид нар хүнсний аюулгүй байдал гэж бий болгоё гэж ярьж байгаа бол энэ ургамал газар тариалангийн хүрээлэнгээ дэмжиж энэ Улаан буудайн хүнсний ногооны үр үйлдвэрлэлээ бид нар өргөн хүрээнд хийх ёстой. Ингэж байж бид нар дотоодын хүнсний аюулгүй байдал гэдэг зүйлийг хангах ёстой. Энэ хүмүүсээ ажил хөдөлмөрөөр хангаж өгөх ёстой. Бид нар дэмжих тал руу ярьж байгаа. Тэр удирдах томилох эрх нь хаанаа үлдэх нь шинжлэх ухааны академи дээрээ үлдэнэ үү Боловсролын яам дээр үлдэнэ үү хамаагүй. Үйл ажиллаагааг нь л бид нарт энэ бодлогын хувьд дэмжээд өгөөч энэ салбараа дэмжээд яваач. 
Энэ салбарынхаа үйл ажиллагаанд оролцуулаад явах ийм чиглэлийг л барьж байгаа юм. Бид бол зүгээр тэр нөгөө аваач юм уу ингээд хүн амьтныг нь халах солих тэр асуудал руу ярьж байгаа асуудал биш. Энэ тэр эрх нь тэндээ үлдэж болно. Бид яамныхаа доор авчраад захиалга үйл ажиллагаа гэж энэ салбарын шинжлэх ухааны үндэслэлийг л зөв явуулахгүй бол одоо манай энэ салбар 30 жил ямар ч суурьгүй судалгаа шинжилгээгүй яваад ирж байгаа байхгүй юу. Хөрөнгө оруулалт тэр энэ юунууд чинь хүрээлэнгүүд рүү хийгдэхээ байсан. 
Бид захиалга өгч ажил хийхдээ тендер зарлаад тухайн төсөл хөтөлбөр дээр шалгарсан нэг мэргэжлийн хүмүүсийн юугаар тухайн хөтөлбөрт зарласан л шалгарсан хүмүүсийн гаргаж ирсэн судалгаа дээр үндэслээд энэ салбарын бодлого чинь цаашаа… /минут дуусав/
Х.Болорчулуун: Нэмж тодруулъя гэсэн үү? Дамдинням гишүүн. 
Г.Дамдинням: Мэргэжлийн сургалт үйлдвэрлэл коллеж гэдэг асуудал дээр бол Засгийн газрын тэмдэглэл гарсан. Оюун-Эрдэнэ сайдаас бол би бүр бичүүлээд авсан байгаа. Хөдөө аж ахуйн яамнаас орж ирсэн гэсэн тэмдэглэл байгаа. Надад Хэрэг эрхлэх газрын даргын бичиг байгаа. 
2 дугаарт та ажлаа хийж байгааг ойлгож байна. Дарханд байгаа энэ газрууд дээр жишээ нь таны өгсөн танилцуулга дээр мал аж ахуйн хүрээлэн 105, мал эмнэлгийн хүрээлэн 88, ургамал газар тариалангийн хүрээлэн 107 нийтдээ 345 эрдэм шинжилгээний ажилтан судлаачид байгаа байхгүй юу. Энэ хүмүүсийн асуудал бас яригдаад байна шүү дээ. Энэ хүмүүс чинь бас энэ гишүүд рүүгээ хандаж байна. Ярьж байна. Энэ таны асуудал биш гэж та хэлж байх шиг байна. Энэ бол бидний асуудал мөн нэг. 
Хоёрдугаарт та нар тэр хамтарч ажиллаж болдоггүй юм уу гэдэг асуудлыг яриад байна. Заавал харьяаллыг нь шилжүүлэхгүй гээд байгаа бол та өөрөө сая хэллээ. Хамтраад ажилла л даа хамтарсан зөвлөл байгуулаад тэгээд тэр ТУЗ байна уу удирдах зөвлөл байдаг…/минут дуусав/
Х.Болорчулуун: Мэндсайхан сайд нэмж хариулах уу? 
З.Мэндсайхан: Гишүүнээ энэ дээр тэр Хэрэг эрхлэхийн гарсан тэмдэглэл байна шүү дээ Хөдөө аж ахуйн яам оруулж байгаа асуудал биш байхгүй юу. Ерөнхий сайд газар тариалангийн бүс нутагт ажиллаад ирсний дагуу Хэрэг эрхлэх газраас Ерөнхий сайдын орон нутагт ажилласан саналуудыг л нэгтгэж Засгийн хуралдаанд оруулж танилцуулдаг юм. Тэрэн дээр манайх ямар нэгэн байр суурь оруулаагүй байхгүй юу. 
Тэгэхээр тэрний дагуу л Хэрэг эрхлэхийн дагуу л тэмдэглэл гарч байгаа. Энэ 2 сайдын бид нар энэ хүрээлэнгүүдээ дэмжье гэж байгаа юм. Тэр таны асуудал биш гэж би хэлээгүй. Би миний буруу байна гэдгээ хэлээд байна. Гэхдээ энэ Боловсролын салбар дээр 30 жил явахад энэ хүрээлэнгүүд рүү ямар ч хөрөнгө оруулалт хийгдээгүй. Би бас очоод бүгдтэй уулзсан байхгүй юу гишүүнээ. Бид нар ингээд нэгдээд зөвлөл байгуулаад явж болно. Гэхдээ 2 сайдын хооронд энэ төсөв чинь шилжих боломжгүй байхгүй юу. Бид бол үйл ажиллагааг нь сайжруулъя эд нарыгаа дэмжье гэдэг чиглэл рүү л анхаарч байгаа. Хөрөнгө оруулалтыг нь ч гэсэн хийх. 
Одоо бид нар ингээд хөдөө аж ахуйн салбар дээр тавигдсан хөрөнгө оруулалтууд зүгээр ингээд тендер... /минут дуусав/
Х.Болорчулуун: Ойлгомжтой. Мөнхцэцэг гишүүн асуулт асууя. Батжаргал гишүүн асуулт асууя. Унтарсан байна шүү дээ. 
Ж.Батжаргал: Энэ асуудал бол үнэхээрийн бас анхаарууштай асуудал байгаа юм. Яах аргагүй энэ хүрээлэнгүүд энэ судалгааны байгууллагуудын чинь чадамж их муудсан. Энэ захиалгат судалгаа туршилт үйлдвэрлэлд нэвтрүүлэлт үйл ажиллагаа хөрөнгө мөнгөгүй бараг зогссон нэг ийм л бүтэц л байгаад байгаад юм. Тэгэхээр энийг бид нэг талд нь гаргаж зөв шийдэх ёстой.
Гэхдээ би бол Хөдөө аж ахуйн яамандаа юм уу Боловсрол, соёл, шинжлэх ухааны яамандаа юм уу хаана байхыг нь мэдэхгүй. Тийм учраас тэр Боловсрол, соёл, шинжлэх ухааныхаа сайдтай Засгийн газар дээрээ энэ асуудлаа нэлээн нухацтай ярилцаад тэгээд асуудлаа оруулж ирэх нь бодлогын хийгээд эрх зүйн эргэлзээгүй асуудал гарах болов уу гэж би ингэж ойлгоод байна. Энэ талаас нь хараач гэж. Дараагийн миний хэлэх гээд байгаа санаа бол төр ер нь захиалгат ажлынхаа нэр төрлийг гаргаад тэрэндээ таарсан төсвөө жил жилийнхээ төсөвт баталмаар байгаа юм яг үнэнийг хэлэхэд. 

Тэгээд тэр батлагдсан нэр төрлийн захиалгат ажлынх нь судалгаа туршилт үйлдвэрлэлд нэвтрүүлэх үйл ажиллагаа дээр нь энэ хүрээлэнгүүдийн гэдэг юм уу энэ багууд өөрсдөө орж ирж тэгээд ажлынхаа үр дүнг зохион байгуулдаг. Сайн үр дүнгүүдээ үйлдвэрлэлд нэвтрүүлэх тийм эрхээ холбогдох байгууллагуудаасаа гаргуулж үйлдвэрлэлдээ нэвтрүүлж явдаг байх юм бол энэ ажлын үр өгөөж илүүтэй би сайжирна гэж ойлгоод байгаа юм яг үнэнийг хэлэхэд. 
Тэгэхээр би хүрээлэнгүүдийн мэдээж зүгээр үйл ажиллагаа явуулах хэмжээний бүтэц чадамж бий болох хөрөнгийг бол бид дэмжих ёстой. Төр өөрийнхөө хийлгэх гээд байгаа тэр захиалгат судалгааныхаа ажлын нэр төрлийг баталж өгөөд түүндээ таарсан төсвөө баталж өгдөг л бол энэ ажил арай дээр явах болов уу гэж би ингэж ойлгоод байгаа юм. 
Жишээ нь доройтсон бэлчээрийг сайжруулах ямар арга технологи байгаа юм бэ бидэнд. Заавал хагалж байж олон настын үр цацах юм уу, эсхүл одоо энэ байгалийнх нь жамаар энэ үр бэлтгэж аваад буцаагаад энэ доройтсон бэлчээр юм руугаа цацах юм уу. Ямар арга технологиор энэ ажил чинь явна гэж одоо бид ойлгоод байна вэ энийг жишээ нь бодмоор ч гэх шиг. 
Дараагийн нэг асуудал энэ түүхий эдийг бид нар өчнөөн ярьж байгаа. Унаж байна л гэж байгаа. Ченж байна л гээд байгаа. Тэгвэл одоо түүхий эд бэлтгэн нийлүүлэх сүлжээ тэр юмаа ирж бүрэн судлаад ерөөсөө Монголд таарах загвар нь гэдэг юм уу, сүлжээ нь энэ юм байна гэдэг юмыг л тогтоомоор байгаа юм. Тэгж байж яг тэрүүнийг бүх газраа хиймээр. Одоо Дарханы нэг том паркийн тухай яриад хэдүүлээ бас хэдэн биедээ янз бүрийн үг чулуудаад байгаа. Тэр үг чулуудах нь хамаагүй. Тэр паркийг яаж түүхий эдтэй байлгах вэ. Тэндээс боловсруулаад гарсан бүтээгдэхүүнийг дагаж амьдрах хэчнээн жижиг үйлдвэр гэдэг юм уу дунд үйлдвэр байх уу. Эсхүл тэр үйлдвэрийг ажиллагаатай байлгахын тулд хэчнээн хоршоо гэдэг юм уу ямар бүс нутгийн түвшинд юм ажиллаж байж хоорондоо кластер хэлбэрээр амьд холбоотой ажиллаж чадах вэ? Тэрэн дээрээ тулгуурлаж энэ амьдрал нь өөрөө босож ирэх вий гэдэг юмыг бид тов тодорхой харахгүй бол болохгүй. 
Үйлдвэр гэдэг бол яг нарийндаа зүгээр тоног төхөөрөмж биш. Гарсан бүтээгдэхүүн нь өөрөө зах зээлд борлогддог баялаг болоод мөнгө болж орж ирдэг зүйлийг л үйлдвэр гэдэг. Тэрнээс биш 1 барилга бариад, тоног төхөөрөмж тавих тухай асуудал бол биш. Тэгэхээр энийг бид энэ талаас нь харж юмнуудаа хиймээр.../минут дуусав/
Х.Болорчулуун: 1 минут нэмье. 
Ж.Батжаргал: Үнэхээрийн энийг одоо бид анхаарч зөв шийдлийг нь гаргаж өгөх ёстой. Тэгэхээр зэрэг ерөөсөө энийг ямар байдлаар байх юм бэ, шилжүүлэх тухай энэ тогтоолын юун дотор яваад байна. Тэгэхээр шилжүүлэх биш ерөөсөө энийг удирдлагынх нь чиг хандлага гэдэг юм уу тэр юм нь хаанаа байвал зохистой юм, ямар бүтэцтэй байх юм, энэ өөрөө хүрээлэнгүүд гэдэг юм уу энэ судалгааны байгууллагууд чинь ер нь яаж амьдрах юм бэ гэдэг энэ бүх юмыг л судлаад цогцоор нь оруулаад ирээч гэсэн санаагаар хэдүүлээ шийдлээ гаргавал яасан юм бэ гэсэн ийм саналтай байна. 
Х.Болорчулуун: Мэндсайхан сайд хариулъя. 
З.Мэндсайхан: Батжаргал гишүүний асуултад хариулъя. Энэ Ерөнхий сайдыг хөдөө аж ахуйн бүсэд ажилласантай бол газар тариалангийн бүсэд ажилласантай орон нутгийн томилолтоор ажилласантай холбоотойгоор энэ тэмдэглэл дээр энэ хүрээлэнгүүдийн асуудлыг нэгтгэж нэг талд нь гаргая. 2 Боловсролын сайд, Хөдөө аж ахуйн сайд хоёр энэ асуудлаа шийдээрэй гэдэг Засгийн газрын тэмдэглэл гарсан. Үүний дагуу ажлын хэсэг гараад бид нар ажиллаж байгаа. Яамнуудаас саналаа авсан. 
Боловсролын яамнаас бусад яамнууд бол дэмжиж байгаа. Гэхдээ бид нар энийг Засгийн газрын хуралдаанд оруулахгүйгээр Байнгын хороондоо танилцуулаад ингээд оръё гэсэн ийм чиглэлийг барьж байгаа. Энэ хүрээндээ бид нар хүрээлэнгийн бүх захирлуудтай уулзсан. Газар тариалан энэ хөдөө аж ахуйн салбарт байгаа хүмүүс маань ч энэ асуудлыг ярьж байгаа. Жишээ нь өнөөдөр бэлчээрийн доройтол бэлчээрийн менежмент гээд ярьж байна. Энэ бэлчээр дээр энэ цөлжилт бороо цаг уурын өөрчлөлтөөс хамаараад ямар ургамлууд нь устаж үгүй болоод байгаа юм бэ, юу бий болоод байгаа юм бэ гэдэг асуудлыг шинжлэх ухааны дүгнэлттэй гаргаж энэ асуудал дээр хөндөж тавьж байх ёстой байгууллага нь ургамал хамгааллын гэж жишээ нь байгууллага байж байна. 
Мал эмнэлгийн хүрээлэн бид нар Мал эмнэлгийн ерөнхий газар малын гоц халдварт өвчнөөс урьдчилан сэргийлэх үйл ажиллагаа хийгээд явж байгаа бол энэ мал эмнэлгийн хүрээлэн бол гарч болох шинээр гарч болох учирч болох энэ өвчний эрсдэлийг бүгдийг нь тооцоолж гаргадаг шинжлэх ухааны байгууллагын дүгнэлтүүд бидэнд хэрэгтэй байгаа юм. Энэ хүрээлэнгүүд маань бүгд өөрсдийн лабораторитой. Энэ дээр бид захиалгын дагуу ажил хийлгэмээр байдаг. Гэтэл энэ чинь өөрөө багцынхаа хувьд болохгүй байна гэдэг асуудал байгаа юм. 
Бид бол ерөөсөө тэр бүтэц бүрэлдэхүүнтэй нь оролдох асуудал огт байхгүй. Шинжлэх ухааны байгууллага дээр нь суурилж салбарын бодлогоо хөгжүүлье гэдэг үзэл баримтлалын үндсэн дээр оруулж ирээд байгаа юм. Одоо жишээ нь манай яам дээр олон улсын зээл хөтөлбөрүүд хэрэгжиж байна. Энийг хэрэгжүүлэх эрхийн уг нь бол манай хүрээлэнгүүд хийх ёстой. Гэтэл хүрээлэн бол тендерт оролцох энэ сонгон шалгаруулалтад оролцох эрхгүй хуулиараа. 
Боловсролын яам энэ олон хүрээлэнгүүдээсээ энэ 4 хүрээлэн дээрээ ач холбогдлоо өгөөд хөрөнгө оруулалт хийсэн юм байхгүй 30 жилийн хугацаанд. Тэгэхээр бид нар энэ ядаж энэ олон улсын зээл тусламжийг энэ шинжлэх ухаан академичид мэргэжлийн хүмүүсээ дэмжээд энэ ажил үйлчилгээгээр ядаж бид нар захиалгаа өгөөд үйл ажиллагааг нь чадавхжуулъя гэдэг чиглэл рүү яриад байгаа юм. 
Бид салбараа шинжлэх ухааны үндэслэлтэй хөгжүүлье. Бид ямар ч суурь судалгаа шинжилгээгүй л яваад байна. Энэ хүрээлэнгүүдийн ач холбогдол өндөр. Энэ салбарт. Тэгэхээр бид нар бол энэ салбарыг ингээд та бүхэн маань байгууллагын бүтэц орон тоо албан тушаалын томилгоо тэр талаасаа битгий хараач гэж хүсэх байна. Бид нар бол яг цэвэр бодлогын хүрээнд энэ асуудлаа салбартаа шинжлэх ухааны үндэслэлтэй явъя гэдэг байдалтай байна.
Тэгээд ч эрдэмтэн докторуудаа дэмжээд ажиллая. Энэ дээр байгаа нэг харагдаад байгаа юм бол бакалаврын сургалт руугаа олгодог хөдөө аж ахуйн сургуулийн харьяанд энэ эрдэмтэн докторууд маань байж байгаа. Баярлалаа. 

Х.Болорчулуун: Мөнхцэцэг гишүүн асуулт асууя. 
Г.Мөнхцэцэг: Энэ эрдэм шинжилгээний хүрээлэнгүүдийг ер нь бас ингээд үйл ажиллагааг нь дэмжих, мөн бодлогоор бас дэмжиж ажиллах энэ цаг үеийн шаардлага бол үнэхээр хаана сайгүй байгаа. Тэрийг бол ойлгож байна. Тэгээд энэ танилцуулга дотор нарийн юмнуудыг бичиж ингэж танилцуулга ирүүлсэн байна.
Гэхдээ ер нь 2 яам маань хоорондоо бас ямаршуухан хэлэлцээртэй байгаа юм бэ, ямархуу асуудлууддаа хандаж байгаа юм бэ гэдэг тал дээр сайд өөрөө тодорхой хариулт өгч, энэ талаас нь би асууя гэж бодож байсан юм. Энэ эрдэм шинжилгээний хүрээлэнгээ яам өөр дээрээ ингэж байрлуулснаараа ер нь мэдээж үндсэн суурь нөхцөлүүд бол шаардлага бол байгаа. Гэхдээ тийм бололцоо нь ер нь нэг ямархуу байгаа вэ, яамны орон тоо бүтэц юмнууд дээр бас тийм бололцоо бол би байгаа билүү энэ тал дээр бас сайд нэмээд нэг хариулаад өгвөл ямар вэ гэж бодож байна. Энэ ачааллаа ер нь даах юм уу гэж асууж байгаа юм гол нь. 
Х.Болорчулуун: Сайд хариулъя. Мэндсайхан сайд. 
З.Мэндсайхан: Гишүүний асуултад хариулъя. Энэ хүрээлэнгүүд маань шилжиж ирсэн тохиолдолд бол энэ бүтэц орон тоотой л хүрээд ирнэ төсөвтэйгөө. Энэ дээр ямар нэгэн ачаалал үүсээд ч юм уу бид нар боловсон хүчний дутагдалд ороод байх юм байхгүй. 4 хүрээлэн маань удирдлага бодлого шийдвэрийн хувьд л өөрчлөгдөнө үү гэхээс биш юуны хувьд төсөв орон тооны хувьд бүтцийн хувьд ямар ч өөрчлөлт орохгүй. 
Одоо явж байгаа үйл ажиллагаа дээрээ л яригдана. Яам дээр жишээлбэл манай Хөдөө аж ахуйн газар гэхэд 8-9 мэргэжилтэнтэй л байгаа. Тэгээд энэ хүмүүс чинь энэ бүхэл бүтэн хүрээлэнгийн 100 хэдэн хүнийх хийх ажлыг тус бүрд нь хийгээд явах боломж байхгүй байгаа юм. Тэгээд л ингээд нөгөө өдөр тутмын бодлогын ажилдаа дарагдаад судалгаа шинжилгээний ажил нь хаягдаад л салбарын бодлого бол тэгээд их л дэн дунтай л яваад байгаа юм. 
Х.Болорчулуун: Мөнхцэцэг гишүүн нэмж асууя. 
Г.Мөнхцэцэг: Мэдээж эрдэм шинжилгээний хүрээлэнгүүдийг бол эрдэмтэд судлаачид гээд ингээд энэ яг тухайн салбарын шинжлэх ухааны хүмүүсээр бүрдүүлдэг. Тэгэхээр яг энэ эрдэмтэд маань судлаачид маань өөрсдөө бас яг ямар бодол санаатай байгаа юм бэ, тэднийхээ саналыг хэр тусгасан юм бэ, хэр бодолцсон юм бэ, ер нь санал асуулга юмнуудыг явуулсан уу? Тэд нар маань өөрсдөө ямар бодолтой байдаг юм бэ? 
Х.Болорчулуун: Сайд хариулъя. 
З.Мэндсайхан: Би 4 хүрээлэнгийнхэнд мал аж ахуйнхантай уулзаагүй. Яагаад гэхээр энэ дээр 10 орчим хүний л асуудал байгаа юм байна лээ эсэргүүцэж байгаа. Нөгөө 3 хүрээлэн бол мэдээж байгууллагаа төлөөлж байгаа 3 хүрээлэнгийнхээ захиралтай уулзсан. Бид бол бүрэн дэмжиж байна. Дарханы ургамал газар тариалангийн хүрээлэн, ургамал хамгааллын хүрээлэн, мал эмнэлгийн хүрээлэн бол бид яам болон салбарын агентлаг мал эмнэлэгтэйгээ хамтраад ажиллахад ямар ч асуудал байхгүй. Бид өөрсдөө бодлогын гадна хаягдаад яваад байгаа. Тэгэхээр энэ яамдаа эргээд бид нар салбарынхаа хэмжээнд эргээд очиход бол ямар ч асуудал байхгүй гэдгээ бол илэрхийлсэн. 
Мал аж ахуйн хүрээлэнгийнхэн бол захирал нь тухайн үед томилолтоор явсан. Уулзаж амжаагүй. Гэхдээ тэнд 10 орчим эрдэмтэн судлаачдын л эсэргүүцэл байгаа юм байна гэж харсан. Гэхдээ мэдээж 2 талтай учраас эсэргүүцэх ч хүмүүс байгаа дэмжих ч хүмүүс байгаа. Гэхдээ би том агуулгаар нь хараад энэ салбарын бодлого цаашдаа хэрхэн.../минут дуусав/
Х.Болорчулуун: Цэрэнпунцаг гишүүн асуулт асууя.
Ц.Цэрэнпунцаг: Мэндсайхан сайдаас асууя. Бүтэц бол ер нь өөрчлөх гээд байгаа юм байна. Тэгэхээр зэрэг богино хугацаанд бол энэ бүтцийн өөрчлөлтийг чи бол зүгээр жаахан зардал хэмнэх арга бий юу давхцаж байгаа орон тоо. Сая энд яам дээр чинь ажилладаг хүмүүс байгаа л юм байна. Зүгээр бас нэгэнт хийхээр шийдэж байгаа бол жаахан зардал хэмнэх хэрэгтэй юм шиг тийм боломж нь ямар байна вэ? 
Ер нь алсдаа бол бид нар нэг ийм богино зайны тоглолтууд хийгээд л байвал ингээд шинээр засаг бүрдэх болгонд ингээд л бүтцийн өөрчлөлт хийгдээд явна. Заримдаа сайн болдог л байх, саар болдог л байх. Гэхдээ ер нь цаашдаа удаан хугацаандаа бид нар алсаа харж бодлого хэрэгжүүлье гэвэл энэ эрдэмтдийн чинь энэ ажил үнэлэгдэхгүй байгаатай л холбоотой байгаа ер нь. Хийж байгаа бүтээл нь ямар үнэ цэнэ бүтээсэн юм. Ер нь зүгээр яам нь хэрэв эрдэмтэд маань судлаачид маань сайн үнэ цэнтэй бүтээл хийгээд тэрнийгээ яг зах зээлийнхээ үнээр яамдаа худалддаг, яам нь захиалгаа хийгээд ингээд авчихдаг бол тэд нар сайн ажиллаж байвал үр ашигтай сайн л ажиллана. Сайн л явна. 
Өнөөдөр тэр илүү гарснаа буцаад хөрөнгө оруулалт хийнэ. Ингээд өргөжөөд явах бололцоотой. Тэгэхээр ер нь цаашдаа бол энэ яам өөрийнхөө чиглэлийнхээ судалгаа шинжилгээ хийдэг байгууллагуудтай бол ер нь харьцахдаа ер нь эд нартайгаа харьцаж эд нараасаа энэ худалдан авалт хийхдээ нэг тийм ажлыг нь үнэлээд бүтээлийг нь үнэлээд явдаг тийм аргачлал гаргаж зах зээлийн зарчмаар. Хэрэв хийж чадахгүй бүтээл хийхгүй байгаа бол энэ олон эрдэмтэн нэр зүүгээд байж байгаа хүмүүс байх хэрэгтэй ч юм уу үгүй ч юм уу? 
Ер нь цаашлаад ер нь ярьдаг шүү дээ. Дамдинням гишүүн бас их дэмжиж ярьдаг. Ер нь энэ манай боловсролын салбар их сургуулиуд маань нэлээн сургалт судалгаа явуулах ёстой. Өнөөдөр бол зөвхөн сургалт нь явж байна. Тэгэхээр судалгааны байгууллагуудаа энэ их сургуулиуд дээрээ өгөөд манай хөдөө аж ахуйн их сургууль гээд том сургууль. Ер нь цаашдаа ингээд энэ сургуулиудтайгаа тэр харилцдаг зарчим нь өөрсдийнх нь тэр хийсэн бүтээл, судалсан судалгаа нь үнэлж цэгнэж авдаг. Тэр нь буцаад үнэхээр үр ашгаа өгөхгүй бол тэр чинь дараагийн бас сонголтууд байх ёстой. Бас өрсөлдөөнтэй байх ёстой. Тийм учраас энэ сургуулиуд дээр нь тараагаад ер нь цаашдаа алсдаа энэ боловсролын салбарын шинэчлэл хийгдвэл тэгээд явсан нь дээр болохоос биш өнөөдөр нэг яам дээр нэг авчраад нэг нийлүүлээд л ингээд салгаж нийлүүлээд байх нь бол зөв нэг ийм богино. Одоо яг өнөөдөр бол сайд бол ойлгож байна. Өнөөдөр ажлаа явуулахын тулд энийг нэгтгэж нэг толгойтой байлгахын тулд ингэхээс өөр аргагүй байгаа байх. 
Цаашдаа та энэ дээр ер нь залуу хүн өчнөөн л энэ төр засгийн ажил хийж явна. Энэ салбарыг 4 жил удирдана. Тэгэхээр энийг нэг бодлого болгоод энэ цаашдаа бас нэг ийм удаан хугацаанд явцтай үр дүнтэй байхаар ийм ажиллах арга барил руу оруулж болох уу? Энэ зүгээр нэг ийм энэ Засгийн газар дээрээ ярилцаж байгаад. Ер нь тэгээд ажиллаж байгаа хүмүүсээ ч гэсэн танд амар шүү дээ. Ирээд л нэг баахан бүтээл шинэ бүтээл оновчтой санал яриад байдаг. Нөгөөхийнх нь яг бодитой үр дүн, эдийн засгийн үр ашиг гэдэг юм нь байдаг ч юм уу, байдаггүй ч юм уу тооцож болдоггүй. Ийм л нэг ийм гол асуудал болоод байдаг юм шиг байгаа юм. 
Тэгэхээр энэ бол боловсролын салбарт хийгдэх тэр шинэчлэлтэй энэ боловсролоо энэ цогцоор нь хийгдэх асуудал байгаа байх. Тэгсэн ч гэсэн одоо ч гэсэн дотооддоо аваад ирсэн энэ үедээ авчрахдаа хүртэл дотоод байгууллага дотроо нэг тийм аж ахуйн тооцоотой гэдэг шүү дээ. Ийм маягаар ажил хийж, эд нарыгаа бас нэг тийм хийж байгаа юм, бүтээж байгаа юмыг нь үнэлж цэгнэх ийм ажил эхлүүлэх тийм боломж байгаа юу? Та нэг хариулж өгөөч. 
Х.Болорчулуун: Мэндсайхан сайд хариулъя. 
З.Мэндсайхан: Гишүүний асуултад хариулъя. Ер нь энэ хүрээлэнг бид нар энэ чинь цэвэр судалгаа шинжлэх ухааны байгууллага. Яг энэ агуулгаар нь цааш нь авч явна. Бид нар захиалгаа өгөөд худалдаад авахад нь энэ бол бид нар Төсвийн тухай хуулиар зохицуулагдаад явдаг асуудал. Шинжлэх ухааны энэ байгууллага энэ хүрээлэнгүүд бол энэ сонгон шалгаруулалтад оролцох эрх байдаггүй. Тийм учраас энэ салбар дээр явж байгаа энэ судалгаа шинжилгээний байгууллагуудаа бид нар тендер зарлаад их дээд сургуулиудыг голдуу багш нар хийгээд явчихдаг юм. 
Ингээд эрдэмтдийн маань хийж байгаа мэргэжлийн хүрээлэнгүүдийн маань хийж байгаа ажил ингээд тэндээ үлддэг. Бид тэрийгээ авч ашиглаж чадахгүй ийм л байдал үүсэж байгаа юм. Би тэр салбарынхаа хэмжээнд авах гээд байгаа бол бодлоготой цаашаа энэ салбарыг авч явъя гэдэг л хэрэгцээ шаардлагын үндсэн дээр оруулж ирж байгаа юм. Түүнээс биш энэ дээр хүмүүсийг авчраад л халаа сэлгээ хийгээд л нэг ийм асуудал байхгүй гэдгийг л би хэлээд байгаа юм. 
Энд ерөөсөө тэр бодлогынхоо яам дээр ирсэн салбар яамандаа ирснээр бодлоготой энэ салбар чинь хөгжөөд явна. Шинжлэх ухааны байгууллагуудынхаа үндсэн дээр явна. Хөдөө аж ахуйн дээд сургууль бол боловсон хүчин бэлтгэх чиглэл рүүгээ илүү ажилладаг. Энэ хүрээлэнгүүд болохоор зэрэг судалгаа шинжилгээ мэргэжлийн судлаачид, эрдэмтэн докторууд маань судалгаа руугаа илүү түлхүү ажилладаг юм. 
Тэгэхээр энийг хөдөө аж ахуйн сургууль бол энэ хүрээлэнгүүдийн ажлыг хийж чадахгүй. Энэ чинь боловсон хүчин бэлтгэх үндсэн үүрэгтэй газар. Бид хүрээлэнгүүдээ авч энэ салбарын бодлогыг л зөв тодорхойлж явъя гэдэг энэ л байр суурин дээр байгаа. Тийм учраас дэмжиж өгөөч гэж. 
Х.Болорчулуун: Нэмж тодруулъя Цэрэнпунцаг гишүүн. 
Ц.Цэрэнпунцаг: Мэндсайхан сайд тантай санал нэг байна. Би түрүүн бас хэлсэн та ойлгоогүй л юм шиг байна. Би энэ яг бодлогоо нэгтгээд аваад явъя. Энэ үр дүнтэй оновчтой менежмент хийе гэж байгаа таны энэ бодол зөв. Би энэ богино зайндаа бол зөв байх зөв л явж байгаа байх. Гэхдээ ер нь цаашдаа би хэлсэн шүү дээ та залуу хүн энэ ер нь энэ бодлого, энэ салбарын бодлого, ер нь залуучуудыг бас салбарын бодлого энэ эрдэмтэд энэ эрдэм шинжилгээний ажилчидтайгаа хамтарч ажилладаг энэ бас арга барилыг шинэ шатанд гаргаад ажиллуулчих ийм боломж байна уу гэж. 
Тэр хууль дүрэм бол мэдээж байгаа шүү дээ. Болдоггүй юм бол тэр хуулийг нь оруулаад саналаа оруулаад тэр хуулиар хаагдаад байгаа бол тэрийг нь өөрчлөх тэр боломж нь энэ Их Хуралд байгаа шүү дээ. Ийм юмаа оруулаад ирдэг бол бид нар бас харж үзнэ. Тийм боломж бий юу? Тийм шинэ санаачилга гаргаад ажиллах. 
Х.Болорчулуун: Сайд хариулъя. 
З.Мэндсайхан: Гишүүний асуултад хариулъя. Яг таны яриад байгаатай санал нэг байна. Энийг л яг энэ асуудлыг л дэмжих гэж бид нар ингэж энэ асуудлыг хөндөөд байгаа юм. Хөдөө аж ахуйн салбарын бодлого бол энэ хүрээлэнгүүд 91 онд шилжихээс өмнөх энэ хүрээлэнгүүдийн хийсэн судалгаа шинжилгээ тэр үйлдвэр омгийг тогтоосон, өвчинг яасан, тэр махны харьцуулалтыг гаргасан энэ судалгаа шинжилгээ дээр өнөөдрийг хүртэл бид нар үндэслэж явж байгаа байхгүй юу. 
30 жилийн өмнөх судалгаанд бол энэ хүрээлэнгүүдийн хийсэн бүтээл дээр бид нар 30 жил явлаа. Одоо цаашаа бид нар энэ асуудлыг ингэж явж болохгүй гэж харж байгаа. Энэ тэр богино хугацааны шийдэл биш гишүүнээ. Энийг та нэг сайн дэмжээд өгөөрэй л гэж хүсэх байна. 
Х.Болорчулуун: Баярлалаа сайд. Бат-Эрдэнэ гишүүн Бадмаанямбуугийн Бат-Эрдэнэ гишүүн асуулт асууя. 
Б.Бат-Эрдэнэ: Баярлалаа. Байнгын хороо бол бас нэг зүйл анхаарах ёстой байх. Энэ Засгийн газрын гишүүд Засгийн газрын харьяа байгууллагын энэ албан тушаалтай хүмүүс энэ Их Хурлын үйл ажиллагаанд энэ Байнгын хорооны хуралдаанд асуудал оруулж ирж хэлэлцүүлэхдээ энэ нэг зарчмын хувьд бол бас нийцэхгүй байна шүү. Харьцаж байгаа харьцааны хувьд, хариулт нь асуултад хариулт өгч байгаа байдал. Энэ бүх юмнуудыг та нар нэг харж үзэхгүй бол болохгүй байх. 
Шаардлагатай бол манай Байнгын хороо байж байгаа. Манай Байнгын хороогоор шилжүүлж хэлэлцүүлж болно. Жаахан жишиг тогтоохгүй бол энэ чинь ерөөсөө захын нэг албан хаагч орж ирээд албан тушаалтан орж ирээд нүүр нүдгүй загнаж байдаг ийм байдал тогтож байна. Энийг ер нь анхаарахгүй бол болохгүй байх гэж 1 дүгээр зүйл. 
2 дугаар зүйл бол энэ Хүнс, хөдөө аж ахуй, хөнгөн үйлдвэрийн яамны харьяанд салбарын эрдэм шинжилгээний хүрээлэнгүүдийг шилжүүлэх ийм асуудлыг оруулж ирж байна. Яах вэ одоо энийг ингээд шилжүүлж болох байх. Гэхдээ бол ер нь бусад улс орнуудын дэлхий нийтийн жишиг чиг хандлага бол сургалт, судалгаа, үйлдвэрлэл гэдэг чинь салшгүй ийм тулгийн 3 чулуу. Энэ боловсролын тогтолцоонд. Их сургуулиудын тогтолцоонд байдаг зүйл шүү дээ. Тэгэхээр энийг анхаарахгүй бол Хөдөө аж ахуйн их сургууль бол зөвхөн боловсон хүчний хөдөө аж ахуйн салбарын боловсон хүчнийг бэлтгэхтэй холбоотой асуудлыг л хариуцна. 
Эрдэм шинжилгээ судалгааны асуудал бол тусдаа хүрээлэнгүүдийн үйл ажиллагаа юм. Тэгээд тэрийг нь бол яам бодлогоороо авсан гээд ингээд нэг ийм өрөөсгөл байдлаар хандах юм бол яавч таарахгүй ийм зүйл шүү. Би юу гэж хэлэх гээд байгаа вэ гэхээр зэрэг үнэхээр болдог бололцоотой байх юм бол энийг эргэж анхаарч үзэх хэрэгтэй юм шиг байгаа юм шүү. Хөдөө аж ахуйн яам мэдэлдээ авч байгаа бол энэ хөдөө аж ахуйн их сургуулиа эрдэм шинжилгээний хүрээлэнгүүдээ тэгээд үйлдвэрлэлтэй нь холбож өгч байж жаахан урагшаа явбал явахаас биш бол зүгээр ингээд нэг оочин цоочин нэг нэгээр нь тастаж аваад бол энэ үр дүнд хүрэхгүй. 
Энэ өнөөдөр шинжлэх ухаан техник технологи хөгжсөн улс орнуудын энэ том их сургуулиудыг аваад үз. Тэр их сургуулиудын дэргэдэх судалгааны хүрээлэнгүүдийг аваад үз. Энэ чинь бэлээхэн бид нар шинэ дугуй зохиогоод байх ямар ч шаардлага байхгүй ийм зүйл. Тэгээд энэ дээрээ анхаарах хэрэгтэй. Үнэхээр хөдөө аж ахуйн их сургуулийн дэргэд байгаад энэ эрдэм шинжилгээний хүрээлэнгүүдийн үйл ажиллагаа явахгүй байна гэдэг бол энэ бас бодит үнэн үү гэвэл үнэн байгаа. Тэгээд тийм учраас бол энэ дээрээ бодлого тодорхой юм гаргахгүй бол болохгүй шүү. Зөвхөн энэ хэдэн эрдэм шинжилгээний хүрээлэнгүүдийг яамны харьяанд авчхаад ингээд сайн сайхан болно гэх юм бол энэ өрөөсгөл ийм зүйл болно шүү.
Тийм учраас ийм зүйлийг л би хэлэх гээд байгаа юм. Ер нь бол энэ хөдөө аж ахуйн салбарын эрдэм шинжилгээ судалгааны ажил, шинэ үйлдвэр, шинэ селекц, ингээд энэ юм чинь бол энд яригдаж байгаа 30 жилийн өмнөхөөрөө л байж байгаа гэдэг чинь үнэхээр байна шүү дээ. Бид нар ингээд бүх сумуудаар явж байгаа. Манай Хурхад жишээлбэл газар тариалангийн зөвхөн Хэнтий аймгийн биш зүүн бүсийн газар тариалангийн бүс нутаг байна шүү дээ. Тэнд очиход бол үнэхээр энэ тарьж байгаа тариа чинь бол тариа биш болсон шүү гэж зүгээр захын механикжуулагч хүн л хэлж байгаа. 
Тэгэхээр тийм учраас энэ дээрээ бол үнэхээр эргэлт хийхгүй бол болохгүй болсон шүү. Мал аж ахуй тэгээд цаашаа тэжээлийн ургамал ингээд цааш нь аваад үзэх юм бол олон… /минут дуусав/

Х.Болорчулуун: Бат-Эрдэнэ гишүүнд баярлалаа санал хэллээ. Би асуулт санал хослуулаад хэлье. Би Хүнс, хөдөө аж ахуй, хөнгөн үйлдвэрийн яамыг бол маш зөв мэдээлэл өгөөд зөв санал оруулж байна гэж бодож байгаа юм. Монгол Улс газар тариалангийн 3 том хүрээлэн байсан. Дарханы газар тариалангийн хүрээлэн. Дорнодын зүүн бүсийн хүрээлэн, Увсын баруун бүсийн хүрээлэн. Үндсэндээ Увс, Дорнод хоёр нь дампуурсан байхгүй болсон. Дарханы газар тариалангийн хүрээлэн үлгэн салган ажиллаж байна. Би үлгэн салган гэдэг чинь бол уг нь шинжлэх ухааны байгууллага бол хамгийн сүүлийн үеийн техник технологи нэвтрүүлж ингэж тухайн салбарыг чирч явах ёстой. 
Гэтэл өнөөдөр Дарханы хүрээлэн нева комбайнаар ургацаа хураагаад, 75-аар газраа хагалаад т150-аар газраа хагалаад чулуун агуулахад үрээ хадгалаад ингээд явж байна. Социализмын үед тэгээд 91 оноос өмнө буудайн Орхон сорт, Дархан114, Халхгол сортуудыг энэ хүрээлэнгүүд гаргаж ирсэн. Энэ зах зээлийн нийгмийн энэ 30 жил, 29 жилд 1 ч сорт гаргаагүй. Энэ бол тухайн шинжлэх ухааны байгууллага яаж дампуурсныг харуулж байгаа юм. 
Хавар энэ хүрээлэнгүүдийн захирлууд яг энэ өрөөнд хурал хийж байхад бүгд салбарын яамдаа бид нар байх хэрэгтэй. Тэгэхгүй бол өнчин хүүхэд шиг болчхоод байна. Хөрөнгө мөнгийг салбарын яам нь бодлогоороо энэ хүрээлэнгүүдээ дэмжиж төсөв дээрээ суулгадаг. Ингэж урдаа түрж өөрсдөө бас гаргасан тэр ололт амжилтаар нь салбараа чиглүүлж явах ёстой. Энэ байдал алдагдсан. Манай Дарханы гишүүд ч гэсэн хүрээлэнгийн Дарханы газар тариалангийн хүрээлэн дээр очсон байх. Хамгийн бүх компаниуд ихэнхдээ техник технологийн шинэчлэл хийгээд байхад хүрээлэн хуучинтайгаа байгаад ингээд байж байгаа. 
Энэ бол салбарын яамдаа очсоноор бол өөрчлөгдөнө. Тэгэхгүй бол Боловсролын яаманд байвал юу нөгөө Боловсролын яам дунд сургуулиа дээд сургуульд өөрсдөө боловсролынхоо юуг 90 дээд сургуультай болчхоод эндээ толгой түрүүгээ алдчихаад байхад тэр хүрээлэнгүүдийг анхаарахтай мантай ийм болчхоод байгаа юм. Харин зарим нэг хүмүүс дургүйцэж байгаа байдал нь бол Боловсролын яамны харьяа шинжлэх ухаан технологийн сан гэж байдаг. Эндээс бол урамшуулал, инновацынхаа мөнгө зэрэг дэвийнхээ мөнгийг авдаг. Энэ байхгүй болох вий гэж бас болгоомжилж байгаа юм. Энэ байхгүй болно гэсэн асуудал байхгүй салбарын яаманд очсоноор. 

Тэгэхээр бол бид нар өнөөдрийн гарах тогтоол бол Засгийн газрыг судалж эргэж Байнгын хороонд оруулахыг даалгаж байгаа ийм тогтоол байгаа юм. Тэрнээс биш шууд шийдэж байгаа асуудал биш. Миний хувьд бол дэмжиж байгаа гэж хэлье. Баярлалаа. 
Чиглэл өгөх тухай. Монгол Улсын Их Хурлын тухай хуулийн 23 дугаар зүйлийн 23.2.7 дахь заалт, 25 дугаар зүйлийн 25.6 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 115 дугаар зүйлийн 115.3 дахь хэсгийг тус тус үндэслэн Байгаль орчин, хүнс, хөдөө аж ахуйн байнгын хорооноос тогтоох нь:
1.Мал аж ахуй эрдэм шинжилгээний хүрээлэн, Мал эмнэлгийн хүрээлэн, Ургамал, газар тариалангийн хүрээлэн, Ургамал хамгааллын эрдэм шинжилгээний хүрээлэнг Хөдөө аж ахуйн их сургуулийн харьяалалд байгааг өөрчилж Хүнс, хөдөө аж ахуй, хөнгөн үйлдвэрийн яамны харьяанд шилжүүлэх асуудлыг судалж, 2020 оны 12 дугаар сарын 01-ний дотор Байнгын хороонд танилцуулахыг Монгол Улсын Засгийн газар У.Хүрэлсүхт үүрэг болгосугай. 
2.Тогтоолын биелэлтэд хяналт тавьж ажиллахыг Байгаль орчин, хүнс, хөдөө аж ахуйн байнгын хороо Болорчулуунд даалгасугай гэсэн ийм тогтоол төлөвлөөд байна. Тогтоолыг дэмжье гэсэн томьёоллоор санал хураалт явуулъя. Санал хураалт. Харин Батжаргал гишүүнээ чиглэл өгөх тогтоол. Энэ асуудал хаврын чуулганаар хэлэлцэгдсэн юм. Хүрээлэнгүүдийн захирал Дарханы хүрээлэнгийн захирал эд нар бүгд ирсэн. Тэгээд яг харьяа салбарын яамны харьяалагдахдаа хамгийн зөв. Тэгэхгүй бол ямар ч хөрөнгө оруулалт шинжлэх ухаан инновацын наад зах нь тэр хэлж байгаа үрийг хүртэл сайжруулах хөрөнгө оруулалт байхгүй болсон байдаг юм.
Тийм учраас бид нар шинжлэх ухааны бүтээл гаргаж чадахгүй байна гэж хэлж байгаа юм. Энэ бол бодлогын хувьд зөв гэж. Байнгын хороо засагт чиглэл өгөх үүрэгтэй. Тийм тэр үүргийнхээ дагуу л үүрэг өгч байна. Өөрөө Дарханаас сонгогдсон гишүүн тэр Дарханы газар тариалангийн хүрээлэн ямархуу байгааг 30 жилд яаж уруудсаныг өөрөө газар дээр нь очсон бол сэтгэл өвдөхөөр болсон байгаа шүү Дамдинням гишүүнээ. Энэ ганцхан Дарханы асуудал биш. Энэ бол Монгол Улсын асуудал, хөдөө аж ахуйн салбартай холбоотой асуудал. Тэрнээс Дарханы 3 гишүүнд танилцуулж байж шийддэг асуудал биш. Санал хураалт дэмжье гэсэн томьёоллоор санал хураалт явуулъя. 
Энэ тогтоол дээр бид нар дахиж ажиллаж байгаад ирэх долоо хоногт асуудлыг ярилцъя. Ер нь энэ салбарын яамдаа очих нь хамгийн зөв. Тэгэхгүй бол одоо үнэхээр шинжлэх ухааны байгууллага биш болчихлоо. 
Өнөөдрийн Байнгын хорооны хурал өндөрлөснийг мэдэгдье. 

